
AALLAQQAASIUT

Nukissiorfinnut 2024 tassaasimavoq ukioq pisoqarfiul-

luaqisoq, ukiunik 75-inik pisortat pilersuinerannik malun-

nartitsiffiusoq, tamatumanilu Nukissiorfiit patajaatsunngor-

tinniarlugu periusissiatsinnik nutaamik suliaq pimoorullugu 

aallartilluavipparput.

Kalaallit Nunaanni pilersuisarfittut suliffiulluta pinngitsuugas-

saanngitsutut attaveqaasersuutaavugut, tamannalu Nuummi 

ulloq 28. december 2024-mi Utoqqarmiut Kangerluarsunn-

guanni erngup nukinganik nukissiorfimmit sarfap aqqutaani 

ingerlatitsissutip katalluni annertunerusumik sarfaarutsits-

immat tamatsinnut eqqaasitsissutaavoq. Ajornartoorfimmi 

sarfaliuutitsinnik qaammatikkaartumik Nukissiorfiit iluani 

ingerlattakkanik aalajangersimasunik peqarpugut, taamaat-

torli siulittuutigisinnaanngisatut pisoqarfinnik, pilersuinermik 

pilersitseqqinnissamik ajornakusoortitsisunik eqqorneqarsin-

naasarpugut, tamannalu tamatumani pivoq. Aamma ukiup 

ingerlanerani Ilulissani sivisunerusumik qamittoornermik 

eqqugaasimavugut, soorlulusooq Aasianni aamma sumiif-

finni allani pilersuinerup tungaatigut piffissap ilaani ajugaaffi-

gisassaqartarsimalluni.

Qujanartumilli pilersuinermi isumannaatsuutitsinerput suli 

qaffasissupilussuarmi inissisimaffeqarpoq. Ukiup inger-

lanerani qaammatini amerlanerpaani qamittoornermik 

misigisaqartanngilagut, ajugaaffiginiagassanilu annikinnerni 

piaartumik pilersuineq ingerlateqqilersarparput. Taamaattorli 

qamittoornerit assut imaqqortunerat qularutissaanngilaq, 

nunami ataqatigiissuusinnaassammat kikkut tamarmik 

innaallagissamik, imermik kiassarnermillu assupilussuaq 

pisariaqartitsipput. Kalaallit Nunaanni innuttaasunut pilersui-

nikkut isumannaassutsimik qaffasissumik inissisimasumik, 

ullutsinnullu naleqquttumik isumannaarinissaq suliassatsinni 

pingaarnerpaanera pisoqarnerit erseqqissarpaat. Siunissami 

qamittoornerit takoqqissanngikkutsigit Nukissiorfiit iluani 

ataatsimoorussatut nukissiuutini attaveqaasersuutitsinnik 

ingerlatariuakkatsinnik sianiginninnerput nangissavarput, 

aammalu tamakku pisariaqartillugit iluarsaattariallit piffissaq 

eqqorlugu taarserlugillu iluarsaannissaat qulakkiissallutigit. 

Pisariaqartitanik aningaasaleeqqinnernik tamakkuninnga 

isumaginnikkutta ingerlatsivitta atorsinnaassusaat sivitsus-

savagut, aammalu pilersuineq qularnaassallutigu. Tassaavoq 

piffissaq eqqorlugu peqqissaarussineq. Ingerlatsivitta ator-

sinnaassusaat annertusisinnaassagutsigit tamanna aamma  

CO
2
-mi takussutitsinnut iluaqutaassaaq, aammalu ataatsimut 

isigalutigu pisarialittut aningaasaleeqqissannginnitsinnut 

naleqqiullugu pilersuinitta attannissaanut aningaasanik 

ikinnerusunik atuissaagut. Taamaattumik 2024-mi aamma 

2025-mi akigititatta qaffanneri Naalakkersuisut akuerisi-

mavaat, taamaalilluta pitsaanerusumik pisarialittut aningaasa-

leeqissinnaassagatta, aammalu pinasuartutut aningaasale-

eqqissutitta annertussusii annikillisissinnaallutigit. Aamma 

ukiuni takkuttussani nunatta pilersuiffiunerata isumannaas-

susaa Naalakkersuisut suli nukittorsarniarpaat, Nuummi 

Utoqqarmiut Kangerluarsunnguanni erngup nukinganik 

nukissiorfiup allineratigut, ilanngullugit Aasianni, Qasigiann-

guani aamma Tasiilami erngup nukinganik nukissiorfiliornerit 

aqqutigalugit.

Nunarsuaq allanngoriartorpoq, aarleqquteqarfinnik sakkortu-

sisutut ittunik isigisaqarpugut, tamaani uagutsinnut immaqa 

ajunngitsuliorusunngitsut suliaqartuusut illutik. Taamaattumik 

upalungaarsimaffitsinnik nutaanik ilalersuiuarnikkut, nalit-

sinnut naleqquttunik it-mi aaqqiissutit qularnaarnerisigut, 

aamma attuumassutilittut sungiusarnerit ingerlatariuarneri-

sigut paasissutissaatinik isumannaarinerit (IT) aamma inger-

latarisinnaasani teknikkip tungaatigut isumannaassutsimik 

(OT) Nukissiorfiit iluani annertusisamik alaatsinaataqarpugut. 

Assersuutigalugu aasaq Center for Cybersikkerhed, Sektor-

CERT, aamma EU suleqatigalugit sungiusarneq annertune-

rusoq naammassivarput.

Pilersuinerput tassaavoq minguitsumut nuukkiartornerup ilaa. 

Utoqqarmiut Kangerluarsuannguanni allisaqarneq tassavoq 

alloriarneq pingaarutilik, Nuummi pilersuinermik siunissamut 

isumannaarillunilu nukissamik atajuartumik atuinerup 

ilaanik annertusaasussaq. Aasianni Qasigiannguanilu erngup 

nukinganik nukissiorfiliornermut, kiisalu Utoqqarmiut Kanger-

luarsunnguanni allisaqarnermut NunaGreen isumaginnittus-

satut toqqarneqarpoq, tamatuma kingornatigut Nukissiorfiit 

nukissiorfinnik attartugaqassalluni, sarfamillu tunisassiorlunilu 

nioqquteqassalluni. Kalaallit Nunaanni innuttaasunut sarfamik 

minguitsumik aalaakkaasumik pilersuinerup qulakkeernissaa 

pillugu NunaGreenimik nangitsilluta suleqateqarluarnissarput 

qilanaaraarput.

Minguitsumut nuukkiartornermi ilaasuni qitiusoq tassaavoq  

CO
2
-mi takussutissaaterput. Taamaattumik 2023-mut 

tunngavissiisutut silap pissusianut naatsorsuutinik Kalaallit 

Nunaanni suliffeqarfiit siulliit akornanniilluta suliaqarsima-

nerput aamma tulluusimaarutigaarput. Siunissamut tunnga-

tillugu ukiuni ataasiakkaani tamani silap pissusianut naatsor-

suutit saqqummiuttassavavut, taakkulu ingerlattuakkatsitut 

ineriartortillugillu pitsanngorsartassavavut.

Ukiup ingerlanerani minguitsumut nuukkiartornermik 

siuarsaaniarluta suliarisat aallartisakkagut tamakku pillugit 

ilisimatsitsinissaq assut sammisarisimavarput. Tamatumani 

ilaatigut nunatsinni innaallagissamut aqqusersuinermik 

suliarisatsinnut tunngavoq. Taamaattumik Munck Gruppen 

aamma Betoncentralen peqatigalugit suleqatigiinnerput 

nutaaq assorsuaq nuannaarutigaarput, soorlulusooq kias-

sarnermik pisariaqartitanik innaallagissamut aqqusersuinerit 

pillugit Iserit A/S, Namminersorlutik Oqartussat, Nuummi 

Oqaluffiit, INI A/S, GrønlandsBanken, Hotel SØMA, Royal 

Arctic Line, Air Greenland allarpassuillu suleqatigalutigit.

Ukiup ingerlanerani Nukissiorfiit tunngavittut aaqqiissutit 

nutaat atuutsilernerinik suliaqarsimavoq, taakkulu Nukissiorfiit 

aaqqiissutini suliaqarfiutaanik nutarsaanermut ilalersuis-

sapput, taamaalillutik siunissami ingerlatanik tapersersuuta-

asartut pitsaanerpaanngorsarneqassammata, aammalu 

aningaasaqarnermik aqutsineq pitsaanerulersinneqassalluni. 

Tunngavittut aaqqiissutit 2025-mi naammassineqarnissaat 

naatsorsuutigineqarpoq. Tunngavittut aaqqiissutit taakku 

nutaat piviusunngorpata aaqqissuussiffimmut pissanganar-

tuussaaq, tamatumalu sulisutsinnut suleriaatsimik oqilisaaqa-

taanissaa neriuutigaarput.

Atuutsitsilernermut atatillugu aaqqissuussiffimmi nioqqutinik 

toqqorsivimmi pigisanik iluarsaassisoqarsimavoq. Toqqor-

taqartarnermut tunngavigisaq FIFO (First in First out – Siul-

lertut isertut Siullertut anisitat) agguaqatigiissitatut akinut 

naleqqiullugu eqqornerusumik takussutissiisoq Nukissiorfiit 

nalilersimavaa. Taamaattumik 2025-mi Nukissiorfiit FIFO-mut 

nuussaaq. Tamanna aamma naatsorsuuserinermik atuinerup 

ataani nassuiarneqarpoq.

2024 aamma tassaavoq ukioq Nukissiorfiit siusinnerusukkut 

teknikkimut pisortamut Hans Rowedderimut, aamma 

siusinnerusukkut nukissiornermut pisortamut Cicilie Sender-

ovitzimut inuulluaqqusiffigisaa, taakkulu Nukissiorfiit iluani 

najuuffeqarsimanerannut oqassaagut qujanarsuaq. Taamaat-

tumik 2024 tassaasimavoq ukioq pisortaqarfiup allanngo-

riartorfianik takussutissalik, ukiullu naanerani teknikkimut 

pisortatut inissisimaffimmut Filik Sivertsenip tikilluaqqusin-

naanera assut nuannaarutigalugu nalunaarutigisinnaasi-

mavarput. Tamakku saniatigut Naalakkersuisut ull. 1. januar 

2025-mit Nukissiorfinnut nukissiornermut pisortatut nutaatut 

Johan Danielsen atorfinitsissimavaat. Taakku tamarmik 

Nukissiorfiit aaqqissuussiffittut, aamma suliassaqarfinnut 

ingerlataqarfiusunut iternga tikillugu ilisimasaqarnerminnik 

tunniussaqarput. Taamaalilluta ukioq nutaaq periusissiat-

sinnut, Nukissiorfiit 2030-mi Patajaatsumut pisortaqarfiup 

siuttuuffigalugulu ingerlateqqiffigisassaat isigaarput.

Johan Danielsen, 

Energidirektør

Aalisakkanik suliffissuarnut akikillisaaneq

92
Innaallagissiorfiit 

amerlassusaat

Kaaviiaartitsineq

923,5
mio. kr.

100%-it

imeqarfinnit imermik 
imerneqartussamik 

uppernarsaatitalimmik 
isumannaallisakkamik 

imeqarput

5
Imermit 

nukissiorfiit

91,3 MW

27
Kiassaateqarfiit 
amerlassusaat

17-it 54-it

Illoqarfiit Nunaqarfiit 8,1%
Ilinniakkaminnik 

ingerlatsisut

1
Software 
robotti

processit 25-t ingerlapput

Aningaasaliissu-
teqarnerit
29,5 % inoqarfinni 

aningaasaliissutaallutik

254,3
mio. kr.

411
Sulisut

72
Imeqarfiit

2024-mi iluarsaanneqarput 
(inoqarfiit marluk, + illoqarfik 

ataaseq)

4
Anorisaatit
pingasut

71 kW 20.600
Sullittakkat Ukiumi pineqartumi 

naatsorsuutitigut angusat

-60,2
mio. kr.

Nioqqutigisaq

Akigititat

266,5
GWh

1,81
kr./kWh

5,2
millioner M³

21,94
kr./M³

363
GWh

830
kr./MWh

17
Seqerngup 

qinnguaanik 
katersuisartut

684 kW

Nukissiorfiit toqqammavittut atugassarisai

Kalaallit Nunaanni pilersuisarfittut suliffinni kisiartaalluni 

Nukissiorfiit nunamut tamarmut innaallagissamik aamma 

imermik pilersuinermut, sumiiffiillu ilaanni kiassarnermut 

akisussaaffeqarpoq. Nukissiorfiit ingerlataanut toqqam-

mavissat Nukissamik pilersuineq pillugu Inatsisartut peqqus-

sutaat 1997-imeersoq, aamma Imermik pilersuineq pillugu 

Inatsisartut peqqussutaat 2007-meersoq najoqqutaralugit 

aalajangerneqarput .1

Nukissiorfiit tassaavoq suliffeqarfik nammineertitaq, 

tamatuma nassataralugu akit, kiisalu nioqquteqarnermut 

pilersuinermullu piumasaqaatit Naalakkersuisunit akuerine-

qarnissaat2. Nukissiorfiit qullersaraa Nunalerinermut, Imminut 

Pilersornermut, Nukissiutinut Avatangiisinullu Naalakkersu-

isoqarfik, aammalu ”akit imminik napatittut” pillugit tunnga-

vigisaq malillugu ingerlatarineqarpoq. Tamanna Nukissiorfiit 

piginnittunut sinneqartoorutinik pilersuissannginneranik, 

imaluunniit pisortat pilersuinerinut pilersuuteqarnerit malitsi-

gisaannik annaasaqassannginneranik qularnaarissaaq.

Nukissiorfiit ingerlatarinera pingaarnertut innaallagissamik, 

imermik aamma kiassarnermik nioqquteqarnermit isertita-

tigut aningaasalersugaavoq. Tamakku saniatigut Nukissiorfiit 

ukiumoortumik tapiissutitut 60 millioner kronit missaannik 

aningaasaliiffigineqartarpoq. Aningaasaliissutit Nukissiorfiit 

pilersuiffigisassatut pisussaaffeqarfiani ilaasutut illoqarfinni 

aamma inoqarfinni nukissamik aamma imermik pilersui-

nerup attannissaanut aningaasartuutit matussusernissaannut 

akiliutaapput.

Aningaasaliissutit aamma misissueqqaarinernut, siunissami 

mingutsitsinngitsumut aningaasaliinernut aalajangiussaqar-

nissamut tunngavissamik suliaqarnernut, nukissaqarfinnut 

atajuartunut ikaarsaariarnissamut tapersersuutitut misiliis-

sutitut ingerlatsivinnik ivertiterinernut il.il. atorneqarput.

Taarsigassarsisitsisarnermik niuffaffiit aqqutigalugit Nukis-

siorfiit toqqaannartumik taarsigassarsiaqarnissamut peri-

arfissaqanngilaq, taamaaliorsinnaavorli Namminersorlutik 

Oqartussat aqqutigalugit. Tamatuma saniatigut soorlu 

ajutoornerni assingusuniluunniit naatsorsuutiginngisatut 

aningaasartuutinut Namminersorlutik Oqartussat aqquti-

galugit suliffeqarfik 150 millioner kronit tikillugit tigusisin-

naatitaaffeqarpoq.

2018-imi Kalaallit Nunaata killeqarfii tamaasa qaangerlugit 

innaallagissamut aamma imermut akigititanik assigiinnik 

pilimmik akigititanut iluseq nutaaq eqqunneqarpoq3. 

Iluserisaq tapiissutinik nussuisarnermik tunngaveqarpoq, 

sumiiffigisami tunisassiornermi aningaasartuutit tamakku 

apeqqutaatinnagit atuisartut akigititani assigiimmik akiliisar-

nissaannik qularnaarilluni.

1 Malittarisassiatigut tunngavigisaq tamakkiisoq makkuninnga 
imaqarpoq:

• Nukissamik pilersuineq pillugu Inatsisartut peqqussutaat nr. 14, 
6. november 1997-imeersoq.

• Nunaqarfîit innaallagissamik imermillu pilersorneqarnerisa 
Namminersornerullutik Oqartussanit tiguneqarnerat pillugu 
Inatsisartut inatsisissaat.

• Inatsisartut peqqussutaat kiassaanermi erngup nukissiorfiata 
Utoqqarmiut Kangerluarsunnguaniittup pilersuiffiani kiassaate-
qarfinnut innaallagissamit kiassarneqartunut (elektrokedler) 
attavilersinnissamik pisussaanermut tunngasoq.

• Sanaartukkat innaallagissamut sakkortuumut atugassat 
atortullu innaallagiatortut pillugit Inatsisartut peqqussutaat.

• Imermik pilersuineq pillugu Inatsisartut peqqussutaat nr. 10, 19. 
november 2007-imeersoq.

• Gassileriviit, gassinut atortut aamma akuersissuteqarnissamut 
piumasaqaatit pillugit Inatsisartut inatsisaat.

• Namminersorlutik Oqartussat suliffeqarfiutaasa nammineertitat 
naatsorsuusiortarnerat pillugu Namminersorlutik Oqartussat 
nalunaarutaat.

• Nalunaarutit sinneri arlallit, kiisalu Nukissiorfiit nioqquteqar-
nermut pilersuinermullu piumasaqaatai.

 2 Nukissiorfiit Naalakkersuisunit akuerineqarluni immikkut 
ittutut isumaqatigiissutaasuni atugassarititani innaallagis-
samut, imermut kiassarnermullu sinnilimmik piginnaasamik 
nioqquteqarnissaq pillugu isumaqatigiissutinik atsiusinnaanera 
oqaatigineqassaaq. Erseqqinnerusumut nassuiaateqarnermut 
aningaasaliissuteqarnermi inatsisaasuni (aningaasanut 
inatsimmi atuuttumi) konto pingaarnermut 73.94.02 Nukissior-
finnut oqaasertaliussaq 4 innersuussutaavoq.

 3 Erseqqinnerusumik nassuiaammut aningaasaliissutinut 
inatsisaasuni (aningaasanut inatsimmi atuuttumi) Konto 
pingaarneq 73.94.02 Nukissiorfiit-mut oqaaseqaatit-ni 
oqaasertaliussaq 2 innersuussutaavoq.

AAQQISSUUSSAANEQ 
AAMMA PERIUSISSIAQ

Nukissiorfiit pisortaaqatigiiffia Nuummi qullersaqarfimmi 

tunngaveqarpoq. Kalaallit Nunaanni pilersuinermik suliassat 

nunap immikkoortuinut arfinilinnut, tamarmik nunap 

immikkoortuanut pisortamit aqunneqarlutillu sumiiffigisani 

nukissiornermut sullissisarfinnit tapersersugaasuni aaqqis-

suussaapput.

Nukissiorfiit periusissiaata nutaap atuutsilernera pisor-

taaneqarfiup allatut aaqqissuussarineranik nassataqarsi-

mavoq. Pisortaaneqarfik suliffiup iluani ingerlattakkanik 

nukittorsaaniarluni, aammalu sullarissuseq annertunerusoq 

pilersinniarlugu atorfilittanut pisortamik allineqarpoq. 2024-p 

ingerlanerani pisortaaneqarfiup soqutigisaqaqatigiinnik 

attuumassutilinnik, aamma Namminersorlutik Oqartussanik 

suleqatigiinnerup nukittorsarnissaa immikkut sammisaqarfigi-

simavaa, tamannalu aaqqissuussiffimmut akuutitsinerusumut, 

aamma sutigut tamatigut paasisaqarfiusinnaanerusumut 

ilalersuuteqarsimavoq.

Aamma ukiumi qaangiuttumi Nukissiorfiit suliffiup iluani 

ataatsimut isiginniffissamik aamma paasisaqarsinnaassut-

simik pilersitsinissaq pingaarnersiugaraa. ERP-imik aaqqiis-

summik nutaamik ineriartortitsinikkut, aamma takkuttussatut 

atuutsitsilernikkut suliffeqarfik siunissami datanik (paasis-

sutissanik) katersuinermik pitsaanerpaanngorsaasinnaassaaq, 

suleriaatsinik pitsaanerulersitsisinnaassaaq, aammalu 

ingerlattakkanik sunniuteqartitsilluarnerusinnaassaaq.

Aningaasaleeqqinnissanut annertunerusumik pisari-

aqartitsinerit Nukissiorfiit atugarilertussaavai, tamannalu 

2024-mi aamma 2025-mi akigititanik naleqqussaanernik 

nassataqartitsisimavoq. Aningaasaliinerit annertusisut ilaattut 

naammattumik upalungaarsimaffimmik qularnaariniarluni 

Nukissiorfiit akiliisinnaasaqarnerup aqunneqarnissaanut 

alaatsinaataqarneq sakkortusisissimavaa. Tamanna ilaatigut 

suliffeqarfiup Nunatta Karsianit tigusisinnaatitaanera (piffis-

sami sivikitsumi akiligassanut atortulersuutip) 150 millioner 

kroninut qaffanneqarsimaneranut patsisaavoq.

NUKISSIORFIIT SULIFFEQARFIUP 
AAQQISSUUSSAANERA

NUKISSIORFIIT 2030-MI 
PATAJAATSUT
2024-p ingerlanerani periusissiap, ”Nukissiorfiit 2030-mi 

patajaatsut” atuutsilerneranik suliaq pingaarutilik Nukissiorfiit 

aallartissimavaa. Periusissiaq Nukissiorfiit tungaanut qitiulluin-

narpoq, aammalu 2030-mut aaqqissuussiffimmut aqqutis-

samik inissiivoq. Periusissiami angusassat assiginngitsut 

sammineqarput, taakkulu periusissialikkatut ingerlavinnut 

sisamanut tunngaviligaapput.

Periusissialikkatut ingerlaviit taakku sisamat:

•	 Periusissiami ingerlavik 1: Pilersuinermik qulakkeerinninneq

•	 Periusissiami ingerlavik 2: Pilersuineq pitsaasoq

•	 Periusissiami ingerlavik 3: Mingutsitsinngitsumut  

ikaarsaariartorneq

•	 Periusissiami ingerlavik 4: Suliffeqarfimmi kulturi 

aamma piginnaasat

Ataani periusissiamut attuumassuteqarlutik 
suliniutini tamakkunani 2024-mi iluseqalersi-
masuni tigulaakkat takuneqarsinnaapput:

Periusissiami ingerlavik 1-imi, Pilersuinermik qulakkeerin-

ninneq-mi, upalungaarsimanermut pilersaarutit nutaanik 

ilalersugaaneri, kiiisalu pisoqarfinnut ajornartoorfinnut 

atatillugu attaveqaqatiginnittarnerup ingerlanneqartarnera 

Nukissiorfiit immikkut ittumik alaatsinaatarivai. Kalaallit 

Nunaanni Upalungaarsimanermut Atorfilittaani (Grønlands 

Beredskabsstabimi (GBS-imi)) Nukissiorfiit ilaavoq, sumiiffin-

nullu ajornartoorfiusunut imermik nukissamillu pilersuinerit 

qularnaarnissaannut pingaarutilimmik inissisimaffeqarpoq. 

Aaqqissuussiffittut ajornartoorfinni inuiaqatigiit paasisitsita-

anissaannut, aammalu piaarnerpaamik imermik nukissiorner-

millu pilersuinerup pilerseqqinnissaanut pisussaaffeqarpugut. 

Ukiut pereersut tamatuma pingaaruteqassusianik Nuummi 

annertunerusumik qamittoornermut atatillugu uagutsinnut 

takussutissiisimapput. Taamatuttaaq 2024 tassaasimavoq 

aaqqissuussiffimmi paasissutissanik isumannaatsuutitsinit-

sinnut (IT-mut), aamma ingerlatseriaatsikkut teknikkikkut 

isumannaatsuutitsinitsinnut (OT-mut) annertunerusumik 

alaatsinaataqarfiusoq. Ilaatigut pisortaaqatigiinnit tamanit 

peqataaffigineqartumik aaqqissuussiffimmi IT/OT-mut 

isumannaatsuutitsinermut ataatsimiititaliamik pilersitaqar-

pugut, taannalu suliassaqarfimmi annertunerusumik siani-

ginninnissamik qulakkeerinnissaaq. Aammattaaq Center for 

Cybersikkerhedimik suleqateqarluta sungiusarneq annertu-

nerusoq aqqutigalugu aaqqiissutitta qanoq pitsaanerpaamik 

isumannaarsinnaanerinut annertunerusumik ilisimasaqa-

lerpugut. Sungiusarnerit ingammik nammineq sunniivi-

gisinnaasatsinnik, taamaalillutalu suliffiup iluanit IT-mik 

isumannaassutsimik nukittorsaanissamut suliassaqarfinnut 

tamakkununnga nassaarinnittarnermik ikiorsimavaatigut.

Periusissiami ingerlavik 2-mi, Pilersuineq pitsaasoq-mi, 

aningaasaqarnikkut atuisinnaaffimmik pitsaanerusumik, 

aammalu atuisartunut sapinngisamik akikinnerpaamik 

pilersuinerup qularnaarnissaanik Nukissiorfiit sammisaqar-

simavoq. 2024-mi Nukissiorfiit ilaatigut inatsisilerinikkut 

atuuffimmik nutaamik pilersitaqarpoq, taannalu isumaqati-

giissutinik sunniuteqarluartumik, tamanillu paasisaqarfigisin-

naasanik isumaginninnermik Nukissiorfiit peqarneranik qulak-

keerinnissaaq, aammalu isumaqatigiissutit aamma sillimma-

siissutit atsiukkat naleqassusiinik annertusaallunilu aarleqqutit 

attuumassutillit annikinnerpaatilissavai. Periusissiami 

ingerlaviup ilaatut, aamma tunngavittut aaqqiissutit nutaat 

atuutsinneqalerneri suliaqarfiusimapput, taakkulu Nukissiorfiit 

aaqqiissutini pigisaanik nutarsaanermut ilalersuuteqassapput, 

taamaalillunilu ingerlaqarnermik tapersersuineq siunissami 

pitsaanerpaanngorsarneqassaaq, aningaasaqarnermillu 

aqutaqarneq pitsanngorsagaalluni. Tunngavittut aaqqiissutit 

2025-mi naammassissasut naatsorsuutigineqarpoq.

Ukiup ingerlanerani aamma aaqqissuussiffimmi nunap 

immikkoortuini suleqatigiinneq immikkut ittumik alaatsi-

naatarineqarsimavoq. Pisortaaqatigiit aamma pisortaqarfik 

Ilulissani aamma Qaqortumi periusissiat pillugit isumasioqati-

giissitsisimapput, tamaanilu pingaarnertut sammisaasimavoq 

Nukissiorfiit suliniutinik aqutsinermut iluserisaa, ”Teknikkikkut 

ingerlatsivinni suliniutinilu Nukissiorfiit patajaatsut”. Sulini-

utinik aqutsinermik iluserisamik suliaqarneq periusissiamut 

pingaarnermut atatillugu Nukissiorfiit iluani suliniutinik 

aamma ingerlatsivinnik qanoq suliaqartarnitsinnik immikkut 

ittumik alaatsinaaffissaliisimanermik aallaaveqarpoq, taman-

nalu ingammik periusissiami ingerlavik 2-mut, Pilersuineq 

pitsaasoq-mut ataqatigiiffeqarpoq.

Toqqaannartumik tunngavilimmi periusissiami ingerlavik 

3-mi, Mingutsitsinngitsumut ikaarsaariartorneq-mi mingut-

sitsinngitsumut ikaarsaariarnissap ingerlanneqarnissaanut 

Kalaallit Nunaanni pilersuisarfinni ingerlatseqatigiiffinni kisi-

artaalluni Nukissiorfiit immikkut ittumik akisussaaffeqarpoq. 

Taamaattumik Kalaallit Nunaannut tamarmut CO2-mik 

aniatitsinerup annikillisaaqataaffigisinnaasaanik suliarisat 

Nukissiorfiit suliaqarfigiuarpai.

2024-mi Rambøll suleqatigalugu najoqqutassatut (baseli-

netut) silap pissusianut naatsorsuutit Nukissiorfiit suliarisi-

mavai. Silap pissusianut naatsorsuutit tassaapput periusis-

siami anguniakkani pingaarutillit, taamaattumillu Nukissiorfiit 

iluani assut pingaartitaasimapput. Silap pissusianut naatsor-

suutit CO2-mik anitsitsinitsinnut ataatsimut isiginniffimmik 

pilersitsinissamut ikiorpaatigut, kiisalu aniatitsinerup annikil-

lisarniarneranut uagut aaqqissuussiffittut sulianik piviusunik 

sorlernik suliarinninnissatsinnik ikiuipput. Tamakku saniatigut 

naatsorsuutit pilersuisutta CO2-mik aniatitsinerannnik 

takussutissiissummik aamma tunniussaqarfigisinnaavaatigut. 

Ikummatissat uumassusilinnik pilerfeqartut atorunnaarsinne-

risigut nukissamut atajuartumut aqqutissiuinikkut Nukissiorfiit 

nunatsinni inuiaqatigiinnut mingutsitsinngitsumut ikaarsaa-

riarneq ingammik ingerlatarisinnaavaa, aammali uagut 

aaqqissuussiffittut uagut nammineq CO2-mik aniatitagut 

annikillisissinnaavavut. Tamatumunnga assersuut tassaavoq 

aaqqissuussiffimmi ussassaarutissat annertussusaannik 

annikillisaanissamik, aammalu ussassaarutissat pisiarineqartut 

sapinngisamik silap pissusianut annikinnerpaamik sunniisuuf-

feqarlutik atoqqissinnaanissaannik qulakkeerinissamik 

toqqaasimanerput.

Nukissiorfiit aamma ukiup ingerlanerani allanngortitsinermik 

suliniutinik suliaqarsimavoq, tamatumani maannakkut 

Nuummi, Ilulissani aamma Qaqortumi suliffeqarfinni arlalinni 

kissarsuutinik innaallagiatortunik ivertitsisoqarluni. Kissarsuutit 

innaallagiatortut CO2-mik aniatitsinerup annikillisinnissaanut 

periarfissiipput, taamaalisukkullu aningaasaqarnermi amerla-

suunik iluaqutissartaqarput.

Periusissiami ingerlavik 4-mut, Suliffeqarfimmi kulturi aamma 

piginnaasat-mut atatillugu aaqqissuussiffiup iluani aamma 

avataani attaveqaqatigiinnitta saaffeqalersinissaa sammisa-

risimavarput, tamatumuuna nunap killeqarfii qaangerlugit 

aaqqissuussiffimmi kulturi ataqatigiissoq pilersinniarlutigu. 

Nunatsinni inuiaqatigiinni Nukissiorfiit qitiulluinnartumik inis-

sisimaffeqarluni ingerlatsisuuvoq. Taamaattumik Nukissiorfiit 

suliffissatut kajungernartuunissaa pingaartuuvoq, aammalu 

ajutoortoqassatillugu ikiuinissamut piareeqqallutik sulisutta 

nuannaartuullutillu iliuuseqarusussuseqarnissaat pingaar-

tuuvoq, soorlu tamanna juullip aamma ukiortaap akornanni 

Nuummi qamittoornermut annertunerusumut atatillugu 

takusatsitut, tamatumani pilersuinerup sapinngisamik 

piaarnerpaamik pilerseqqinniarnerani 24/7-imi sulisugut 

sulimmata. Soorlu tamanna aamma Ilulissani aamma 

Aasianni pivoq, tassalu illoqarfinni qamittoornernut atatillugu, 

sulisugut pisoqarfiup iluarsiniarnerani assupilussuaq suliaqar-

simapput.

2024-mi Nukissiorfiit iluani pikkorissartitsisoqartarfiup suli 

annermik ilusilersugaanera aamma sulissutigisimavarput, 

taamaalillutik suli amerlanerit pikkorissartitsinissamut 

aningaasaliissutinik iluaquteqassammata. Siunissamut 

tunngatillugu pikkorissartitsinerit arlallit ukiunut pingasunut 

ingerlanneqartussatut pilersaarutaallutillu pingaarnersiu-

gaassapput, ingerlatsinermillu suliassaqarfimmi sulisartuni 

sulisuusunut immikkut ittumik pikkorissartitsinernik ingerla-

taqartoqassaaq.

Taamaalisukkut inuttassarsiuisarnermik suliassaqarfimmi 

iliuuserisamik nukittorsaanissaq sammisarisimavarput. Nuna 

tamakkerlugu najuuffeqartuunitsigut nunami tamarmi eqqor-

tunik piginnaasalinnik sulisussanik inuttassarsiusinnaanerput 

aalajangiisuuvoq, tamatumani nunatsinni atuisartunut 

pilersuineq qularnaarsinnaasssagatsigu, taamaattumillu inut-

tassarsiuinermi annertusisamik iliuuserisaqarneq immikkut 

ittumik pingaarutiliuvoq. Taamaattumik sulisut oqaluttuaannik 

saqqummiussaqartarneq Nukissiorfiit sammisarisimavaa, 

taakkumi sulisutut aalajangersimasutut, imaluunniit 

suliffimmi sungiusartutut Nukissiorfiit iluani ilaasuunerup 

qanoq isumaqarneranik takussutissiipput. Aaqqissuussiffiup 

killeqarfigisai qaangerlugit sulisut oqaluttuarisaat ataatsimo-

orfimmik nukittorsaaqataapput, taamaalilluta uagut Nukissi-

orfiit iluaniittugut suleqatigut ilisarilluarnerulissagatsigit, naak 

immikkoortoqarfimmi imaluunniit nunap immikkoortuani 

suleqatiginngikkaluarlutigit. Taamaalisukkullu oqaluttuat 

Nukissiorfiit pillugu suliffeqarfittut suliffiup avataaniittunut 

soqutiginninnermik saqqummersitseqataasinnaapput.

2024-mi innaallagiamik nioqquteqarneq 247 GWh-
inut ataatsimoorussatut inissisimaffimmut qaffappoq. 
2023-mit qaffariaat 3 %-iuvoq. Atuisartunut nalinginnar-
nut nioqquteqarnermi Ilulissat aamma Kangerlussuaq 
annertunerpaamik qaffariaateqarsimapput. Suliffis-
suaqarfinnut nioqquteqarneq 2023-mut naleqqiullugu 
aalaakkaasuusimavoq, tamatumani Nuummi aamma 
Maniitsumi aalisakkanik suliffissuaqarfiit qaffariaati-
ni annerpaaffiullutik, illoqarfinnili aamma inoqarfinni 
arlalilli annikinnerusumik niuertoqarsimavoq. Nioqqute-
qarfigisani Ilulissani aalisakkanik suliffissuaqarfik an-
nertunerpaamik appariarfiusimavoq. Kaaviaartitat 3,6 
%-inik annertuseriarput, tamannalu annertunerusumik 
nioqquteqarnermik, aamma ull. 1. juli 2024-mi atuutiler-
sutut akigititani qaffaanermik patsiseqarpoq.

Aserfallatsaaliuinerup inissisimaffia annertuseriarsimavoq, 

aningaasaliinerulli inissisimaffigisaa 2024-mi appariarpoq.

2024 tassaasimavoq ukioq Nukissiorfiit ingammik inoqar-

finni pilersuinermik alaatsinaataqarfia. Tamaani nukissiorfiit 

atajuartut aqqutigalugit pilersuinermik suliaqartoqarpoq, 

akulerunneqarlutik sarfaliuutit, aamma batteribankit (sarfamik 

katersukkamik toqqorsiviit), tamakkunatigut atuisartunut 

tamanut pilersuinermik atajuartutut aamma naammattumik 

pilersuisinnaaniarluni.

Taamaattumik batteribankinik atuutsitsinissaq 2024-mi 

Nukissiorfiit assut sammisarisimavaa. Taamaaliorpoq inoqar-

finni ingerlatsinermik pitsaanerpaanngorsaasinnaaniarluni, 

aammalu allanngujuitsumik sarfamik pilersuinerup aamma 

sarfap sakkortussusianik pilersuineq qularnaarniarlugu, 

taamaalillutik atuisartugut qamittoorsinnaanerni ajoqutis-

sanik misigisaqassanngimmata. Batteribankit ima atuupput 

pilersuinermik tigusinnissinnaallutik, tassuunakkullu qamit-

toortoqassatillugu sarfamik aalaakkaasumik qularnaaralutik. 

Inoqarfiit pingasut, Saarloq, Qassimiut aamma Kangerluk 

batteribankilersugaasimapput, taakkulu 2024-p ingerlanerani 

ingerlanneqalersitaapput, 2025-milu batteribankinik ingerlan-

neqartitaqarneq Nukissiorfiit nanginniarpaa.

2023 assigalugu sarfaliuutinik dieselitortunik (solaaritortunik) 

siuarsakkatut ingerlatsinermi pikkorissartitsinerit aqqutigalugit 

sulisut piginnaasaasa nukittorsarnissaat Nukissiorfiit aamma 

sammisarissallugu toqqarsimavaa. Motooriutigut aserfal-

latsaaliornerisigut pitsaanerpaanik tunngavissanik pilersitsinit-

sigut, batteribankinik ivertitsinernik sunniivigeqateqartillugit, 

maannakkut sarfaliuutitta sivisunerusunik atorsinnaassusaat 

qulakkeersinnaassavavut.

Aamma 2024-mi Aasianni innaallagissiorfiup pingaarnertut 

innaallagissiorfittaani sarfaliuummik motorilimmik nutaamik 

pissarsisoqarpoq. Ukiup ingerlanerani Nukissiorfiit misiliinerit 

isumagisimavai, taamaalisukkullu ivertitani nutaani angine-

rusuni ivertitaqarnerni qaqutiguunngitsukkut pisartut kukkus-

sutit amigaatillu mikinerit iluarsisimavavut. Immikkoortoq 

nutaaq, MG5 – Motorgenerator 5 – arriitsumik pingaarnertut 

innaallagissiorfiusumi ulluni tamani ingerlataqarnermut 

ilanngunneqariartortitaassaaq.

INNAALLAGIAQ

Ajornartoorfimmi pilersuineq

2024-p naanerani Nuuk qamittoornermik annertunerusumik 

misigisaqarfiuvoq, soorlulusooq ukiup ingerlanerani Aasiaat, 

Qaqortoq aamma Ilulissat qamittoornernik eqqorneqartar-

simallutik. Ajornartoorfimmi pilersuineq aaqqissuussiffimmi 

suli pingaartitaasutut suliassaavoq, ajornartoorfimmillu 

pisoqassappat sillimmatissanik eqqortunik, pilersuinermik 

tigusinnissinnaasunik peqarnissaq Nukissiorfiit sulissuti-

giuarpaa. Nukissiorfiit ajornartoorfimmi sarfaliuutit nutaat 

qulit pissarsiarisimavai, taakkulu usit puuisut (containeritut) 

innaallagissiorfittut iluseqarput, taakkunanit arfineq-pingasut 

Nuummiillutik, marluk Aasianni. Ajornartoorfimmi sarfaliuutit 

ull. 28. decembarimi qamittoornerup nalaani inoqarfinni 

pingaarnersami pilersueqataasimapput. Nuummi ajornarto-

orfimmi sarfaliuutit erngup nukinganik nukissiorfik sarfamik 

pilersuisinnaanngikkaangat atuinermik aamma sillimmatitut 

pilersuinermik pisariaqartitsinermik naapitsiniarluni atuuk-

kallartussatut suliaqarfiupput. Tassaavoq atuukkallartussatut 

suliaqarfik, tassalu Nuummi ajornartoorfimmi innaallagissi-

orfimmik nutaamik sanaartorlugulu ingerlataqalersitsinitta 

tungaanut atuuttussaq.

Nalinginnaasumik aserfallatsaaliuineq

Innaallagissiorfiit ingerlaannarnissaat atatiinnarniarlugu piler-

suinermut atortut nalinginnaasumik aserfallatsaalineqarnerat 

ingerlanneqarpoq, soorlu uuliamik, uuliamut sukuluiaatinik, 

orsussamut sukuluiaatinik, atortut ilaannik nungullajasunik 

il.il. taarsersuisarnerit. Tamakkua saniatigut innaallagissap 

aqqutaasa katersuufiinik (tavlinik), aamma qamitsitsisarfinnik 

aammattaaq SRO-mut (aqutsinermut (S), nalimmassa-

anermut (R) aamma nakkutilliinermut (O) tunngasumut) 

atortumik aserfallatsaaliinerit ingerlanneqarput. SRO-mut 

atortup nutarterneqarnerata kinguneraa sarfaliuutit motorillit, 

qamitsisarfiit, aamma atortut taakkununnga atasut assigiinn-

gitsut imminnut ataqatigiinnerisa pitsanngornerat, kiisalu 

taamaannerat pissutaalluni atuisunut annikinnerusumik 

persaqusersuilernerat.

Kabelit/ikkuttaatinut stationit

Ukiup ingerlanerani Nukissiorfiit suliniutinik annertuunik 

arlalinnik, kabelinut, aamma ikkuttaatinut stationinut 

tunngasunik ingerlataqarpoq. Suliniutini annertunerusuni 

ilaavoq Ilulissani ikkuttaatinut stationip anginerusup nutaap 

60KV-iliup pilersinnera, taannalu kabelit taamaaneereersut 

aqqutigalugit erngup nukinganik nukissiorfimmit toqqaan-

nartumik pilersorneqassaaq. Suliniutip suliarinera 2025-mi 

aallartissaaq.

Qaqortumi ajornartoorfimmi pilersuiffimmik aamma 

sakkukillisaavimmik katitikkamik ivertitaqarpugut, taan-

nalu pilersuinermi qamittoortoqarnerani namminerminik 

aallartittassaaq. Qaanaami illoqarfimmit mittarfiup tungaanut 

pilersuiffik nutaaq ingerlanneqalerpoq. Sisimiuni aamma 

Ilulissani nunap qeriuaannartup aakkiartornera ajornartor-

siuteqarfigaarput, taamaalillutik erngup nukinganik nukissi-

orfinnit sarfap aqqutaannut napparutit atugaasut sumiiffinni 

tamani pisussaanermissut nappaarivikkunnaarsimapput, 

tamatumunngalu iluarsissutissap nassaarniarnera sulissuti-

gaarput.

Nuummi Qinngutsinni 60KV-itut ikkuttaatinut stationi 

Sarfannguani innaallagissiorfiup eqqaani 60KV-itut stati-

onimut attavilerparput. Tamanna Nuummi pilersuinerup 

isumannaatsuuneranik pitsanngorsaavoq, maannakkummi 

pilersuiffittut immikkoortoqarfinnik nukittuunik marlunnik 

peqalerpugut – tassalu ataasiinnartut pilersuiffittut immik-

koortuni ataasiinnaq, Utoqqarmiut Kangerluarsunnguanni 

erngup nukinganik nukissiorfimmit innaallagissamik tunis-

assiornermik tamarmiusumik tigusinnissinnaasoq kisiat 

pigiunnaarlutigu.

Inoqarfinni, aalisakkanik suliffissuaqarfinnik nutaanik 

sanaartortoqarfissani innaallagissap aqqutaanik nutaanik 

ilalersuuteqarneq sulissutigaarput, taakkununnga piler-

suineq siunissamut tunngatillugu isumannaarniarlutigu. 

Aammattaaq inoqarfiit ilaanni kiassarnermut nalimmassaatini 

misigisatsitut ajugaaffigisassat tamakku iluarsiniarnissaat 

immikkut ittumik Nukissiorfiit alaatsinaatarai. Kiassarnermut 

nalimmassaatit naleqqutinngitsumik ivertitat sumiiffiit ilaanni 

innaallagissap aqqutaani pilersuinerup ajutoorfiuneranik 

kinguneqarsimapput. Ajornartorsiutit ilisimaneqartut taakku 

maanna sumiissusersineqarlutillu iluarsineqarput.

Nuummi ull. 28. december 2024-mi annertunerusumik 

qamittoornermi Amerallup Kangerlua qulaallugu sarfamut 

ingerlatitsissut katappoq, tamatumalu kinguneraa Nuummi 

pilersuinerup piffissami sivisunerusumi ajugaaffiginiassar-

taqarlernera. Maannakkut pilersuineq ullumikkut illoqar-

fimmik pilersuisuusumut sillimmatitut ingerlatitsissummut 

nuunneqarpoq. Ingerlatitsissutip katassimasup iluarseqqin-

nissaa Nukissiorfiit sulissutigaa. Tamatuma 2026-mi aasakkut 

aatsaat iluarsiivigisinnaanera naatsorsuutigineqarpoq, 

ingerlatitsissutip nutaap sanaartornerani pilersuuteqarnis-

samut piffissat atukkat sivisummata, aammalu suliassamut 

suliffiup avataanit suliffeqarfiutillip inuttassarsinissaa piffis-

samik atuimmat.

2024-mi suliffiup iluani nal. akunnerisa avataanni aserfal-

latsaaliuinissamut aningaasaliissutit 74 mio. kr.-t atorneqarput. 

Nutaanut aningaasaliissutit naammassineqartut 87,2 mio. 

kr.-nik naleqarput, tamannalu 2023-mut naleqqiullugu 22 

%-inik appariarneruvoq. Atuisunut ataasiakkaanut tamanna 

ulluni atukkani malugineqarsinnaanngilaq, taamaattorli 

mingutsitsinngitsumut ikaarsaariartornerup allineqarnissaata 

attaveqarfinnik akornusersuinngitsunik pisinnaaneranut 

tunngaviliivoq, taamaalillutik kiassarnermut nalimmassaatit 

aamma kissarsuutit innaallagiatortut isumannaatsumik 

ivertitersinnaassallutik.

INNAALLAGISAMIK TUNISINEQ GWHINNAALLAGIAMUT KAAVIIAARTITAT KR. 

2023-mut naleqqiullugu imermik tunisineq atuisar-
tunut nalinginnarnut qaffariarsimavoq, aalisakkanilli 
suliffissuaqarfimmi tunisassiornermut tunisinermi 
malunnaatilimmik appariartoqarsimalluni. Atuisartunut 
nalinginnarnut 2023-mut naleqqiullugu qaffiariaat tas-
saavoq 1,7 %. Atuisarnut nalinginnarnut tunisinerni an-
nertunerpaatut qaffariarnerit Sisimiuni aamma Ilulissani 
nassaassaapput. Aamma Sisimiut Ilulissallu aalisakkanik 
suliffissuaqarfimmut imermik tunisinermi annertuner-
paanik appariaateqarfiusimapput, annikinnerulaartumilli 
annertusisutut Maniitsumi aamma Nuummi tunisisoqar-
poq.

Imermik suliassaqarfimmi aningaasaliinerit

Soorlu ukiut siuliini marlunni pisimaneratut 2024-mi imermik 

pilersuinermut sammisani pingaarneq tassaasimavoq 

inoqarfinni immikkut ittunik ajugaaffigisassalinni erngup 

pitsaassusianik pitsanngorsaanissaq. Tamatuma nassataraa 

taamaaneereersutut ingerlatsivinnik iluarsaassinerit nangin-

neri, aammalu nalinginnartut inoqarfinni imeqarfiliornerit. 

2024-mi Sarfannguani imeqarfik naammasineqarpoq, 

maannakkullu ingerlatatut suliniutit 2025-mi Upernavimmi, 

Kujallermi, Oqaatsuni aamma Kangaamiuni suliarineri 

nanginneqassapput. Imeqarfiit nutaat tamarmik Nukissiorfiit 

inoqarfinni imeqarfinnut nalinginnartut najoqqutassiaa 

malillugu ilusilersugaapput, tamannalu erngup pitsaassu-

sianik pitsanngorsaanissamik siunertaqarpoq, aammalu 

imeqarfinnik aamma erngup pitsaassusianik pitsaanerusumik 

aqutsillunilu nakkutilliinermik isumannaarissaaq.

Nuummi mittarfimmut nutaamut erngup aqqutaanik allann-

gortitsinerit nassatarisaattut mittarfiup eqqaani imeqarfik 

ingerlanneqarunnaarpoq. Inoqarfinni pingaarnerpaaq 

maannakkut imeqarfinnit pingasunit pilersugaavoq. Mittar-

fimmi imeqarfiup ilai, suli atuussinnaasut, piiarneqassapput, 

sumiiffinnilu allani atoqqinneqassallutik.

Qeqertarsuarmi imeqarfik annertunerusumik iluarsaanneqar-

simavoq, tassani ilaallutik sukuluiaatinik (filterinik) taarsiinerit, 

UV-mik (qinngornernik ultraviolettinik) ingerlatsivimmik 

ilassutaasumik ivertitsineq, kiisalu ventilinik taarsersuinerit 

imminnillu ingerlataqartitsinerit. Tamanna ingerlatsivimmik 

aqutsinermik nakkulliinermillu nutaamik ilalersuinissamik 

siunertaqarluni pivoq, ulluni tamani ingerlatsinissamik pisari-

aqartitsinermik tamanna annikillisitsilluni, aammalu sapinngi-

samik pitsaanerpaatut erngup pitsaassusianik qulakkeeraluni. 

Imeqarfimmi sulisut tamatuma kingornatigut ulluni suliffinni 

ingerlatsinermik suliassanik ikinnerusunik isumagisassaqa-

lerput, suliassat arlallit imminnik ingerlatarilersinneqarmata, 

sulisullu aserfallatsaaliuinerit, aamma ingerlatsivimmi 

pitsanngorsaatinik suli annermik aallutaqarsinnaalerlutik.

Tasiilami ajornartoorfimmi pilersuinermik ingerlatsivik 

misiliivigineqarpoq, taannalu Nukissiorfiit ajornartoorfittut 

pisoqarfimmi inoqarfimmik mikinerusumik pilersuisinna-

aneranik qularnaarissaaq. Ajornartoorfimmi pilersuinermik 

ingerlatsivik qulimiguulimmit nuunneqarsinnaasunngorlugu 

ilusilersugavoq, aammalu imartap ernganik imermut imigas-

samut allanngortitsisinnaassaaq. 2025-mi ajornartoorfimmi 

upalungaarsimanerup ilaatut Nukissiorfiit ajornartoorfimmi 

IMEQ

pilersuinermi ingerlatsiviit amerlanerit, Kalaallit Nunaanni 

periusissiaqarfiusutut sumiiffinnut inissinneqartussat sanaar-

torniarpai.

Imermik suliassaqarfiup iluani Nukissiorfiit aningaasaliinerisa 

ilai pingaarutillit erngup aqqutaasa pisoqalisut taarsersor-

tuarnerinut tunngapput, tassalu saviminermit kuisamit 

plastikkimut, tamannalu pilersuinermik qularnaareqataallunilu 

erngup imigassap pitsaassusianik qaffassaavoq. Tassaavoq 

iliuuserisaq ukiuni takkuttussani nanginneqartussatut naats-

orsuutigineqartoq, taamaalineranilu erngup aqquteqarfiisa 

qanoq issusiinik, aamma qanoq sivisutigisumik atorsinnaas-

susiinik annertunerusumik nalunaarsuinerup ingerlanneqar-

nerata saniatigut pissaaq.

Erngup pitsaassusia

2023-mi nammineq maskiinanit ingerlatitatut uumassusil-

innit pilerfeqartutut piusut qanoq piiarsinnaanerinut periar-

fissanut tunngasumik misissuineq Nukissiorfiit aallartippaa. 

Misissuinerit taakku MUDP-mik suliniummut (Miljøtekno-

logisk Udviklings- og Demonstrationsprogramimi – Avat-

angiisini teknologiimi Ineriartortitsinermik aamma Takus-

sutissiissutitut ingerlatamut) ilaapput, taassumalu siunertaa 

tassaavoq akoorutissanik atuinani erngup pitsaassusianik 

pitsanngorsaanissaq. Suliniut 2025-mi nanginneqassaaq.

2024-mi imermit misissugassanik amerlanernik tigusaqar-

nermik iliuuserisaq Nukissiorfiit sakkortusisippaa, taamaalil-

lunilu ukiumut anguniakkap piviusunngortinnissaa qanil-

lisimallugu. Tunumi imermik misissugassanik suliaqarneq 

iluatsippoq, tamannalu siusinnerusukkut misissugassat 

atorsinnaassappata laboratoriamut anngunnerminni nal. 

akunnerinik 48-nik pisoqaaneroqqusaanngimmata ingerla-

sussanik piareersaanermut aqutsinermullu (logistikkimut), 

aamma assartuinermut atatillugu ajugaaffiginiagassartaqar-

simavoq.

IMERMUT KAAVIIAARTITAT KR.-TUT IMERMIK TUNISINEQ TUSIND M3-ITUT

2023-mi 355 GWh-inut naleqqiullugu 2024-mi kias-
sarnermik tamakkiisumik tunisineq, erngup nukinganit 
pisoq, soorlulusooq innaallagissiorfimmit tunngaveqar-
toq 362 GWh-iuvoq, tamannalu 2,4 %-inik qaffariaam-
mik inerniliiviuvoq. Ingammik qaminneqarsinnaasutut 
innaallagiatortumik kiassarnermik tunisineq Ilulissani 
aamma Nuummi qaffariarsimavoq, paarlattuanik Narsa-
mi kaaviiaartitat annertungaatsiartumik appariarsimal-
lutik. Kaaviiaartitat 10,3 %-imik qaffariarput, tamannalu 
annertunermik atuinermut, kiisalu akigitanik allanngui-
nermut patsiseqartitaasinnaavoq. Akigititanik qaffaaneq 
apriilimi uuliamut akiusup qaffannerata nassatarisaanik 
naatsorsueqqinnermik pingaarnertut patsiseqarpoq.

Tamatuma saniatigut illoqarfinnik ineriartortitsinerit 
tunisinissamut periarfissamut assut pingaaruteqarput, 
ingammillu Ilulissani assut piumasaqarneq takuneqar-
sinnaavoq. Aserfallatsaaliuineq 2024-mi 20 %-inik appa-
riarpoq, aningaasaliinissamullu inissisimaffik 14 %-inik 
appariarluni.

Innaallagissamik kiassaanermut nuutsitsineq

2024-mi Nukissiorfiit Nuummi uunnaavissuarnik innaallagia-

tortunik angisuunik 16-inik kissarsuutinit uuliatortunit tama-

aneereersunit kiassaanermik pilersuinermik taarsiisussanik 

ivertitaqarpoq. Taakkunanit 15-it atorunnaarput. Nuutsitsineq 

taanna, tassalu uuliamik tunngavilimmik kiassaanermit 

innaallagissamik tunngavilimmik kiassaanermut tunngasoq, 

inuiaqatigiinni CO
2
-mik annertuunik sipaarutaasunik 

nassataqarpoq, tassaavorlu nukissiorfiit atajuartut aqquti-

galugit Nukissiorfiit tunisineranut assut piukkunnaataasoq, 

uunnaaviit innaallagiatortut uuliamut taarsiullugu kias-

saanermut Utoqqarmiut Kangerluarsunnguanni erngup 

nukinganik nukissiorfimmit mingutsitsinngitsutut sarfamik 

atuimmata. Taakku ukiumoortumik  CO
2
-mik 1560 tonsit 

missaannik annikillisaanermik nassataqartitsipput.

Uunnaavinnik innaallagiatortunik ivertiterinerit tassaapput 

Utoqqarmiut Kangerluarsunnguanni erngup nukinganik 

nukissiorfiup allinissaanut takkuttussamut Nukissiorfiit piare-

ersaaneranut ilaasut. Allisaqarneq naammassippat erngup 

nukinganit nukissiarisaq sinneqartoorfiussaaq, taannalu Nuup 

naatsorsuutigisatut allinissaata pilersorneranut, taamaalillu-

nilu nukissamik mingutsitsinngitsumik piumasaqarnermut 

atorneqassaaq.

Taamaattumik illoqarfiup innaallagianut aqqutaanik nukit-

torsaanikkut, aammalu innaallagissamut aqqusersuinissamut 

periarfissanik qulaajaanikkut nukissamik tunisisinnaanermut 

Nuup piareersaaviginissaa Nukissiorfiit alaatsinaataraa. 

Taamaalillutik siunissami suli mingutsitsinnginnerusumut 

pilersuinissamut uunnaavinnik innaallagiatortunik taakku-

ninnga 16-inik ivertiterinerit aqqutissiueqataapput. Ilaatigut 

Hotel Søma’mi, Iserit’mi, INI-p inissiaataani, aamma 

oqaluffinni uunnaavinnik innaallagiatortunik ivertiterinernut 

tamanna tunngavoq. Utoqqarmiut Kangerluarsunnguanni 

KIASSARNEQ

erngup nukinganik nukissiorfik nutaaq piareerpat ullumikkut 

pigisatsinnut naleqqiullugu nukissamik tunisinissamut 

ilisimasatut periarfissarisatsinnut sinnilimmik nukissamik 

peqalissaagut. Taamaattumik ukiuni takkuttussani niuerfis-

sanik anginerusunik nutaanik Nukissiorfiit aggersaaniarluni 

suliaqassaaq, tamakku sinnilimmik nukissamik iluaquteqartin-

niarlugit.

Maannakkumiilli 2025-mi Nuummi uunnaavinnik innaallagi-

atortunik suli tallimanik ivertitaqarnissat pillugit isumaqatigiis-

sutinik atsiuisoqareerpoq. Taamaalisukkut Ilulissani innaalla-

gissamut aqqusersuinissamut piukkunnaatit qulaajaaviginis-

saat pillugit suliniut aallartisarneqarpoq, taannalu 2025-mi 

Nukissiorfiit alaatsinaassavaa. Ilulissani erngup nukinganik 

nukissiorfimmit tamakkiisutut tunisassiornermut missiliuutip 

nutaanik ilalersussallugu Nukissiorfiit aallartitaqassaaq, 

tassani erngup nukinganik nukissiorfiup ingerlanneqarne-

raniilli paasissutissat katersugaasut ikiorsiissallutik. Tamanna 

pingaartuuvoq, aallaqqaataasutut annertunerpaatut missili-

uutigisatut ukiumut tunisassiornermut ukiumut tunisassia-

risap qanillattornera pissutigalugu.

ESANI-lu suleqateqarneq

2024-mi ESANI, Kalaallit Nunaanni kommunit akornanni 

eqqakkanik ingerlatseqatigiiffik, Nuummi eqqakkanik 

ikuallaasarfimmik nutaamik atugaqalersimavoq. Tamatuma 

nassataraa Nukissiorfiit atuisartui maannakkut eqqakkanik 

ikuallaasarnermit sinnilimmik annertunermik kiassarnermik 

pissarsisalernerat.

Taamaattumik Nukissiorfiit illoqarfimmi ungasianit kiassa-

anermut attaveqarfinnik angisuunik malunnik kattussaqar-

simavoq, taamaalilluni kiassarnermik tassannga tigusillunilu 

agguataarisinnaassagami. 2025-mi Nuummi inuussutissarsi-

orfimmi atuisartut amerlanerit attavilerneqarumaarput.

2025-mit Sisimiuni eqqakkanik ikuallaasarfimmit nutaamit 

kiassarnermik pilersuinissaq ESANI-p pilersaarutigaa. 

Illoqarfimmi attaveqarfiit kattunneqareerput, alloriarnernullu 

kingullernut ilaapput aqutsinerup atuutsilernera, annertu-

saavittut ingerlatsiviup sanaartugaanissaa, kiisalu eqqakkanik 

ikuallaasarfiup aamma Nukissiorfiit attaveqarfiisa akornanni 

ESANI-p ruujorinik anginerusunik ivertiterinera.

Qaminneqarsinnaasutut innaallagissamik kias-
saanermut ataatsimut isiginniffik

2024-mi Nukissiorfiit toqqammavissaq suliaqarfigaa, taannalu 

qaminneqarsinnaasutut innaallagissamik pilersuinermik 

aqutseqataassaaq. Maanna innaallagissamik qaminneqar-

sinnaasumik ikitaqartarnermut aamma qamitaqartarnermut 

toqqammavissap atornissaa iluatsissimavoq, taannalu qamit-

toornerni atuisartunut annertunermik pilersuinikkut isuman-

naassutsimik pilersitseqataasinnaavoq, ajornartoorfimmi 

innaallagissiorfiit qaminneqarsinnaasutut innaallagissamik 

kiassaaneq qaminneqarpat annikinnermik artukkiivigineqas-

sapput.

Ungasianit kiassaanermi attaveqarfinnut 
sammisat:

Ingammik nillorsaanermik pitsanngorsaanikkut ingerlatsi-

nermik pitsaanerpaanngorsaanissaq Nukissiorfiit suliaqar-

figaa. Nillorsaaneq tassaavoq ungasianit kiassaanermut 

erngup pilersuutigisap anillatsinnerata, aamma erngup 

uterteqqinnerata akornanni kissassutsip assiginngissutaa. 

Assigiinngissut taanna annertusiartortillugu tamaaneereer-

sutut ruujorit aamma nalimmassaatit aqqutigalugit kiassa-

aneq annertunerusoq pilersuutaasinnaavoq.

Kiassaanermi annaasat annikillinerisigut, nalimmassaatinik 

ingerlataqarnertigut, aamma ruujorini annertussutsinik 

angisuunik pisariaqartitsinikkut annertuunik sipaarutissanik 

angusaqartoqarsinnaavoq. Imeq utertitaq sapinngisamik 

annertunerpaamik nillorsagaappat ungasianit kiassaanermut 

aqqutaasuni siunissami kiassaanermut nalimmassaatit inger-

lataqarsinnaassusaat aamma annertusisinneqassapput (COP).

Tamanna anguniarlugu illunik piginnittunik, aamma ruujo-

rilerisunik Nukissiorfiit qanimut suleqateqarpoq. Tamakku 

saniatigut Kujataani kiassaanermut nalimmassaatinik aallarni-

utitut misiliisarfittut ingerlatsivimmik aallartisaasoqarpoq.

KIASSAANERMI KAAVIIAARTITAT KR.-TUT KIASSAANERMI TUNISAT GWH-NI

ANINGAASALIINERIT AAMMA 
ASERFALLATSAALIUINERIT KR.-TUT

UUTTUISSUTIT

2008-mili atuisartut innaallagissamik, imermik aamma 

kiassarnermik atugaqarnerannik nalunaarsuiniarluni Nukis-

siorfiit ungasianit atuaaffinnik uuttuissutinik atugaqalersi-

mavoq. Taamanikkut ukiut tallimat ingerlaneranni uuttuissutit 

50.000-it sinnillit taarserneqarput. Ullumikkut uuttuissutit 

taakku atorsinnaasatut naatsorsuuteqarfigisatut naggatissartik 

qanillattorpaat, taamaattumillu maannakkut uuttuissutit 

56.000-it tamarmiusut qanoq pitsaanerpaamik taarserneqar-

sinnaanerinik Nukissiorfiit 2024-mi misissueqqissaarinermik 

aallartitsivoq.

Ullumikkut uuttuissutinit 100-200-kkaanit paasissutissanik 

katersuisartut qitiusutut inissinneqarsimasut aqqutigalugit 

atuaaneq pisarpoq, taakkulu Nukissiorfiit paasissutissanik 

(datanik) katersuisarfittut aaqqiissutaanut 2G-tut attave-

qarfimmi SIM-kortikkut nassiuteqqittarpai. Iluarsiissummi 

tassani imermut kiassarnermullu uuttuissutinit nalunaarsuutit 

innaallagissamik uuttuissutinut attavilerneqarput, siunis-

samulli tunngasutut Nukissiorfiit taakku immikkoortinnissai 

kissaatigai, tassalu attaveqaasersuut paasiuminarsarniarlugu, 

aamma ungasianit atuaanermik aaqqiissutip aserfallatsaaliu-

gaasarnissaa oqilisarniarlugu.

Tamanna assigiinngitsunik periuseqarluni pisinnaavoq, 

allatullu qinigassatut teknologiinik misileraaniarluni Nuummi 

imermik uuttuissutinik 600-nik, aamma kiassarnermik uuttu-

issutinik 300-nik ”Proof of Concept”-imik (”Najoqqutassap 

Pitsaassusaanik Uppernarsaassut”-itut) suliniut aallartisa-

gaavoq. Tamaani Kamstrupip READy’mik aaqqiissutaa misilii-

viuvoq, taannalu – soorlu maannakkut iluarsiissut assigalugu 

– qitiusutut inissitatut katersuisarfinnik tunngaveqarpoq.

Taamaalinerani Tusass’imik suleqateqarluni Nukissiorfiit 

teknologii nutaaq, NB-IoT-teknologiitut (Narrowband 

Internet of Things) misissugaraa. Tamaani uuttuissutit 

NB-IoT-mut attaveqarfik aqqutigalugu paasissutissat toqqa-

annartumik Nukissiorfiit’mut nassiuttassavaat, tamannalu 

katersuisarfinnik pisariaqartitsinermik atorunnaarsitsivissaaq, 

aammalu attaveqaasersuummik pisariillisaalluni. Teknologii 

taanna annertuunngortillugu atuutsinneqalersinnaanersoq 

piffissami takkuttussami misissuinerit qulaajassavaat, 

taamaalillunilu Nukissiorfiit uuttuissutinik iluarsiissummik 

ingerlannerinik isumannaatsumik, aamma siunissamut 

isumannaakkamik qularnaariuarsinnaassaaq. Taamaali-

neranilu maannakkut 2G-tut attaveqarfimmik, ullumikkut 

paasissutissanik atuaanermut atorneqartumik Tusass’ip 

atorunnaarsitsinnaaneranik periarfissiissaaq.

ISUMANNAALLISAANEQ

Nukissiorfiit iluani digitaalimik isumannaallisaanerup nukittor-

sartuarnissaa suliaqarfigaarput, tamannalu aaqqissuussiffittut 

pinngitsuugassaanngitsutut attaveqaasersuutinik suliaqartuu-

gatta tamanna aalajangersimasutut toqqammaviligaasutut 

sammisassatut immikkoortunngortitaasimavoq. 2024-mi 

pisortaaqatigiinnit aqunneqartumik IT/OT pillugu isuman-

naallisaanermut ataatsimiititaliaq pilersipparput. Ataatsimiiti-

taliamut suliassaq tassaavoq isumannaassutsimi inissisimaf-

fimmik naleqquttumik toqqagaqarlunilu isumannaarinissaq. 

Tamanna attuumassutilittut isumannaallisaanermik sulia-

risanik nangitsinertigut, aammalu nutaat atugaalernissaannut 

pilersitsinikkut pissaaq.

IT-awareness’ip (IT pillugu aarleqqutinut piareeqqanerup) 

iluani immikkut ilisimasalinnik, maannakkut aamma internet-

tikkut kalaallisut pikkorissartitsinernik neqerooruteqartunik 

qanimut suleqateqarnerput nangipparput. Pikkorissartitsi-

nerit sulisutta internettimi ileqqorisaannik sungiusaapput, 

aammalu sianiginnilersitsipput, aammalu sulisut internettimi 

suut ingammik sianigisarinissaannik alaatsinaataqarnermik 

pilersitseqataapput.

2024-mi Nukissiorfiit Center For Cybersikkerhed (CFCS) 

suleqatigilerpaa, tassaavorlu pinngitsuugassaanngitsutut atta-

veqaasersuutinut digitaalikkut isumannaatsuutitsineq pillugu 

oqaloqatigiinneq aqqutigalugu suleqatigiinnerup nanginnera. 

2024-mi CFCS peqatigalugu hackerinik (unioqqutitsillutik 

allat qarasaasiaannut pulasunik) suliffiup iluani pisuusaartitsil-

luta sungiusarneq annertunerusoq suliaraarput. Sungiusaatip 

taassuma sumiiffiit eqqortiaffigisinnaasagut sumiissuser-

AQUTSINEQ AAMMA 
DIGITAALINNGORSAANEQ

Ukiumoortumik naatsorsuutit  2024 21 / 68



seqataaffigai, taamaalillutalu suliffiup iluanit aaqqiissut 

nukittorsagaq qularnaarsinnaavarput. CFCS-ip Nukissiorfiit 

qullersaqarfiani ullut tallimat ingerlaneranni sungiusarneq 

ingerlappaa, taakkulu serverit aamma tunisassiorfittut avatan-

giisit aqqutigalugit aaqqiissummik pulateriniarneq misileraaf-

figaat. 2024-mi Center For Cybersikkerhedilu suleqatigiinneq 

aallartisarparput, tamannalu pinngitsuugassaanngitsutut 

attaveqaasersuutinut digitaalikkut isumannaassuseq pillugu 

oqaloqatiginninnikkut nangippoq.

Aammattaaq pinngitsuugassaanngitsutut attaveqaaser-

suutinik aamma internettimi isumannaatsuutitsinermik 

sulialittut suliffeqarfimmut imminut ingerlatittumut Sektor-

CERT-imut Nukissiorfiit ilaasortaaffeqarpoq. Sullissisarfinnik 

taama ittunik isumasioqatigiinnerit aamma aaqqissuussif-

fimmi digitaalikkut isumannaassuseqarnermik nukittorsaaqa-

taapput.

ATTAVEQARFIIT IMMIKKOORTINNERI

OT-p (Operationel Sikkerhed – Ingerlatsivinni Isuman-

naatsuutitsinerup) nukittorsarnissaa aamma Nukissiorfiit 

iluani sulissutigineqarpoq, tassungalu atatillugu Nukissiorfiit 

suliffiup avataanit siunnersuisartunit marlunnit pulaarteqarsi-

mavoq. Pulaarnermut pingaarnertut siunertaq tassaasimavoq 

IT-mut immikkoortoqarfiup, OT-mut akisussaasup, Tunis-

assiornermut ikiorsiisarfiup, sumiiffimmi ingerlatsinermut 

immikkoortoqarfiup, aamma pilersuisartut akornanni 

suleqatigiinnerit aqqutigalugit internettikkut isumannaatsuut-

sinerup nukittorsarnissaa. Isumasioqatigiinnerit aqqutigalugit 

ingerlatsivitta avataanit internettikkut aarlerisaarutinut 

nutaanut isumannaarnissaasa pingaaruteqarnerinik aamma 

pisariaqartuunerinik ataatsimoorussamik paasinninnerit 

pilersinnissaat sulissutigineqarpoq. Pulaartoqarneq 

internettimut illersornissamut, aamma paasissutissaatini 

isumannaatsuutitsinermut periusissiamik nukittunerusumik 

ineriartortitsinissamut tunngavigisassatut nangitassamik 

pilersitsissaaq, tamatumani saassunneqarnernut OT-mi 

avatangiisit illersorneqarnissaat sammisarneqarlutik. Ilaapput 

isumannaatsuutitsinermi pingaarutilittut ilaasutut attaveqarfiit 

nangitatut immikkoortitertitaanerat.

ENTERPRISE RESSOURCE PLANNING 
(ERP)

Suleriaatsit aamma ingerlattakkat pitsanngorsarnissaat pillugit 

Nukissiorfiit kissaateqarpoq. Niuerfittut suliassaqarfinnut 

ataatsimut isiginniffimmik sapinngisamik pitsaanerpaamik 

qularnaariniarluni, taamaalisukkullu atuisartunik kiffartuus-

sinermik nukittorsaalluni, aammalu suliffiup iluani isumal-

luutinik atuinermik annikilliliisoqarluni ukiuni kingullerni 

marlussunni Nukissiorfiit IT-mi tunngavittut aaqqiissutit 

taarsersornissaannik piareersaaneq suliaqarfigaa.

2022-mi Xellent’imik Microsoftip akuttoqatigiissaartumik 

isumannaatsuutitsinermik nutaanik ilalersuisarnera unippoq, 

taamaattumillu ERP-mut aaqqiissummik Xellent’imik Nukis-

siorfiit taarsiisariaqarsimavoq. Iluarsiissut nutaaq tassaassaaq 

aaqqiissutinik katersaatinik, tamarmik immikkut suliassaqar-

figisamik iluini immikkut ittutut ingerlatsisarfiusunik, taakku-

natigullu Nukissiorfiit tungaanut suliassaqarfinnik immikkut 

pingaarutilinnik ingerlatsisarnermik tapersersuisartunik 

nukittorsaasussaq. 2024-mi februaarimili atuutsitsilernerup 

aallartisarfigisaani ineriartortitsinermik ingerlatat annertuut, 

aamma misiliisarnerit arlallit naammassineqarsimapput.

Ingerlataqarnerup nalaani piffissalersuutitut pilersaarut iluar-

sineqartariaqarsimavoq, taamaattumillu 2025-p ingerlanerani 

atuutsitsilerneq nangissaaq, 2025-milu ukiakkut atugariler-

nissaa naatsorsuutigaarput.

TOQQORSISARNERMUT TUNNGAVI-
GISAQ FIFO

Atuutsitsilernermut atatillugu aaqqissuussiffiup nioqqutinik 

toqqortaataani iluarsaasoqarpoq. Toqqorsisarnermut tunn-

gavigisaq FIFO (First in First Out – Siullertut isertut Siullertut 

anisitat) agguaqatigiissitatut akigititanut naleqqiullugit eqqor-

nermik takussutissiisoq Nukissiorfiit nalilerpaa. Taamaattumik 

2025-mi Nukissiorfiit FIFO-mut nuuppoq. Tamanna aamma 

naatsorsueriaatsip ataani nassuiarneqarpoq. Toqqorsisar-

nermut tunngavigisamik taarsiinermut atatillugu katillugit 5,3 

mio. kr.-nik toqqorsivimmi naleerutsitsineq pivoq. Toqqorsi-

vimmi naleerutsitsineq nioqqutinut 2015-imili, imaluunniit 

suli siusinnerusumi toqqorsivimmi nikisitaasimanngitsunut 

suliarineqarpoq.

ATUISARTUNUT NITTARTAGAQ

2022-mi novembarimi Nukissiorfiit atuisartuni misigisartak-

kamik pitsanngorsaanissaq sammisaralugu atuisartuminut 

nittartakki saqqummiuppaa. Nittartagaq inunnut atuisartunut 

piaarnerusumik kiffartuussinissamik periarfissiivoq, tassanilu 

namminneq akiliutit ilanngullugillu atorunnaarsinnissaannut 

nalunaarsinnaapput, kiisalu atugarisamik annertussisiinik 

takunnissinnaallutik. 2023-mi atuisartunut nittartakkamik 

ilisimanninnermik annertusaaniarluni Nukissiorfiit paasisit-

siniaanermik ingerlatsivoq, tamannalu digitaalimik atuineq 

aqqutigalugu digitaalikkut ilanngunnissamut atunnaarsitsi-

nissamullu nalunaaruteqartarnernik malunnartumik qaffari-

aammik tunisivoq.

2024-mi Nukissiorfiit nittartagaq suli annertunermik 

ineriartortippaa, taamaalilluni maannakkut aamma inuus-

sutissarsiorfinni atuisartunit atorneqalersinnaalluni, ilaalluni 

inissiaatileqatigiinnut immikkut ittutut nutaanngorsakkatut 

nittartagaq. Ukiup ingerlanerani nittartakkamik inuussutis-

sarsiorfinni atuisartut atuilernerat misigisimavarput, sulili 

inissiaatileqatigiit aallartissimanngillat, ingerlatseriaatsimi 

allannguutit pisariallit ilaat siulliutillugit naammasseqqaar-

tussaammatigit. Nukissiorfiit taakku 2025-mi nittartakkamut 

tikilluaqqunissaat qilarnaaraa.

Atuisartunut nittartakkamik ilisimasaqarneq suli annertu-

nermik annertusarniarlugu 2024-mi ukiakkut Atuisartunut 

Kiffartuussisarfiup paasisitsiniaassutit assigiinngitsut tallimat 

saqqummiussimavai, taakkulu tamarmik immikkut nittar-

takkamik atuinissamut attuumassutilittut sammisamik 

alaatsinaaffeqarsimapput. Paasisitsiniaanerit toqusup qima-

taanut, akiligassat akilinngisat pissutigalugit matusinernut, 

ilanngunnissamut nalunaaruteqannginnerit, akiligassanik 

akilinngisanik peqarluni ilanngunnerit, aamma e-Boksimut 

tunngasuusimapput, aggustimit decembarip tungaanut 

ingerlanneqarlutik. 2025-mi paasisitsiniaanerit aqqutigalugit 

atuisartunut nittartagaq pillugu ilisimasanik siammarterineq 

nangissavarput.

AARLERINAATILINNIK 
AQUTSINEQ

PILERSUINERMIK 
QULAKKEERINNINNEQ 

Inuiaqatigiinni akuuffigisatsinni annertuumik pilersuinikkut 

isumannaassutsip qulakkeernissaa Nukissiorfiit suliassaraa. 

Attaveqaasersuutit pitsanngorsarnissaat annertunerusumik 

nakkutiginninnikkut, pinngitsuugassaanngitsutut atortussanik 

toqqortaateqarnikkut, pitsaanerusumik aqutsinikkut, kiisalu 

siammarterisarfiup nutarterlugulu sinneqartitsiffiuneratigut 

sulissutigiuarpavut. Nukissiorfiit pilersugarisaatut illoqarfinni 

aamma inoqarfinni tamani sillimmatitut ingerlatsivitsinnik, 

aamma sillimmatitut piginnaasaqarnigut pisoqarfinni ajornar-

toorfinni atorneqalersartut pigaagut. 2024 tassaasimavoq 

ukioq pilersuinermik isumannaassuseqarnerup alaatsinaan-

neqarfigisaa, ingammik Ilulissani, Aasianni, aamma Nuummi 

annertunerusutut qamittoornernut atatillugu.

Nuummi ull. 28. december 2024-mi sarfaaruttoorneq 

Utoqqarmiut Kangerluarsunnguanni erngup nukinganik 

nukissiorfimmit sarfap aqqutaani ingerlatitsissutip nakkarsi-

maneranik patsiseqarpoq. Ingerlatitsissutip nakkarneratigut 

illoqarfiup ilai suli pilersugarineqarput, taamaattorli sarfap 

aqqutaanit sakkortussuseq equngasutut ittoq atorlugu, 

tamatumalu nassataraa taamatut pisussaagaluarluni ajornar-

toorfimmi innaallagissiorfiup imminerminik aallartinngitsoor-

nera. Taamatut illutik pisoqarfiit Nukissiorfiit pinngitsuugas-

saanngitsutut attaveqaasersuutinut ilaasuuteqartuuneranik 

erseqqissumik takutitsipput, aammalu Nukissiorfiit inuiaqa-

tigiinni akisussaaffimmik pingaarutilimmik peqartuuneranik 

takutitsillutik.

Taamaattumik periusissiami ”Nukissiorfiit 2030-mi Pata-

jaatsut”-mi ingerlavinni pingaarnerni sisamat ilaattut 

pilersuinermi isumannaatsuutitsineq takuneqarsinnaavoq. 

Suliat arlallit aallartisassavavut, taakkulu aaqqissuussiffiup 

pilersuisarnikkut suliassaqarfiini tamani pilersuinerup 

isumannaassusaanik annertusaassapput. 2024-mi ilaatigut 

piffissamut ungasissumut aningaasaleeqqinnissamut 

pilersaarutit suliaqarfigaagut, taakkulu ingerlatsivitta tamarmik 

atorsinnaassusaannik, aammalu piffissaq eqqorlugu taar-

sersinnaanissaannik qulakkeerinneqataassapput. Aamma 

pisoqarfinnut ajornartoorfilinnut atatillugu upalungaarsi-

manermut pilersaarutitta nutaanik ilalersorneqarnissaat, 

kiisalu attaveqaqatigiinnitsinnik ingerlaqartarnerput immikkut 

ittumik alaatsinaatarisimavavut. Suliat tamakku pilersuinerup 

isumannaatsuutinnissaanut periusissiami nutaami ilaapput. 

Pilersuinermi isumannaatsuutitsinermut periusissiamik 

nutaamik suliaqarneq 2025-mi nangissaaq.

PIGINNAASAT

Pisortat aningaasarsiarititaat atorlugit sulisartunik ilinnia-

gaqarluarsimasunik atorfigisamiiginnarnissamut aamma 

aggersaasinnaanermut tunngatillugu Nukissiorfiit ajugaaffigis-

assaqartuuvoq. Maannakkut aamma siunissami pilersuinerup 

isumannaatsuutinnissaanut sulisut aalaakkaasut atorfeqarti-

taanissaat Nukissiorfiit tungaanut tamatigut aalajangiisuuvoq. 

Taamaattumik sulisunik pikkorissunik aggersaaniarluni, aamma 

atorfigisamiiginnarnissamut sulisunut pissutsinik pitsaasunik 

qulakkeerinissaq Nukissiorfiit pimoorullugu sulissutigaa. Inuttut 

aamma sulitilluni inuunerup, suliffiit nikerarfiisa (flextid’ip), 

utoqqaanerulersunut aaqqiissutit, kiisalu sulinerup nalaani 

timigissarnerup akornanni oqimaaqatigiissitsinissamut assut 

sammisaqartoqarneranik tamanna isumaqarpoq. ”Nukissiorfiit 

iluanit” piginnaanngorsaaneq, aamma pikkorissartitsinermik 

pilersaarusiornermut periusissiarput nutaaq pillugu annermik 

atuagarsinnaavutit, taamaaliorlutami nammineq piginnaasari-

sagut qularnaarsinnaavavut.

ERNIATIGUT AARLERINAATILLIT 

Nukissiorfiit taarsigassarsiaqarnermut isumaqatigiissutai 

tamarmik Naalakkersuisut peqatigalugit isumaqatigiis-

sutaapput. Taamaattumik maannakkorpiaq niuerneq 

tunngavigalugu erniaqartitsitsinermik Nukissiorfiit sunner-

neqarsinnaanerat aarlerinartoqanngilaq. Taarsigassarsiat 

piffissami sivisuumi akilersorneqartussat 2016 sioqqullugu 

Nunatta Karsianut erniaat 6 %-iuvoq, taamaattorli taarsi-

gassarsianut nutaanut 3 % ernianut akiliutigineqartarluni. 

Taarsigassarsiat 6 %-imik ernialersugaasut milliartortillugit 3 

%-imut appariartortinneqarput. Tamanna ukiut tamaasa 0,22 

%-imik appartitsisarnikkut ingerlanneqarpoq. Taamaattumik 

naatsorsuutigineqarpoq ernianut aningaasartuutit piffissap 

ingerlanerani appariartornissaat, ullumikkullu 6 %-imik 

ernialersorneqartunik taarsigassarsiaqanngilaq.

AARLERINAATILINNIK 
AQUTSINEQ

AVATANGIISINI PISSUTSIT

2024-mi avatangiisinut tunngasuni annertunerusunik sani-

oqqutitsinernik Nukissiorfiit nalunaarutissaqarsimanngilaq. 

Ukiup ingerlanerani avatangiisini pissutsit pitsanngorsarnis-

saat pillugit, aammalu uuliakoornissamut aarleqqutaasumik 

annikillisaanermik suliaqartoqarsimavoq.

2024-mi inoqarfinni Aappilattumi (Upernaviup eqqaani), 

aamma Nuussuarmi immikkut ilassutaasunik uuliamut 

tankinik atugassiisoqarpoq, taakku tamarmik immikkut 

30.000 literinik imaqarsinnaasunik pingasunik aamma 

marlunnik pissarsisitaasimallutik. Inoqarfinnimi taakku-

nani ukiut arlerlugit uuliamik nuunguutsisarsimavugut, 

taamaattumillu ukiuunerata nalerpiaani inoqarfimmit allamit 

uuliamik nuussisaqartariaqartarluta, tamannalu avatangiisinut 

aarleqquteqarfiunngitsoorneq ajorpoq. 2025-mi immikkut 

atugassiissutissanik uuliamut tankilersuinernik suliaqarneq 

nangissaaq, tamatumani imatut pilersaaruteqartoqarluni:

•	 Aappilattoq (Nanortalik) 1 x 45.000 liter

•	 Innaarsuit 2 x 30.000 liter

•	 Siorapaluk 1 x 30.000 liter

•	 Savissivik 1 x 30.000 liter

2024-mi Nukissiorfiit iluani uuliamut tankimut / uuliamut 

aqqutinut ingerlatsivinnut najoqqutassatut atugassamik 

nassuiaasiornissaq pillugu aalajangiussaqartoqarpoq. 

Najoqqutassatut nassuiaat taanna pilersuinermik isuman-

naatsuutitsinitta ataani aserfallatsaaliuinermik periusissi-

atsinnut ilaassaaq. Ilassutip taassuma siunertaa tassaavoq 

uagut 2025-p naanissaanut uuliamut tankeqarfitsinnut 

aningaasaleeqqinnissamut / aserfallatsaaliuinissamut 

pilersaarusiorsimanissarput, taamaalilluta pikkoriffigisatut 

aqutsinissamut sakkussamik pissarsissagatta, kiisalu avat-

angiisinik ajoqusiisinnaasunik uuliap kuunnerinut aamma 

uuliakoornernut aarleqquteqarfitsinnik millisaalluta.

Nukissiorfiit uuliakoornerit isumagisarpai, tamatuminnga 

kommuninut pinngikkuni KNI/Pilersuisumut tunniussis-

arnikkut. Tamakku saniatigut 2024-mi suliarisaq nutaaq 

aallartisarparput, tamaani Nukissiorfiit sarfaliuutit dieselitortut 

(solaaritortut) ingerlatsinermi ilaatinneqarunnaartussat 

Danmarkimi saviminernik eqqakkkanik nioqquteqartartunut 

nassiuttarlugit. Tamanna pivoq sumiiffinnut, avatangiisinut 

ajoqutaasinnaaffiinut ingerlatsivitoqqat eqqaannarneqas-

sanngimmata.

AKIGITITAT

Uuliap akia aamma nunat allat aningaasaat

Uuliap akiisa aamma Nukissiorfiit akigititaasa akornanni 

ataqatigiissoqarpoq. Uuliap akiisa nikerarnerisa nassataraat 

uuliap akia malillugu Nukissiorfiit aningaasartuutaasa 

allanngorneri. Akit aamma atugaasunit allanit Nukissiorfiit 

akigititaanut sunniuteqarsinnaasunik, soorlu sanaartugassatut 

suliniutitut, aamma aserfallatsaaliuinermi aningaasartuutitut 

ittunik eqquiffiusinnaapput. Taamaattorli akigititat inissinneri 

politikkikkut aalajangerneqarput, taamaattumillu Nukissi-

orfiit akigititaasa qaffanneri sioqqullugit uuliamut akigititap, 

imaluunniit akigititat allat qaffariarnerisa akornanni piffissami 

nikerarfeqartoqarsinnaavoq, kiisalu eqqartorneqartutut 

tunngavigisamit pisoqarfiit ataasiakkaat sanioqqutitsinernik 

ilaqarsinnaallutik.

Nioqquteqarnermi akigititat

Nukissiorfiit tungaanit tunngavissiamik tunuliaqutaqarluni 

Nukissiorfiit akigititai, kiisalu nioqquteqarnermut pilersuiner-

mullu atugassarititai Naalakkersuisut akuerisarpaat. Taamaat-

tumik akigititat ilaatigut politikkikkut aalajangiussinernit takus-

sutissartaqartarput, aammalu toqqaannartumik tunngavi-

usutut tunisassiornermut aningaasartuutit takussutissartatut 

ilaasaratik. Naalakkersuisut anguniagaannik tunngaveqarlutik 

innaallagissamut, imermut aamma kiassarnermut nunamut 

namminermut akigititat assigiit 1. januar 2018-imit atugaaler-

sitaassasut taamanikkut Naalakkersuisuusut aalajangiuppaat. 

Tamatuma nassataraa Nukissiorfiit tunisassiaanut akigititanik 

assigiinnik nunami tamarmi atuisartut tamarmik akiliisarnerat.

Nunamili tunngavilittut aalisakkanik suliffissuaqarfik sumiif-

figisani immikkoortunut aningaasartuutaasunit 50 %-it 

tikillugit akiliisarput, taamaattorli innaallagissamut kWh-ik-

kaanut annertunerpaamik 1,87 kr.-nik, aamma imermut 

m3-kkaanut 22,71 kr.-nik, taakkulu tassaapput tunisassianut 

taakkununnga akigititat nalinginnaasut, kiisalu atuisartunut 

akigititanit minnerpaamik 50 %-iusut. Illoqarfinni angisuuni 

aalisakkanik suliffissuaqarfimmut akigititat appasinnerusinna-

anerinik, inoqarfinnilu aammalu illoqarfinni inukinnerusuni 

inuinnaat aamma aalisakkanik suliffissuaqarfinnut akigi-

titanik inissiinerni assigiinngitsoqannginneranik tamanna 

isumaqarpoq. Taamaattorli illoqarfinni aamma nunaqarfinni 

amerlanerpaani Nukissiorfiit tunisassiaanut akigitanik 

inissiinerit tunisassiornermut aningaasartuutinut naleqqiul-

lugit appasinnerupput. Taamaalilluni 2024-mi innaallagis-

samut kWh-imut ataatsimut tunisassiornermi akigititatut 

pingaarnerutitatut agguaqatigiissitaq tassaasimavoq 2,19 kr., 

atuisartumulli kWh-ikkaanut 1,81 kr.-tut itsillugu nioqqutigi-

neqarluni. Imermut m3-mut ataatsimut aningaasartuutini 

aningaasartuut pingaarnerutitaq tassaasimavoq 30,70 kr., 

atuisartunulli akigititaq tassaasimavoq m3-kkaanut 21,94 

kr. Tunisassiornermut aningaasartuutit inoqarfinni aamma 

illoqarfinni inukinnerni, dieselimik (solaarimik) pilersuiffigi-

neqartuni tamatigoortutut annertunerupput, tunisassiorner-

mulli aningaasartuutini annikinnerpaat illoqarfinni erngup 

nukinganik nukissiorfilinni nassaassaapput. Sumiiffinnut 

ataasiakkaanut taakkununnga Nukissiorfiit tunisassiornermut 

aningaasartuutaanut ataatsimut isiginniffik tamarmiusoq 

ilanngussaq 1-imi agguataarinermut naatsorsuutit ataanni 

nassaassaavoq. Innaallagissamut aamma imermut akigititat 

kingusinnerpaamik 1. januar 2025-mi allanngortinneqarput.

Pilersuisartut

Nukissiorfiit aaqqissuussiffittut angissusia pissutigalugu 

nunani allani suliffeqarfittulli anginerusutut allatut annertus-

sutsit pillugit isumaqatigiissutit assinginik tamatigut Nukissi-

orfiit atsiuinissaminnut periarfissaqarneq ajorpoq. Tamanna 

piviusuni ima isumaqarpoq Nukissiorfiit tamatigut tamakku 

assingattut iluarinartutut pilersuinermut aamma akigititanut 

atugassarisanik pissarsisarsinnaannginnera. Taamaattorli 

pilersuisartunik piginnaanilinnik sapinngisamik pitsaaner-

paamik isumaqatigiissutinik qularnaariniarneq Nukissiorfiit 

suliaqarfigaa. Ukiakkut pisiortortartutut suleqatigiit tungit-

sinneersut Danmarkimut tikeraarput, tamaani Nukissiorfiit 

suleqatigisaatut pilersuisartuni taakkunani arlalinnik 

ataatsimeeqateqarniarlutik. Tikeraarnikkut suleqatigiit kikkut 

isumaqatiginninniarfigisarigut annertunerusumik paasivaat, 

kiisalu paasillugit pilersuisartut ataasiakkaat tamakku suussut-

sinik sorlernik isumaginnittuusarneri.

Pisiortortartutut suleqatigiit Nukissiorfiit pilersuisartuinit 

arfineq-marlunnik, aammalu ingerlatsisartutut suliffinnik 

marlunnik ataatsimeeqateqarput. Pilersuisartutsinnut 

Nukissiorfiit ilisimannilluareerpoq, angalanerli siunissami 

suleqatigiinnermut iluaqutaasinnaasumik annertunermik 

paasisaqarnermik ilisimannilernermillu tunniussaqarsimavoq. 

Pilersuisartuni tikeraarnerni assigiinngiiaartuni pisiortortar-

tutut suleqatigiit aamma tunngavittut aaqqiissutinik/ERP-nik 

nutaanik atuutsitsilernermut tunngatillugu aaqqissuussif-

fimmi allannguutissat takkuttussat tamakku saqqummi-

ussaqarfiginissaannut periarfissipput. Tamakku saniatigut 

pisiortornermut periusissialigaanerusutut tikitaqarnissamut 

taakku siunissami nikikkiartornissaannut suleqatigiit saqqum-

miuppaat, kiisalu toqqortaatinik aqutsisarnermik pilersitsi-

nerup qanoq sulissutiginera saqqummiullugu.

Indkøbsteamet mødtes med syv af Nukissiorfiits leverandører 

og to ekspeditionsvirksomheder. Nukissiorfiit har allerede et 

godt kendskab til vores leverandører, men turen har givet 

yderligere forståelse og indblik, som kan gavne samarbejdet i 

fremtiden. På diverse besøg hos leverandørerne, fik indkøb-

steamet også mulighed for at præsentere de kommende 

ændringer i organisationen i forhold til implantation af de 

nye kernesystemer/ERP. Herudover fik teamet præsenteret, 

hvordan de fremover vil bevæge sig hen imod en mere 

strategisk tilgang til indkøb, samt hvordan der arbejdes med 

etablering af lagerstyring.

27 / 68Ukiumoortumik naatsorsuutit  2024



INUIAQATIGIINNI 
AKISUSSAAFFEQARFIK

Ukiumoortumik naatsorsuutit 2024 28 / 68



Kalaallit Nunaanni pilersuisarfittut suliffeqarfiunermigut Nukis-

siorfiit kalaallini inuiaqatigiinni qitiusumik inissisimaffeqarpoq, 

aammalu annertuumik inuiaqatigiinni akisussaaffeqarfik tigum-

misaraa. Nunap annerpaartaani pilersuinermut akisussaaffeqarnit-

sigut imermik, kiassarnermik aamma innaallagissamik pilersuinerit 

aqqutigalugit inuunermi atugassarisat tamakku tunngaviorpi-

artutut ulluni tamani qularnaartarpavut. Akisussaaffik tamanna 

assorsuaq pimoorussatsitut suliassatsinni qitiuvoq. Taamaattumik 

sapinngisamik pitsaanerpaatut ilusilimmik Kalaallit Nunaanni 

ilorraap tungaanut, aamma piujuartitsisutut inuiaqatigiinni 

ineriartortitsinermik tapersersuisinnaalluta ineriartortitsiuarnissaq 

pingaarnersiugaraarput.

Ukiuni kingullerni Nukissiorfiit FN-ip (Naalagaaffiit 
Peqatigiit) Nunarsuarmi anguniagaanik pingasunik 
suliaqarnermik sammisaqarsimavoq, tamannalu 
2024-mi nangippoq. Nunarsuarmi anguniakkat 
sisamat taakku tassaapput:

INUIAQATIGIINNI 
AKISUSSAAFFEQARFIK

MINGUITSUMIK IMEQARNEQ 
SUKULUISAARNERLU

Kalaallit Nunaanni tamarmi erngup imigassap pitsaalluinnar-

nissaanik qularnaarinissaq Nukissiorfiit alassanagu alaatsi-

naaffigaa. Taamaattumik tamanna minguitsumik imermut 

attaveqarnerup qulakkeernissaanut Nukissiorfiit akisussaaffi-

gisatut suliassaqarfiisa pingaarnerpaat ilagaat.

Imermik imerneqartussamik Upparnarsaati-
talimmik Isumannaallisaaneq (Dokumenteret 
drikkevandssikkerhed (DDS))

Imermik imerneqartussamik Upparnarsaatitalimmik Isuman-

naallisaanermi (Dokumenteret drikkevandssikkerhedimi 

(DDS-imi)) najoqqutarisanik atugaqartitaqarnissaq Nukissior-

fiit anguniagaraa. Imeq nerisassaatinut ilaatillugu Nukissiorfiit 

isumagisaqartarneranik tamanna piviusutigut isumaqarpoq. 

Nukissiorfiit unitsitarinngisaminik suliaqartuuvoq, aammalu 

tamanna pillugu sulianut tunngasunik attassiniarluni 2024-mi 

aamma annertuumik iliuuseqarsimavoq, kiisalu DDS-imi 

sulisut nutaat, aamma suliffiup avataanit pilersuisartut 

ilinniartippai.

Ulloq unnuarlu qalatitseqqaaqqusisarnerit

Kalaallit Nunaanni sumiiffiit arlaanni innuttaasut erngup 

imernissaa sioqqullugu ulluni unnuanilu qanoq amer-

latigisuni qalatitseqqaaqqusaasarnerit takussutissiipput. 

Nukissiorfiit tamatuminnga ukiut arlerlugit nalunaarsuivoq, 

2024-milu qalatitseqqaaqqusiffiullutik ullut unnuallu 406-iusi-

mapput. 2023-mut naleqqiullugu (724-nut) ullut unnuallu 

qalatitseqqaaqqusiffiit 44 %-inik ikinnerunerinik takutitsivoq. 

Atuisartut qanoq amerlatigisut qalatitseqqaaqqusinermit 

eqqorneqartuuneri pillugit ullut unnuallu qalatitseqqaaqqusif-

fiit takussutissiinnginnerisa maluginiarnissaat pingaartuuvoq. 

2024-mi sumiiffinni marlunni ulloq unnuarlu qalatitse-

qqaaqqusisoqarpoq, Tasiusami, ull. 01. januar 2024-mit ull. 

31. december 2024 tikillugu ilanngullugulu (ullut unnuallu 

365-it), aamma Atammimmi, ull. 12. juli 2024-mit ull. 22. 

august 2024 tikillugu (ullut unnuallu 41-t).

Erngup isortissimanerata peernissaanut 
teknologiit

Nukissiorfiit imeq imerneqartussaq isortunngorsimagaangat 

qalipaatip qanoq peerneqarnissaanut teknologiinik assi-

giinngitsunik misissuivoq. Aallarniutitut misissuineq suliaqar-

figaarput, taannalu inoqarfinni atugarinissaanik siunerta-

limmik periutsit assigiinngitsut pitsaassusaannik aamma 

atorsinnaassusaannik nalunaarsuinissamut tunngavoq, 

taakkunani isortissimaneq, aamma UV-T-lunneq (imermi 

UV-p (qinngornerit ultraviolettit) akimut erseqqissuussusia) 

erngup imigassap isumannaatsuutinnissaanut naleqqiullugu 

sanioqqutitsinernut akulikinnerpaatut patsisaallutik. Misis-

suinerit Horsensimi VIA University Collegemi ilinniartunik 

pikkorissartitsinerup ilaatut suliarineqarput, tamaani misi-

leraanernut assigiinngitsunut Kujataani Tasiusamit imermik 

isortunngorsimasimik Nukissiorfiit pilersuisuulluni. Pilersu-

isartut assigiinngitsut arlallit isortisimanermik piiaanissamut 

teknologiinik pilersuisuusimapput, tamakkunani ilaatigut ilaal-

lutik aamarsuit akuiaassutit, akuutissat kitsitsisartut, aamma 

vakuum-UV. Ukiumi takkuttussami aallarniutitut inernerisanik 

suliamik nangitsinissaq Nukissiorfiit naatsorsuutigaa, 2027-llu 

tungaanut tamakkiisumik ilanngussaqarluni misiliissutip 

suliarisinnaanissaa neriuutigaarput.

Imermik pajuttuineq

2024-mi imermik pajuttuinermut attavinnik 110.000-inik 

Nukissiorfiit peqarsimavoq. Imermik pajuttuinerup atuukkun-

naartikkiartornissaa Nukissiorfiit kissaatigaa. Tamanna erngup 

pitsaassusianut assut iluaqutaassaaq, aammalu pilersuinikkut 

sunniuteqarluartitsinermut, aammalu sulisutsinnut sullivimmi 

isumannaatsuutsitsinermik pitsanngorsaassaaq.

PIUJUARTITSILLUNI NUKISSIORNEQ 
AAMMA SULEQATIGIINNIKKUT 
ANGUNIAGAQARNEQ
Nukissamik annertusiartortutut piumasaqarnerit, aammalu 

annertunerusumik imminik pilersuinissaq pillugu kissaate-

qarnerit ikummatissanik uumassusilinnik pilerfeqartunik 

annikinnerusumik pisariaqartitsisumik Nukissiorfiit nukissamik 

pilersuisarnermik ineriartortitaqarnissaanik pisariaqartitsipput. 

Ikummatissanik uumassusilinnik pilerfeqartunik atugaqarnerit 

silap pissusiani annertuunik allannguutinik nassataqartits-

ipput, tamakkulu ingammik uagut Issittumi inuunitsinnut 

sunniisuupput. Taamaattumik aamma mingutsitsinngitsumut 

ikaarsaariarnissaq periusissiatsinni, Nukissiorfiit 2030-mi Pata-

jaatsut-mi, pingaarnertut sammisassaqarfittut suliassaqarfiit 

sisamat taakku ilaattut Nukissiorfiit inississimavaa.

Nunami namminermi aamma nunat tamalaani suleqatigin-

ninnerni, mingutsitsinngitsumut ikaarsaariarnermi iliuuseri-

samik nukittorsaaqataasuni Nukissiorfiit suli ilaavoq.

Ilaatigut Nukissiorfiit peqataaffigaa “Arctic Remote Energy 

Networks Academy” (ARENA). Ingerlataq tassaavoq inunnut 

silap pissusiani issittumi najugaqarlutillu suliffeqartunut 

ilisimasanik agguataarinissamut kattuffik, tamaani immikkut 

sammineqarlutik nukissiorfinnit ataavartunit pilersuineq, 

taamaalillunilu aamma mingutsitsinngitsumut ikaarsaa-

riarneq. Ingerlataq ukiut allortarlugit pisarpoq, aammalu 

Arctic Council’ip (Issittumi Siunnersuisooqatigiit) Sustainable 

Development Working Group’ianit (‘Piujuartitsisutut Ineriar-

tortitsinermik Suleqatigiissitat’nit) tapersersugaavoq. Ukiut 

arlerlugit misileraareerluni 2024-mi Kalaallit Nunaata tike-

raarfissanngortinnera iluatsippoq. Nukissiorfiit sap. ak. 43-mi 

ARENA 2024 Grønlandssessionimut (Kalaallit Nunaat pillugu 

Ataatsimeersuarnermut) qaaqqusisuuvoq, tamatumanilu 

Nukissiorfiit qanoq ililluni Kalaallit Nunaat innaallagissamik, 

imermik kiassarnermillu pilersuisarneranik peqataasut siama-

sissumik ilisimasassarsipput. ARENA 2024-mi peqataasut 

aggerfigaat Canada, Alaska, Svalbard, Island aamma Kalaallit 

Nunaat.

ARENA-mik ingerlatat ilisimasanik agguaaqatigiiffinnik 

aamma attaveqarfinnik pilersitseqataapput. 2025-p inger-

lanerani soqutigisaqaqatigiinnik attuumassutilinnik suli 

amerlanernik tikeraartitsilluni qaaqqusaqarsinnaanissani 

Nukissiorfiit neriuutigaa.

Savalimmiuni GLISFO 2024-mi ataatsimeersuarnermi 

Nukissiorfiit peqataavoq, tamaanilu isumasioqatigiinnerup 

”Energy and Building”-ip (”Nukissaq aamma Illuliorneq”-rup) 

nalaani Nukissiorfiit saqqummiussaqarlunilu tunngavissiivoq. 

Nukissiorfiit tunngavissiaani sammineqartoq tassaasimavoq 

”Nukissiorfiit and Circumpolar Energy Research Coopera-

tion” (“Nukissiorfiit, aamma Issittormiuni Nukissamik Ilisimatu-

sarnermik Suleqatigiinneq”). Ataatsimeersuarnermik aaqqis-

suisuupput Det Færøske Forskningsråd (Savalimmiormiut 

Ilisimatusarnermut Siunnersuisooqatigiivi), Det Grønlandske 

Forskningsråd (Kalaallit Nunaata Ilisimatusarnermut Siun-

nersuisooqatigiivi), aamma Rannis – Det Islandske Center 

for Forskning og Islandske Arktiske Samarbejder (Islandimi 

Ilisimatusarfik, aamma Islandimi Issittumi Suleqatigiinnerit).

Nukissiorfiit ”Nordic Energy Research”-ip (”Nunat Avannar-

lerni Nukissamik Ilisimatusarneq”-rup) ataani ”Net Zero Island 

Network”-imi (”Qeqertat Attaveqarfeqanngitsut Attaveqar-

fiat”-ni) ilaasortaavoq. Taamaattumik Ålandimi attaveqarfiit 

pillugit ataatsimiinnermi Nukissiorfiit peqataavoq, tamaanilu 

Nukissiorfiit tunngavissiineranut sammisaasimasoq tassaavoq 

”Green transition for hydro-power towns and small sett-

lements” (”Illoqarfinnut aamma inoqarfinnut inukitsunut 

erngup nukinganik nukissiornermut minguitsumut ikaarsaa-

riartorneq”).

Ukiup ingerlanerani Canadami Ottawami ataatsimeersu-

arnermut ”Arctic Change 2024”-mut (“Issittumi Allann-

goriartorneq 2024”-mut) peqataaqqusaalluni Nukissiorfiit 

qaaqqusaasimavoq. Tamaani oqalliffimmi ”Building Sustai-

nable Energy Futures – A Nordic Approach”-imi (“Piujuartits-

isutut Nukissiorfissanik Sanaartornerit – Nunat Avannarlerni 

tamatumunnga Tikitaqartarneq”-mi) peqataavugut, 

tunngavissiaq ima sammisalik ”Enhancing Green Energy 

in Greenland” (”Kalaallit Nunaanni Mingutsitsinngitsumik 

Nukissamik Annertusaaneq”) saqqummiunneqarluni.

Naalagaaffiit Peqatigiit nunarsuarmi anguniagaasa arfi-

neq-aappaannut, piujuartitsilluni nukissiornermut tunngasuu-

nermi saniatigut qulaani pineqartutut attaveqarfinni aamma 

ataatsimeersuarnerni Nukissiorfiit peqataanera aamma 

Naalagaaffiit Peqatigiit nunarsuarmi anguniagaasa 17-issa-

anut, ”Suleqatigiinnikkut Anguniagaqarneq”-mut toqqaannar-

tumik attuumassuteqarpoq.

Kalaallit Nunaanni sumiiffinni Nukissiorfiit Erfagruppe om 

Vedvarende Energianlæg’imi (Ataavartutut Nukissiorfittut 

Ingerlatsiviit Pillugit Misilittagaqarnernut Suleqatigiit’mi) 

ilaasortaavoq. Suleqatigiinni ilaasortat ukiumut ataaseq-mar-

lussoriarlutik naapittarput, ingerlatsivinnillu nukissamik 

atajuartumik tunisassiorfinnit sanaartugarisanit aamma 

ingerlatsinernit misilittakkatik paarlaateqatigiissutigisarpaat. 

Nukissiorfiit saniatigut ’erfagruppimi’ Tusass’, aamma nunat-

sinnit namminersuutillit sulialittut ilaasortaapput.

2024-p aamma ingerlanerani tikeraartunit arlalinnit Nukis-

sissiorfiit nuannaarutissaqarsimavoq, ilaatigut spaniamiut 

ambassadørianit, japanimiut ambassadørianit, kiisalu 

Canadap avannaanit Nunavumit aallartitanit arlalinnit. 

Aallartitat nukissamut aamma silap pissusianut naalagaaffinni 

immikkoortoqarfinneerput, kiisalu Nunavut Tunngavik-mi 

siulersuisunit sulisuusunillu aggertuullutik. Tikeraarnernut 

taakkununnga ataatsimoorussaassutit tassaasimapput 

Nunavut uagut Kalaallit Nunaat tamaat Nukissiorfiit tungaanit 

qanoq pilersuilluta suleriaaseqarnitsinnik annertunerusumik 

tusagaqarusunnera, kiisalu Nukissiorfiit mingutsitsinngitsumik 

nukissamik tunisassiorneranik ilisimasaqarnerusorusunnerat. 

Taama ittutut tikeraarfiunerit ingammik naleqartuupput, 

uagut aaqqissuussiffittut ilisimasanik agguaqatigiiissitsinermut 

aamma misilittakkatsinnik paarlaateqatigiinnermut periarfis-

sarsisuugatta, taamaalillutalu silap pissusianut iliuuseqaqata-

asinnaalluta.

Nukissiorfiit suleqateqartarnerit saniatigut mingutsitsinngit-

sumik pilersuinermut iluaqutaasussanik suliniutinik arlalinnik 

2024-mi suliaqarpoq. Suliniutit ilaannut tamassa assersuutit:

•	 Innaallagissamut aqqusersuilluni suliniutit, kissarsuutinik 

innaallagiatortunik 16-inik ivertitsisoqarluni, taakkunanilu 

15-it ingerlasunngortitaallutik.

•	 SD Wind Energy 15 kW-ilimmik Ammassivimmi anorisaam-

mik nappaaneq.

•	 Alluitsup Paani 15 kW-ilimmik seqerngup qaamarnganik 

tigooraassutinik nappaanerit.

•	 Qaqortumi 15 kW-ilimmik seqerngup qaamarnganik tigo-

oraassutinik nappaanerit.

•	 Sulisut asimiiffiannut, aamma asfaltiliorfimmut mingut-

sitsinngitsumik nukissamik pilersuinermut tunngatillugu 

Ilulissani Munck Gruppeninik suleqateqarneq.

•	 Saarlumi 62 kWh-ilimmik, Qassimiuni 62 kWh-ilimik, 

aamma Kangerlummi 62 kWh-ilimmik batteribankimik 

ivertitaqarlunilu ingerlasunngortitsinerit.

•	 Tasiusami 100 kWh-ilimmik batteribankimik ivertitaqarneq.

•	 Sisimiuni DTU Arctic’imik, aamma Institute for Polar 

Sciences of the Italian National Research Council’imik 

suleqateqarluni silap pissusiata allanngoriartorneri pillugit 

ilisimatusarnikkut suliniut.

•	 Qaqortumi inissiat 24-t kiassarnissaannut kiassaanermut 

nalimmatsaammik nutaamik ivertitaqarneq.

•	 Kissarsuutip innaallagiatortup ivertitarinera aamma inger-

lasunngortinnera pillugu Betoncentralenimik suleqateqar-

neq.

Akulerussatut ingerlatsivinnik, seqinermit aamma anorimit 

ataavartutut nukissiorfinnik, aamma batteribankinik, aamma 

sarfaliutinik dielitortunik akulerussisunik ivertiterinermik 

Nukissiorfiit suliaqarpoq.

Batteribankinik ivertitaqarnerit iluaqutissat arlallit nassatarai:

•	 Sarfaliuutinit motoorilinnit ingerlatsinermut nal. akunnerisa 

ikilisinneri. Batteribankip eqqortumik angissusilikkap sarfali-

uutinit motoorilinnit ingerlatsinermut piffissaq 40-50 %-inik 

ikilisaaffigisinnaavaa, tamannalu aamma nungullartitsiner-

mik, aamma aserfallatsaaliuinissamik pisariaqartitsinermik 

annikillisaavoq.

•	 Ikummatissamik sipaaruteqarlunilu CO₂-mik annikillisa-

aneq: ingerlatsinermi nal. akunneri ikinnerusut nassataraat 

ikummatissamik atuinerup annikillinera, tamatumalu inger-

latsinermi aningaasartuutit, aamma CO₂-mik aniatitsinerit 

annikillisarpai.

•	 Sarfaliuutinut motoorilinnut pitsaanerpaamik ingerlatsi-

nermut aningaasaqarneq: annikitsumik artukkerneqarlutik 

ingerlanneqarnermut taarsiullugu sarfaliuutit motoorillit 

mærkepladeeffektiminnit (nalunaaqutsiussami sakkortus-

susissaanut takusassiaasumit) 80 %-iata missaanni inger-

lasinnaapput, tamannalu ikummatissatigut aningaasaqar-

nermi pitsaanerpaavoq.

•	 Sakkortussutsimik aamma akulikissutsimik pitsanngorsak-

katut aqutsineq: innaallagissamut attaveqarfiup ingerlan-

neqarneranut allanngujaannerullunilu tutsuiginarnermut 

batteribankit ilalersuuteqarput.

•	 Pilersuinermi isumannaassuseq annertusisaq: sarfaliuut 

motoorilik unittuussappat batteribanki pilersuinermik attas-

sigallarsinnaavoq, taamaalillutillu atuisartut ajoqutaasumik 

malugisaqassanngillat. Tamatuma sillimmatitut sarfaliuutip 

aallartinnissaanut aaqqissummut piffissamik tunisissaaq, 

aammalu ajornartorsiutitaqanngitsumik ikaarsaariarfimmik 

qularnaarissalluni.

KALAALLIT NUNAATA NUKISSAMIK ATUI-
NERA TAMAKKIISOQ

Kalaallit Nunaata nukissamik atuineranit tamakkiisumit 82 %-it 

ikummatissanit uumassusilinnik pilerfeqartuneerput. Kalaallit 

Nunaanni tamakkiisutut nukissamik atuinermi Nukissiorfiit erngup 

nukinganik atugaqarnera 17 %-it missaanniippoq. Taamaat-

tumik Kalaallit Nunaata atuinerata 20 %-iata missaa erngup 

nukinganik nukissiornermit mingutsitsinngitsumik nukissamik 

ittuussuseqarpoq, taamaalillunilu mingutsitsinngitsumut ikaarsaa-

riarnissamut piukkunnaat suli annertoqaaq. Ikummatissanik 

uumassusilinnit pilerfeqartunik atugaqarnerit annikillisinnissa-

annut suliffeqarfiusut, soorlu assartuisarfiit, aalisarneq, atugassanik 

pisiniarfeqarnerit assingusullu annertuumik piukkunnaateqarfi-

upput. Taamaattumik suliffeqarfiusut killeqarfii qaangerlugit sule-

qatigiinneq nukissamik atuinerup annertuumik annikillisinnissaata 

angunissaa aalajangiisuuvoq.

MINGUTSITSINNGITSUMUT IKAARSAARI-
ARNERMUT AQQUTISSAT AMERLAPPUT 

Kalaallit Nunaanni pilersuinermik ingerlatseqatigiiffiunermigut 

Nukissiorfiit ikummatissanik uumassusilinnik pilerfeqartunik 

atugaqarnermit nukissaqarfinnut atajuartunut ikaarsaariarnis-

samut nammataqartutut inissisimaffeqarpoq. Kalaallit Nunaat 

angissusersuarmigut, aamma inissisimaffigisamigut nunap 

ilusaani sumiiffinnik assigiinngitsorpassuarnik peqarpoq, taamaat-

tumillu nunamut tamarmut eqqortuusussamik iluarsiissummik 

ataasiinnarmik aamma assigiissumik peqartoqanngilaq. Tama-

tuma nassataraa sumiiffikkaani pissutsinut naleqqussartariaqar-

nerput, aammalu ikummatissanik uumassusilinnik pilerfeqartunik 

atugaqarnata mingutsitsinnginnerusumik pilersuinissamut 

iluarsiissutinik eqqortunik nassaartariaqarnerput.

Kalaallit Nunaata nukissamik atuinera 
tamakkiisoq 2023

Kalaallit Nunaata nukissamik 
atuinera tamakkiisoq 
(2580 GWh)2

Erngup nukinganik
nukissiorneq (16,8%)

Eqqakkat ikuallannerinit
kiassaaneq (0,8%)

Uumassusilinnit pilerfeqartut (82,4%)

Sumiiffinnut immikkoortiterinerit

Periusissiaq – Nukissiorfiit 2030-mi Patajaatsut – nangillugu 

mingutsitsinngitsumut ikaarsaariarnermut sumiiffinnut 

immikkoortiterinermut periusissiamik aallaaveqarluni 

Nukissiorfiit suliaqarpoq. Sumiiffinnut immikkoortiterinermut 

tassunga siunertaq tassaasimavoq sumiiffinnut immikko-

ortiterinerit sisamat aallaavigalugit mingutsitsinngitsumut 

ikaarsaariarneq pillugu oqaluuserisaqarfiusinnaasutut 

toqqammavissamik pilersitsinissaq:

1.		Illoqarfiit erngup nukinganik nukissiorfillit, sinnilimmik 

nukissaqarfillit

2.		Illoqarfiit erngup nukinganik nukissiorfillit, killilimmik 

nukissaqarfillit

3.		Illoqarfiit pingaarnertut ingerlatsivinnit dieselitortunik 

pilersugaasut

4.		Inoqarfiit inukinnerusut pingaarnertut ingerlatsivin-

nik dieselitortunik aamma/-imaluunniit akulerussatut 

ingerlatsivinnik pilersugaasut

 
Namminersuutitut atajuartunit nukissiorfittut 
ingerlatsiviit (VE-tut ingerlatsiviit)

Immikkortitani (gruppini) 3-mi aamma 4-mi mingutsit-

sinngitsumut ikaarsaariarfimmut innuttaasut kajumissu-

seqarnerat annertusarniarlugu Nukissiorfiit uteqqillugu 

2024-mi innuttaasut namminersuutitut VE-tut ingerlatsiviinit 

nukissamik sinneruttumik utertitseqqilluni pisiortorsimavoq. 

Tamanna pingaarnertut seqerngup nukinganut tunngavoq. 

2024-mi namminersortunit sinneruttumik nukissamik kr. 

253.479-inik nalilimmik Nukissiorfiit pisiaqarpoq – assigalugu 

342.540 kWh. Taamaalilluni nukissamik tassannga Nukissi-

VE-nik ingerlatsivinnit tamakkiisumik 
tunisassiornerit

Nukissiorfiit iluani VE-nik ivertitani nukittus-
sutsit, aamma batteribankimi piginnaassutsit 
tamarmiusut.

2024-mi naanerani Nukissiorfiit VE-nik, tamarmiusutut 

nukittussutsinik, aamma piginnaanilinnik makkuninnga 

ivertitaqarsimavoq:

VE-nik ingerlatsivinnit uuliamik atugaqarun-
naarneq, aamma CO2-mik sipaaruteqarneq 
tamarmiusoq

Nukissiorfiit nammineq VE-mik ingerlatsiviinit innaallagis-

samik tunisassiorneq qaammaqqutinut aamma nukissaqar-

nermut nioqqutigisimaneranik tunngaveqartillugu VE-mi 

tunisassiorneq dieselimik atuilluni uuliamik taarsiissuteqar-

nermut tamarmiusutut 100.030.067,81 literimik tunngavis-

siivoq.

Seqerngup qaamarnganik 
tigooraassutit 684 kW

Anorisaatit 71 kW

Batteribankit 985 kWh

Erngup nukinganik nukis-
siorneq 91,3 MW

Seqerngup qaamarnganik 
tigooraassutit 663.480 kWh

Anorisaatit 310.980 kWh

Erngup nukinganik nukis-
siorneq 483.500.000 kWh

Katillugit 484.474.460 kWh

Naatsorsugaasut – uulia 
literikkaaq (ltr) sipaaruta-
asoq/taarsiissutaasoq 

663.480 liter

Naatsorsugaasut – CO2 (kg) 
sipaarutaasoq/taarsiissuta-
asoq 

266.079.980,37

orfiit ingerlatitseqqilluni atuisartut sinnerinut siammartere-

qqissinnaasimavoq, taamaalillunilu CO
2
-mik aniatitaqarneq 

annikillisarlugu. Ataatsimut isigalugu nukissiornermit 

atajuartumit pisiarisaq dieselimik 97.869 literimik uuliamik 

atugaqarfimmik taarsiinermik nassataqarsimavoq, assigaalu 

CO
2
-mik aniatitsineq 260.332 kg, imaluunniit 260,3 ton.

VE-tut ingerlatsivinni nutaani aningaasaliinerit

2024-mi anorisaatini ingerlatsivinnut nutaanut, seqerngup 

qaamarnganik tigooraassutinut aamma batteribankinut, 

tamakkiisutut immikkoortillugit 15 kW-inik, 30 kW-inik, 

aamma 186 kWh-inik piginnaassusilinnik ivertiterinernut 

Nukissiorfiit aningaasaliissuteqarpoq.

Kiassaanermi nalimmassaatinut teknologii

Kalaallit Nunaanni erngup nukinganik nukissiorfinni sinne-

qartoorutinik piginnaasaqarfiunngitsuni Kalaallit Nunaanni 

sumiiffiusuni kiassaanermi nalimmassaatinit piukkunnaate-

qarfiit Nukissiorfiit suli misissuiffigai. 2024-mi taamatut 

ingerlatsiviusunik ingerlataqarnermi, aamma sunniutaasa 

qanoq annertussuserisaannik misilittagaqarniarluni Nukissior-

fiit Qaqortumi inissiaqarfinnut silaannarmit-imermit kiassa-

anermi nalimmassaatitut ingerlatsivimmik mikinerusumik 

sanaartugaqarpoq. Ingerlatsivik akulerussatut ingerlatsivittut 

ivertitaavoq, imermut atugassamut kiassaanermut patro-

nilerlugu, kiisalu sillimmatitut, aammalu ingammik ulluni 

assut issittuusuni ilassutitut kiassaanermut najoqqutassatut 

kissarsuut uuliatortoq ilanngullugu.

Siuliani nassuiarneqartutut Kujataani sumiiffinni arlalinni 

kiassaanermi nalimmassaatinut aallarniutitut misiliissutitut 

ingerlatsivinnik Nukissiorfiit aamma suliaqartuuvoq. Tamaani 

issittumi pissutsinut kiassaanermi katersatut pitsaanerusumik 

atugaqarfiusussat kiassaanermut nalimmassaatit propani-

tortut atorneqarput. Kujataa ingerlatsivinnut taama ittunut 

pitsaanerpaanik tunngavissaqarfiuvoq, tamaani kiannerusunik 

kissassuseqartarfittut pissutsit atugaammata. Taamaalisukkut 

Kujataa tassaavoq sumiiffinni erngup nukinganik mingutsit-

sinngitsumik nukissamik killilimmik peqarfiusoq, taamaat-

tumillu kiassaanermut nalimmassaatit pitsaanerpaasarput, 

taakkumi kissarsuutinut innaallagiatortunut naleqqiullutik 

kiassaanermut innaallagissamik atuinermik angusaqarfiune-

rusumik tunisisuupput. Taamaattorli kissarsuutinut innaal-

lagiatortunut naleqqiullutik kiassaanermut nalimmassaatit 

akisunerupput, aallarniutitullu suliniutit annertunerusutut 

aningaasaliissut Kalaallit Nunaanni ikummatissanut uumas-

susilinnit pilerfeqartunut assut akikillutik nukissiornermut 

akigititaasunut naleqqiullutik imminnut akilersinnaassanerat 

takutinniartussaavaat.

ERNGUP NUKINGANIK NUKISSIORNEQ

1 Qaqortoq aamma Narsaq

Qorlortorsuarmi erngup nukinganik nukissiorfimmit Qaqortumut aamma 

Narsamut pilersuineq 2024-mi teknikkip tungaatigut ajugaaffigisassanit, 

arlaleriarluni qamittoornernik kinguneqarsimasunik ilisarnaateqarsimavoq. 

Illoqarfinni innaallagissiorfinnit dieselitortunit sillimmatitut pilersuisoqarnikkut 

pilersuinerit piaakannersumik pisuni ataasiakkaani tamani iluarseqqinneqar-

sinnaasarsimapput. 2024-mi ukiumi tunisassiorneruup 35 GWh killiffigaa, 

tamanna ukiup siuliani inissisimaffigisaq assigalugu, 2022-mili ukiumut 

rekortiliiffiusutulli annertutiginngilaq, taamanikkummi tunisassiornerup 36,8 

GWh tikissimavaa.

2 Nuuk

Arfininngornermi ull. 28. december 2024-mi Nuuk annertunerusumik qamit-

toorfiuvoq. Qamittoorneq Amerallup Kangerlua qulaallugu sarfap aqqutaani 

ingerlatsissutip aserorneranik patsiseqarpoq, tamatumani ingerlatsissut 

nakkarmat. Unnuk taanna illoqarfimmi ajornartoorfimmi innaallagissiorfik 

aqqutigalugu pilersuineq iluarseqqinneqarpoq, aatsaalli ullut pingasut qaan-

giunnerisigut erngup nukinganik nukissiorfiup pilersuineq ingerlateqqilerpaa, 

kangerluup qulaatigut sillimmatitut ingerlatsissummik ivertitsisoqarmat. 

Ingerlatsissutip aserorsimasup iluarsaannissaa Nukissiorfiit sulissutigaa, 

annertuupilussuartulli suliniutaammat ilimanarpoq aatsaat 2026-mi aasakkut 

siusinnerpaamik naammassineqarsinnaassasoq.

Nuummi atuineq suli annertusiartuinnarpoq, aammalu 2024-mi 295,5 

GWh-inik tunisassiorluni rekortiliisimaneq Utoqqarmiut Kangerluarsunngu-

anni erngup nukinganik nukissiorfiup qaangeqqissimavaa. Tunisassiorneq 

225 GWh-it missaanni ungasissumut isigisatut piujuartitsinikkut inissisimaf-

fiusoq malunnaatilimmik qaangersimavaa, taamaattumillu ukiup nikiffiani 

erngup inissisimaffigisaa imaq qulaallugu 78 cm-mik appariarluni 253,1 

cm-imiilersimavoq. Taamaattumik Utoqqarmiut Kangerluarsunnguanni 

erngup nukinganik nukissiorfimmik allisaqarniarluni suliniut Nuummi erngup 

nukinganik nukissiorfimmit tunisassiarineqartutut nukissap annertussusianik 

Nukissiorfiit siunissami tapersersuuteqarfigisinnaanissaanut pisariaqarluin-

narpoq. 2032-mi erngup nukinganik nukissiorfiup nutaap naammassinis-

saata tungaanut Nuummut qaffasissutut inissisimaffeqartumik nukissamik 

pilersuinissap attannissaanut tatsip naammattumik imeqassanera, aammalu 

tasermut suli annermik imilersuisoqarnissaq Nukissiorfiit missiliuutigaa.

3 Sisimiut

2024-mi Sisimiuni erngup nukinganik nukissiorfimmit tunisassiorneq 

aalaakkaasumik ingerlasimavoq. 2024-mi illoqarfimmut pilersuutigisatut 

59 GWh-inik angusaqarnikkut tunisassiorfiup siorna rekorti angoqqavaa. 

Sisimiuni eqqakkanik ikuallaasarfiup nutaap atuutsilerneratigut ungasianit 

kiassaanermut attaveqarfimmut ilalersuutigisap piffissamut ungasissumut illut 

amerlanerit qaminneqarsinnaasutut innaallagissamik kiassaanermik atugaqa-

lersinnissaannik suliaqartitsisoqarsinnaassaaq.

4 Ilulissat

2024-mi illoqarfimmut pilersuutigineqartunik Ilulissat aasit tunisassiornermik 

rekortiliiffiusumik 87,5 GWh-nik ingerlatsiffiusimavoq. Paakitsumi erngup 

nukinganik nukissiorfimmit tamakkiisumik tunisassiorsinnaassusermik 

iluaquteqarniarluni Nukissiorfiit anguniagaqarfigisaminik iliuuserisanik 

suliaqarsimavoq. 2023-mut sanilliullugu tassaavoq 7,8 %-inik qaffariarneq, 

tamannalu illoqarfimmi siuarsarnermik paatsuugassaanngitsumik takuti-

taqarpoq. 2025-mi ingerlatsilernerup kingornatigut paasissutissanik (data’nik) 

katersorsimasatsinnik taakkuninnga aallaaveqarluta erngup nukinganik 

nukissiorfimmit tamakkiisutut agguaqatigiissitatut tunisassiorsinnaassuseq 

pillugu Nukissiorfiit erseqqinnerusumik misissuineq aallartisassavaa.

5 Tasiilaq

2024-mi Tasiilami erngup nukinganik nukissiorfik 6,5 GWh-inik tunisassiorsi-

mavoq.

Siorna Sø102-p eqqaani Tasiilami suli ataatsimik erngup nukinganik nukissior-

filiornissamik suliniutip politikkikkut akuerineqarneratigut Nukissiorfiit 2024-mi 

suliniummut neqerooruteqartitsisimavoq, ukiullu naanerani suliffeqarfi-

utilimmik ajugaasuusumik isumaqatiginninniarnerit ingerlanneqarput.

SILAP PISSUSIA ILIUUSEQARFIGALUGU

Nunarsuarmi anguniakkat 13.-ssaat, silap pissusia iliuuseqarfi-

galugu Nukissiorfiit tungaannut immikkut ittumik pingaarute-

qarpoq. Kalaallit Nunaanni nukissamik pilersuisarfittut CO2-p 

aniatitaaneranut annikillisaanissamut angisuumik akisus-

saaffimmik tigumiaqarpugut. Taamaattumik nukissaqarfiit 

atajuartut aqqutigalugit, soorlu erngup nukinganit, anorimit 

aamma seqinermit nukissatigut mingutsitsinngitsumik 

nukissamik pissarsiornikkut ikummatissat uumassusilinnik 

pilerfeqartut atornerisa annikillisarnissaat sulissutigaarput. 

Mingutsitsinngitsumut ikaarsaariarneq tassaavoq tunnga-

vigisatut suliassatta ilaat, taamaattumillu Kalaallit Nunaanni 

CO2-mik aniatitsinerit siunissamut tunngatillugu qanoq 

annikillisarsinnaaneranut periutsinik nutaanik aamma 

iliuarsiissutinik Nukissiorfiit suli suliaqartuuvoq. Siuliani eqqa-

aneqareersutut Nukissiorfiit Rambøll’imik suleqateqarluni 

2023-mut silap pissusia pillugu naatsorsuutinut tunngavis-

samik (baselinemik) Nukissiorfiit 2024-mi suliaqarsimavoq. 

Periusissiami silap pissusia pillugu naatsorsuutit tassaapput 

angusassani pingaarutillit, taamaattumillu Nukissiorfiit iluani 

assut pingaarnersiugaasimapput. Silap pissusia pillugu naats-

orsuutit CO2-mik aniatitsinitsinnut, kiisalu annikillisaaneq 

millisarniarlugu uagut aaqqissuussiffittut sulianik piviusunik 

sorlernik suliaqarnissatsinnik ataatsimut isiginniffimmik 

pilersitseqataapput.

2023-mi Nuummi suliffinnik aamma sullissisarfinnik arlalinnik 

suleqatigiinnermik, illoqarfinni gruppe-1-itut taaguutilinni 

innaallagissamut aqqusersuinerit annertusarnissaanik siuner-

talimmik Nukissiorfiit aallartitaqarpoq. Tassunga atatillugu 

kissarsuutit innaallagiatortut ivertinneqarsimapput, taamaalil-

lutillu suliffiit aamma sullisisarfiit siunissami Utoqqarmiut 

Kangerluarsunnguanni tunisassiarineqartutut erngup 

nukinganit mingutsitsinngitsumik sarfamit kiassarnermik 

pissarsisinnaalissapput.

2024-mi suleqatigiinneq nangippoq, tamaani ilaatigut 

Nukissiorfiit Nuummi Betoncentralenimik suleqatiginnilerluni. 

Betoncentralenimut tamatuma nassataraa kiassarnermut 

ukiumut uuliamik atugaqarneq 85.000 literit tungaannut 

annikillisinnaanera, maannakkut atugaasut 99 %-iat assi-

galugu. Kissarsuut innaallagiatortoq ivertinneqareerpat 

ukiukkaanut CO2-mik aniatitsinermik 225,5 ton tikillugit 

annikillisaanermik nassataqartitsisinnaavoq.

Suliniut alla tassaasimavoq Nukissiorfiit, INI A/S-ip, aamma 

Kommune Kujalliup akornanni suleqatigiinneq, taakku 

Qaqortumi kiassaanermut nalimmatsaatip nutaap ivertin-

nissaa pillugu suleqatigiilersimallutik. 30 kW-inik tamakkii-

sumik piginnaaneqarnermigut kiassaanermut nalimmatsaat, 

kissarsuummik innaallagiatortumik aamma uuliatortumik 

sunniivigeqatiginnilluni siunissami inissiani 24-ni innutta-

asunut kiassaanermik pilersuuteqassaaq.

Kiassaanermut nalimmatsaat tassaavoq nukissamik atugaqar-

luartutut kiassaariaaseq, nukissamik silaannarmi imaluunniit 

nunami pioreersumik iluaquteqarluni kiassaanermik tunis-

assiaqartoq. Taamaattumik sumiiffinni, soorlu Qaqortutut 

ittuni erngup nukinganik nukissamik killilimmik peqarfiusuni 

inissianik kiassaanerup nukissatigut pitsaanerpaanngorsarni-

arlugu kiassaanermut nalimmatsaatit atorsinnaaneri pillugit 

Nukissiorfiit misissuinermik ingerlataqarpoq.

2024-mi upernaakkut Nukissiorfiit aamma Munck Gruppen 

suleqatigilerpaa, taannalu ilaatigut Ilulissani CO2-mik 

aniatitaqarnermi CO2-mik 2.502 tonsit missaannik annikl-

lisaaniartussaavoq. Piviusorpiatigut suleqatigiinneq Munck 

Gruppenip sulisuisa asimiiffigisaannut, svejserisarfianut, 

kiisalu asfaltiliorfianut mingutsitsinngitsumik nukissamik 

pilersuinermik qularnaareqataassaaq, taakkulu Ilulissani 

nunat tamalaat mittarfiannut takkuttussamut nutaamut 

sanaartornerit pissutigalugit suliaqarfiupput. Suleqatigiin-

nikkut uuliamik 836.376 literit missaannik naatsorsuutigi-

satut sipaaruteqarnissaq kingunerisaassaaq, CO2-mut 2.502 

tonsit missaannut naatsorsoqqitaasumut, tamatumalu 

assigaa Air Greenlandip timmisartua Tuukkaq atorlugu 

Atlantiku qulaallugu timmisartornerit 27-t missaat.

Inuit pisinnaatitaaffii

Inuit pisinnaatitaafinik ataqqinninneq Nukissiorfiit tungaanut 

pingaaruteqarpoq. Taamaattumik Naalagaaffiit Peqati-

giit (FN’ip) inuit pisinnaatitaaffii pillugit nalunaarutaanni 

oqaasertalersorneqartut nunat tamalaani akuerisaallutik 

inuit pisinnaatitaaffii Nukissiorfiit tapersersorlugillu ataqqis-

arai. Tamatuma Global Compact’imi tunngavinnik qulinik, 

ilanngullugillu inuit pisinnaatitaaffiinik suliaqarnermik malit-

tarinninnissap pitsanngorsaavigiuarnissaanut Nukissiorfiit 

tungaanut pisussaaffiliivoq.

Tamanna ilaatigut Nukissiorfiit sulisuisa oqaaseqarsinnaatita-

anerinik, aammalu ullunut atukkaminnut toqqaannartumik 

tunngasuusunik aalajangiussaqartarnerni ilanngunne-

qartarnissaannik qularnaarinikkut ulluni tamani tamanna 

takuneqarsinnaasarpoq. Taamaattumik isumannaallisa-

anermut suleqatigiinnermullu ataatsimiititaliatut pilersitatta 

sumiiffinni inissisimaffiusuni, aammalu aaqqissuussiffiup 

killeqarfii qaangerlugit tapersersornissaa nukittorsarnissaalu 

pingaaruteqarpoq. Tassani oqaluuserisassanut, sullivinni 

isumannaallisaanermut sinniisunik suleqateqarluni aalajan-

giisartunit oqaluuserineqartussani sammisassanik sulisut 

innersuussinissaminnut periarfissaqarput. Sumiiffikkaani 

isumannaallisaanermut suleqatigiinnermullu ataatsimiititaliat 

kvartalikkaartumik ataatsimiittarput, sullivimmilu avatangiisit 

oqaluuseriniarlugit killeqarfinnik qaangiisutut ataatsimiititaliaq 

ukiumut marloriarluni ataatsimiittarluni. Ataatsimiinnernit 

imaqarniliat sulisut tamarmik pissarsiarisinnaavaat. 2025-mi 

annertunermik paasiniarneqarsinnaatitsinermik sulissute-

qarniarpugut, aammalu ataatsimiinnerit pillugit sianiginnin-

nermik pilersitsillutalu sulisut sunniuteqarnissamut periar-

fissaannik erseqqissaaniarluta sinniisuutitatut toqqagaasut 

tamakku tapersersorniarpagut.

Tamakku saniatigut inooqatigiiffitsigut, aamma avatangiisinut 

tunngasutigut naatsorsugassartatigut sumiiffikkaani inuiaqati-

giinnik eqqorneqartunik ulluni tamani ingerlatsillunilu sanaar-

tornermik suliniutit sianiginninnissaannik qularnaarinermigut 

Nukissiorfiit akisussaaffimmik tigumminnippoq. Taamaalillutik 

atuisartutta, aamma suleqatigisatta oqaaseqarsinnaassusaat 

aamma qularnaarneqarluni.

Peqquserluttuliorniarnermik 
pinaveersaartitsineq 

Naalagaaffiit Peqatigiit Global Compactimi tunngavigisai 

malillugit Nukissiorfiit aaqqissuussiffittut peqquserluttu-

liornerup qanorluunniit iluseqarfiinik, ilanngullugit pinngit-

saalillugu akiliisitsiniarnernik, aamma akiliilluni peqquser-

lutsitsinernik akiugaqarnissamut imminut pisussaaffilerpoq. 

Peqquserluttuliorniarnerit, aamma akiliilluni peqquserlutit-

sinerit ileqqorissaarnerunngitsuliornertut isigaagut, tamak-

kununngalu akuersinngilluinnartuuvugut. Aaqqissuussiffittut 

amerlasuunik attuumassuteqarfilittut, suleqateqartutut, 

aamma suliffiup avataani soqutigisaqarfilittut pisuni 

qanorluunniit ittuni peqqusersaartumik akisussaaffilimmillu 

ileqqoqarnissaq pillugu Nukissiorfiit kissaateqarlunilu anguni-

agaqartuuvoq. Tassunga atatillugu Nukissiorfiit suliffiup iluani 

tunissutinut politikkeqarpoq, tassanilu atorfeqarnermigut 

inuttut tunissutinik pissarsinissamut Nukissiorfiit iluani 

atorfeqartuunermut tulluartuunngitsuunera paatsuugassa-

anngitsumik takuneqarsinnaavoq.

Paasissutissat (data’t) pillugit ileqqorissaarneq

Nukissiorfiit Kalaallit Nunaata ilaatut, aamma Kalaallit 

Nunaanni Namminersorlutik Oqartussaniinnermigut 

Kalaallit Nunaanni inuk pillugu paasissutissanut inatsit 

malittussaavaa. Sulisutsinnut data’t HR-imi (Sulisoqarnermut 

Immikkoortoqarfimmi) pinngortarput, tassanilu paasissutissat 

toqqartukkat taamaallaat tamakkuninnga attaveqarlutik 

suliassaminnik, imaluunniit aaqqiissutini ingerlattakkanik 

isumaginnissinnaaniarlutik atugaqartussanut inunnut aamma 

aaqqiissutinut taakkununnga nassiunneqartarput. Ulluni 

tamani atuisartumut inuk pillugu paasissutissat killilersornis-

saannik sulissuteqartuarpugut, aammalu aaqqiissutini inuit 

pillugit paasissutissanik toqqortaqarnissamut iluarsiissutinik 

nassaarinninniartuulluta, soorlu suliffiup iluani kinaassutsimut 

normunik inuup normuisa (cpr. nr.-t) taarsersornerisigut. 

Aaqqiissutit pillugit isumaqatigiissutit nutaat atsiorneranni 

Nukissiorfiit aamma pilersuisartut akornanni paasissutissanik 

isumaginninnissamut isumaqatigiissutit suliarineqassapput.

Atuisartut paasissutissaasa paarineqarnissaannut akisussaaf-

feqarpugut, taamaattumillu nunatsinni inuiaqatigiinni pisor-

taqarfiusumi paasissutissanik paarlaateqatigiinnermut atatil-

lugu ileqqorissutsikkut eqqortumik isiginniffik aallaavigalugu 

suliaqartuuvugut. Aaqqiissutit taarsersugaanerini, aamma 

nutaanik ilalersugaanerini inuit pillugit paasissutissanut inat-

sisaasumi isumannaatsuutitsinissamut piumasaqaatit malitta-

risinnaaniarlugit atuisartutta paasissutissaanik isumaginninnis-

samut annertunerusunik piumasaqaateqarnissamut tamanna 

Nukissiorfiit tungaanit periarfissiivoq. Qarasaasialeriffiup (IT-p) 

iluani attaveqarfitsinnut aamma aaqqiissutitsinnut saassus-

sinernik akiuisinnaassagatta nutaanik ilalersuinissaq piler-

suinermi isumannaatsuutitsinitsinnut, aamma inuit pillugit 

paasissutissanik illersuinissamut tunngatillugu Nukissiorfiit 

pingaarnersiuivoq. Inuit pillugit paasissutissanik isumagin-

ninnermi periusaasutsialak qularnaarniarlugu Nukissiorfiit 

aamma 2024-mi inunnut namminernut inuunermut politikki 

nutaaq eqqussimavaa. Paasissutissanut mianernartunut 

sulisut attaveqartuuffiat suliassat isumaginissaannut pisa-

rialinnut killiligaapput, aammalu paasissutissat inatsisaasut 

atuuttut malillugit isumagineqartarput. Pilersuutigisatta 

eqqortumik pilersuutaaneri qularnaarniarlugit atuisartutsinnik 

kiffartuussinitta ilaatut paasissutissat attuumassutillit atermik, 

najukkamik, kiisalu akiliuteqarnermut aamma uuttuissutinut 

paasissutissanik ilaqartillugit suliarisarpavut. Ikiorsiissutit 

pilersuutaareerpata, aammalu atuisartumut attuumassuteqar-

toqarunnaarluni, kiisalu ajornanngippat akiligassaasinnaasut 

naammassereerpata paasissutissat piiagaasarput, imaluunniit 

kinaassutsimik ilisarnarunnaarsagaasarput, taamaalillutik 

nalunaarsugaasumut tassunga innersuunneqarsinnaajun-

naassallutik.

Sulisut ataasiakkaat ileqqorisaat paasissutissaatitta isuman-

naassusaannut assut pingaaruteqarsinnaapput. Taamaat-

tumik soorlu siuliani eqqaaneqartutut Nukissiorfiit awareness 

IT-tut suliffeqarfinnik qanimut suleqateqarnini nangippaa, 

maannakkullu kalaallit aamma danskit oqaasii atorlugit 

pikkorissartitsinerminnik taakku neqerooruteqarput. Aarle-

qqutaasut nassaassaasut sorliuneri, aammalu pitsaasumik 

digitaalikkut ileqqorissaarnerup qanoq attatarinissaa pillugit 

pikkorissartitsinerit eqqaasitsissutaaqataapput.

NUKISSIORFIIT 
ILUANIT ISIGALUGU

AAQQISSUUSSIFFITTUT 
ALLANNGORIARTORNEQ 

Kalaallit Nunaanni suliffittut kajungernartuunissaq pillugu 

Nukissiorfiit anguniagaqarpoq, taamaattumillu sulisutta 

peqqissusaannut atugarissaarnerannullu akisussaaffeqar-

nissatsinnik immitsinnut pisussaaffilerpugut. Taamaattumik 

2024-mi aamma uteqqillugu aaqqissuussiffiup ineriartor-

titaaneranik, sullivimmi isumannaallisaanermik aamma 

atugarissaarnermik assut sammisaqaqqissimavugut. 2023-

mit MUS-imut najoqqutarput nutaaq attapparput. 2024-milu 

inuttut ineriartornerup annertunermik sammisarinissaa 

pilersissimavarput. Sulisutta namminneq nukittussusaasa 

ulluni suliffiusuni qanoq atorneqarsinnaaneri, aammalu 

aaqqissuussiffiup pingaarnertut periusissiaa peqatigalugu 

ingerlatseqataaffiusinnaaneri sulissutigiuarpagut. Sulisunut 

ataasiakkaanut iliuuserisanut tunngatitatut anguniakkat 

aaqqissuussiffimmut tamarmut atugarissaarnermik aamma 

ineriartortitsinermik tunniussaqartuunera naliliissutigaarput. 

Sulisut ataasiakkaat nukittussusaat aamma piginnaasaat 

annertunermik sammisarinissaat kissaatigaarput, pisortallu 

oqaloqateqarnerni pitsaasuni aamma sakkortuunik ilinniarti-

tariuarpagut. Pisortatsialaat sulisutsialannik pilersitsisarput.

AAQQISSUUSSIFFIUP KILLEQARFII 
QAANGERLUGIT TIKERAARNERIT

Periusissiami ingerlavitta ”Suliffeqarfimmi kulturi aamma 

piginnaasat” ilaatut aaqqissuussiffimmi tikitaqarfissaqartarneq 

pingaarutilittut pingaarnersiugaavoq. 2024-mi HR ilisimasanik 

agguataarinermik, tarnikkut sullivimmi avatangiisit iluini 

tapersersuillunilu siunnersuinermik, aamma aaqqissuussiffiup 

killeqarfii qaangerlugit timikkut isumannaatsuutitsinermik 

sammisaqarpoq. Tamanna ilaatigut maannakkut ilinniagaqar-

titsinermik suliassaqarfiit imarisaasa, pisortat nalilersuus-

sutaannik, minnerunngitsumillu sulisut pisariaqartitaannik 

qanimut suleqateqarluni toqqartugaasunik tikeraarnerit 

aqqutigalugit pisarpoq.

2024-mi upernaami HR Qaqortumi aamma Nanortamilimmi 

inoqarfinni isumasioqatigiinnermi peqataavoq, tamaanilu 

sammisatut suliassaqarfiusut tassaasimapput akuersaartutut 

attaveqaqatigiinnerup, aamma suleqatigiilluarnissaq pillugu 

inuit assigiinngitsutut pissusillit naapissagaangata paasisaqar-

nermut aamma sianigisassatut immikkoortunut oqaatsitigut 

killilersuutit pingaaruteqassusiata akornanni ataqatigiinnerit. 

Najuunnerup nalaani stressip ulapaarnermit aamma peqqin-

nanngitsutut pisut akornanni assigiinngissutaasut sammillugit 

stressi pillugu ilinniartitsisoqarsimavoq. Tamakku saniatigut 

sullivimmi ilitsersuutini inassutaasunik ilinniartitsisoqarpoq, 

ilaallutik akuutissanik pineqartunik tamakkuninnga suliaqar-

nerni pigineqartussatut illersuutitut atugassat, isumannaalli-

saanermi atugassat, silaannarissaariaatsit il.il.

2024-mi kvartalimi kingullermi HR-ip marloriarluni Aasiaat/

Nunap immikkoortua Disko tikeraartarsimavaa. Sap. ak. 41-mi 

HR-ip aamma Aningaasarsianut allaffiup Aasiaat tikeraar-

paat. Sammineqartut tassaasimapput pisortanik aamma 

sulisumik peqateqarluni tunngavittut aamma aaqqiissutitut 

tunngaviusunik uteqqiinissaq, kiisalu taakku namminneq 

ileqqorisaannut, aammalu ulluni suliffiusuni iliuuseqarnermut 

periarfissanik nutaanik, aammalu ajugaaffiginiagassartalinnik 

sulitilluni pisoqarfinnut sakkussanik nutaanik tunniussaqar-

nissat. Tikeraarnermi siullermi atugarissaarnermik aamma 

assut suliassaqarnermi qanoq ittunik illoqarfiup ajugaaffigi-

niagaqarsimaneranut ammaasoqarpoq. Suleqatigiiliornernik 

sungiusaatinik assigiinngitsunik ilinniartitsisoqarluni sulia-

rinnittoqarpoq, inoqarfinniillu suleqatit Teams aqqutigalugit 

peqataanissamut periarfissaqarsimapput.

Aasianni tullissaatut tikeraarnermi teknikkimut pisortamit 

nutaamit, HR Filip Sivertsenimik angalaqateqarpoq. 

Sammisaq tassaasimavoq sumiiffiusuni piffissami sivisune-

rusumi suliatigut artukkiillutillu taamaannermikkut ulluni 

suliffiusuni atugarissaarnermik kajumissusermillu sunniisima-

sunik teknikkikkut unammillerfissanik isumaginninnissamut, 

ataatsimoorullugillu kivitsinissamut sulisut aamma pisortat 

pitsaanerusunik piginnaasaqalersinnissaat. Ingerlatsiviusut 

tamarmik tikeraarneqarput, tamatumani qanoq ililluni 

pitsaanerpaamik timikkut isumannaatsuutitsinermik qular-

naarisoqarsinnaaneranut akunnerminni siunnersuutinik 

ilitsersuutinillu tunniussaqarnissaq siunertarineqarluni.

Tikeraarneq Nunap immikkoortuani Ilulissani nangippoq, 

tamaanilu HR aamma teknikkimut pisortaq Nukissiorfiit 

qullersaqarfiannit ikiorsiissutitut atuuffinnut assigiinngitsunut 

killiffigisanik nutaanik ilalersuutinik saqqummiussipput. 

Taakku ilaatigut aserfallatsaaliuinermik suliniutinik, 2025-

2027-mi pikkorissartitsinissamut nangitsillunilu ilinnia-

gaqarnissamut pilersaarutinik, suliniutit killiffiinik, aamma 

missingersuutinik, aamma paasissutissanik (data’nik) 

isumaginninnerni suliassanik anginernik, tunisassiorfittut 

ingerlatsivinnut, aamma ajutoorfittut suliarisanut tunngasuni 

suliniutit killiffiinik tunngasuupput. Tamakku saniatigut 

inunnik ataasiakkaanik isumasioqatiginnermik aamma 

siunnersuisarnermik oqaloqateqarnernik, aamma suleqatigii-

liornernik pisortat sammisaqartinneqarput.

Sinerissami tikeraarnernik assingusunik tikitarineqarsin-

naasunik, aammalu nunap immikkooortuini amerlanerni 

najuuffigisassanik, soorlulusooq qullersaqarfimmiittussanik 

HR 2025-mi pilersaarusiorniarpoq. Sumiiffiit akornanni 

isorartussutsit annertoorsuit killeqarfii qaangerlugit nukittu-

nerusumik attaveqarnerup aaqqissuussiffimmi ataasiusumi 

sulisuusutut misigissuseq nukittorsassavaa. Tamanna pisor-

tallu suleqateqarnermut iluaqutaavoq, aammalu akunner-

minni ulluni suliffigisani pitsaanerusumik paasisaqarnermik 

tunisivoq.

PIGINNAANNGORSAANEQ 

Piginnaasanik attassiinnarlunilu qularnaarinerup ilaatut 

Nukissiorfiit ilinniagaqarnermut periarfissanik sapinngisamik 

pitsaanerpaanik neqerooruteqarnikkut nammineq sulisu-

minik pisortaminillu nangitanik ilinniagaqartitsinissat pillugit 

angisuunik anguniagaqarpoq. Taamaattumik suliffiup iluani 

pisariaqartitatsinnik pilersaarusiornissamut naapitaqarsin-

naanissamullu pikkorissartitsinernik neqerooruteqartartunik 

aamma ilinniagaqarfittut sullissisarfinnik Nukissiorfiit uniss-

anani oqaloqatiginnittuuvoq, aammali nunatsinni innutta-

asuni inuit amerlanerit qaffasinnerusumik ilinniagaqarnikkut 

inissisimaffimmik, aammalu piginnaassuseqalersitsisutut 

pikkorissartitsinernik angusaqarnissaat peqataaffigerusuppaa.

2024-p ilarujussua maannakkut pikkorissartitsinermik 

aqutsisoqarfitsinnik misissueqqissaarinermut atorneqarpoq, 

aammalu pilersuisunik suleqateqarnernik isumaqatigiittoqar-

fiuvoq, taamaalilluta niuernermi pinngitsuugassaanngitsutut 

piginnaasagut, ingammillu ingerlatsinermik sulisorisagut 

2025-mi kivitsivigisinnaassagatsigit. Piginnaasanik pisariaqar-

titsinitsinnik annertunermik ilisimasaqalernitsigut suliffiup 

iluani pikkorissartitsinernik, 2025-mi neqeroorutaasimasinna-

anngikkaluanik pilersaarusiorsinnaasimavugut, taamaalillutalu 

aningaasat taakku atorlugit sulisunik suli amerlanernik 

kivitsiviginninnissamut missingersuutitsinik atugaqarsinnaasi-

malluta.

Issittumi pilersuisarnermik sulialittut ilinniagaqarneq ajoralu-

artumik 2024-mi neqeroorutaasimanngilaq. Ilinniagaqarneq 

tassaavoq Sisimiuni maskinmesterinngornianut ilinniarfiup, 

Nuummi KTI-p, Skive College’p, aamma Nordisk Folkecen-

terip akornanni suleqatigiinnerup inernerisaa. Suliniummik 

suleqatigiinneq 2024-mi naammassivoq, taamanikkullu 

HR Sisimiuniippoq, ilinniagaqarnermik nittarsaassiviusumi 

ilinniagaqarneq aamma tassani ussassaarutaasimalluni.

2025-mi ilinniagaqarneq merit’inik angusaqarfissatut aaqqiis-

sutinngoqqissaaq, tamaani ilinniakkamut takkuttussamut 

tunngavigisap ilarujussuatut innaallagissamik pilersuiffimmi 

montøritut (ivertiterisartutut) ilinniagaqarnerup pissarsiarinera 

ilaassalluni, tassanilu nukissap atajuartup iluani modulit 

assigiinngitsut ilalersutaassallutik.

INOOQATIGIIFFIMMI AAMMA 
SULISUNI PISSUTSIT

Nukissiorfiit sulisut 400-t sinnillit sulisorivai. Aarleqqutit 

assigiinngitsut pillugit assut sianiginninnissatsinnik tamanna 

nassataqarpoq, taakkunanilu aarleqqutit, ilanngullugit 

sulinermi ajutoornerit, stresserneq, timikkullu nukillaariar-

torneq suliaqarfigalugit, ingerlattuakkatsitullu annikillisar-

nissaat sulissutigissavavut. Iliuuserisatut suliaqarfigalugit 

ingerlattuakkat ilaattut 2025-mi Nukissiorfiit iluani killeqarfiit 

qaangerlugit tarnikkut sullivimmi avatangiisini sammisanik 

aalajangersimasunik Nukissiorfiit immikkut alaatsinaataqarni-

arpoq. 2025-mi iliuutsinik assigiinngitsunik suliaqarnissamut 

2024-mi piareersarsimavugut, suliffiup iluani ilitsersuutinik 

malittarisassanillu makkuninnga nutaanik ilalersuinitsigut:

•	 Qaqugukkut stresserneq peqqinnanngitsoq pineqartarpa, 

aammalu stressertoqarnertut pisoqarfiusoq qanoq isuma-

gineqassava.

•	 Piffissami sivisuumi napparsimareerluni sulisup suliffimmut 

pitsaasumik uteqqinnissaa qanoq qularnaassavarput.

•	 Ileqqorisat kanngunarsaasut qanoq ittuussuseqartut 

Nukissiorfiit isiginiagai pillugit, ilanngullugit assigiinngitsu-

mik toqqaannartumik aamma toqqaannartuunngitsumik 

iliuuseqarfigisaqartarnerit, uumisaarinerit, aamma kingu-

aassiuutinut tunngasunik kanngutsaatsuliornerit.

•	 Nappaateqarluni suliartunngitsoornermut oqaloqateqar-

nernut nassuiaatit aamma skabelonit nutaanik ilalersukkat.

•	 Atugarissaarneq pillugu oqaloqateqarnernut nassuiaatit 

aamma skabelonit nutaanik ilalersukkat.

Ataatsimoorussatut suliffimmik nuannaaruteqarnermik, 

aammalu sulinermi toqqammavissat toqqissisimanartut 

qanoq isikkoqarnissaat pillugit sianiginninnernik nammata-

rineqartutut sullivimmi avatangiisinik peqqissunik isuman-

naatsunillu pilersitsinissaq Nukissiorfiit anguniagarai.

Tamanna assersuutigalugu ullut aalajangersimasunik 

sammisaqarfiusut ingerlannerisut ittutigut pisinnaavoq. 

2024-mi kvartalimit kingullermit 2025-mi kvartalimut siul-

lermut Nukissiorfiit atuisartunut kiffartuussisarfianik peqate-

qarluni qaammammut ataasiarnermit marlussoriarluni HR-ip 

ullut aalajangersimasunik sammisaqarfiit ingerlappai. Ilaatigut 

suliffiup iluani aamma avataani attaveqaqatigiinnikkut pigin-

naasaannik nukittorsaaniarluni, ulluni ulapaarfiusuni qanoq 

pitsaanerpaamik tapersersuinissamut, imminnillu atugaqar-

nissamut periutsinik assigiinngitsunik sungiusaanertigut, 

kiisalu suliffiup avataani atuisartunik, imaluunniit suleqatigis-

artakkanik ilanngussuisunik pisoqarfinnik ajugaaffiginiagassa-

linnik sapinngisamik pitsaanerpaatut ilusilinnik iluarsiinissamik 

sungiusaanertigut tamakku ingerlataallutik.

SULINERMI AJUTOORNERIT

Sulisugut amerlanerpaat innaallagissamik, imermik kias-

sarnermillu ingerlatsinerup aserfallatsaaliuinerullu iluini 

sulisuummata 2024-mi sulinermi ajutoornernik nalunaaru-

teqartarnissap pingaaruteqassusia pillugu sulisutsinnik 

paasisitsiniaaneq suli annermik iliuuseqarfigisimavarput. 

Nalunaaruteqarnerni paasissutissat sulinermi ajutoor-

nerit sutigut ilassutaasutut iliuuserisaqarfiusinnaanerinik 

takussutissiisinnaapput. Tamakku saniatigut ajutoornernut 

aarleqqutaasut annikillisinnissaannik unissanani Nukissiorfiit 

makkunatigut suliaqartuuvoq:

Sulisut atugarissaarnerinik misissuineq (Medarbejdert-

rivselsundersøgelse (MTU)) & Sullivimmik nalilersuineq 

(Arbejdspladsvurdering (APV)):

•	 Ukiut allortarlugit MTU-mik APV-millu ingerlatsisarnerit.

•	 Suliffimmi atuinissamut innersuutit (APB-p) pilersinneri, 

aamma akuutissanik suussusiinik nalunaarsuinerit.

•	 Sertica aqqutigalugu aserfallatsaaliuinerit.

MTU AAMMA APV

Nukissiorfiit iluani MTU aamma APV ataatsikkoortillugit 

ingerlattarpagut. Taamaaliorpugullu aaqqissuussivimmi 

killeqarfiit qaangerlugit tarnikkut sullivimmi avatangiisinut, 

aammalu timimut tunngasutut isumannaatsuutitsinermut 

misissuinerit tamakkiivissutut ataatsimut isiginniffimmik piler-

sitsinissaat kissaatigigatsigit. Akulikissuseq ukioq allartarlugu 

pisartussanngortinneqarpoq, taamaalilluni suliassaqarfinni 

iliuuserinninnissamik pisariaqartitsisuni tamakkuninnga iliuu-

seqarnissamut piffissaqarluarnissaq qularnaarneqassammat. 

2024-mi MTU-mi APV-milu uuttuinerit aalajangersimasutut 

atorfeqartunit Nukissiorfiit akissuteqartuni procenti anner-

tooq, 75 %-iusoq angoqqissimavaat.

Suliffimmi atuinissamut innersuutinik (Arbejds-
plads brugsanvisninginik (APB-nik), aamma 
akuutissanik atugaqarnermi isumaginninnernik 
pilersitsinerit

Akuutissanik isumaginninnerup iluani isumannaatsuutit-

sinermik annertusaaniarluni Nukissiorfiit aaqqiissummik 

atugassiisimavoq, tamannalu innaallagissamik, imermik 

kiassarnermillu ingerlatsinermik suliaqartutut sulisunut 

immikkut naleqqussagaavoq. APB-mik pilersitsinissamut, 

aammalu akuutissanik atorneqartunik nalunaarsuinissamut 

nunap immikkoortuini pisortat, taakkulu siulersuisui aaqqiis-

summik atugaqartuassapput, tamatumalu saniatigut APB-nik 

nassuiarneqartutut innersuussutaasunik malittarisaqarnissap 

pingaaruteqassusiata sianigiuarnissaa isumagineqassaaq, 

tassalu akuutissanik, illersuutini, ajornanngippallu isuman-

naallisaanermut atortuutinik toqqortaqartarnermut naleqqi-

ullugu.

Sertica aqqutigalugu aserfallatsaaliuineq

2024-mi aserfallatsaaliuisarnermut aaqqiissummik Serti-

ca’mik atugaqarnerup allinissaa Nukissiorfiit suliaqarfigisi-

mavaa. Taassuma siunertaraa aserfallatsaaliuiuarnissamik 

alaatsinaataqarnerup annertusisinnissaa, tamatumani 

malittarineqassallutik malittarisassiat, aammalu isuman-

naallisaanermut atortuutinik, ikiueqqaarnermut atortuutinik, 

aamma illersuutinik inatsisaasut, ilusilersugaallunilu aaqqis-

suusaasutut iluseqartumik, tassalu aalajangersimasutut 

ulluni suliffinni, sapaatip akunnikkaani, qaammatikkaani, 

aamma kvartalikkaani misissuiartortarnerni, pilersaarutigisatut 

nakkutilliiartornerni, aamma ingerlatsivinnik taarsersuisar-

nerni pisartussatut.

TIMIKKUT NUKEERUKKIARTORNEQ 

•	 Mianersuussinissat, ilanngullugu piffissami sivikillisami 

sulinissamut periarfissinneqarnerit.

•	 Qarasaasiap atorneranut isarussanut/isarussanut atuffatinut 

akiliuteqarnerni tapiissuteqarnerit.

•	 Utoqqalinermut aaqqiissuteqarnermut periarfissaqartitsi-

neq.

•	 Ilaatigut pineqartup isumaqatigiissutaatigut, aamma 

soraarninngornissamut aaqqiissutaatigut matussuserne-

qartunik timikkut isumaginninnermut aningaasarsiaqar-

luni sulinngiffeqarnissamut pisortamik qaninnerpaamik 

isumaqatigiissuteqarluni periarfissaqartitsineq.

•	 Sulitilluni atisanut kissartunut kamippannullu ilassuteqar-

nissamut qularnaarinerit, ingammik ukiup affaani ukiuuffia-

nut ukiup ilaata nikinnerani.

NUKISSIORFIIT ILUANI 
NALIGIISSITAANEQ

Immikkoortitsiniarnerup akiornissaa, aammalu aaqqissuus-

siffimmi naligiinnik pisinnaatitaaffinnik aamma periarfissanik 

qulakkeeriniarneq Nukissiorfiit ingerlattuakkaminik alaatsi-

naaffigai. Kanngunarsaasutut ileqqorisamut inuiaqatigiinni 

akisussaaffilittut suliffeqarfittut Nukissiorfiit akuerinninngil-

luinnarpoq.

Atorfinnut inuttassarsiuinerni kikkut tamarmik, suiaassuseq, 

qanoq ukioqassuseq, immikkut inuiaassuseq il.il. apeqquta-

atinnagit atorfinnik inuttaligassanik attuumassutilinnik 

qinnuteqarnissaannut Nukissiorfiit inassuteqarpoq. Aaqqis-

suussiffimmi inuiaqatigiinnik avatangiisunik takussutissaqarfi-

usumik, taamaalisukkullu assigiinngiiaarnermik siuarsaasumik 

sulisutta katitigaanermikkut iluseqarnissaat kissaatigaarput.

Kanngunarsaasutut ileqqorisamut aamma immikkoortitsini-

artarnermut tamaaneereersutut malittarisassianik nutaanik 

ilalersuinermik suliaq annertunerusoq Nukissiorfiit 2024-mi 

naammassivaa, taamaalillutillu malittarisassiat Naligiis-

sitaaneq assigiinngisitsinnginnissarlu pillugit Inatsisartut 

inatsisaat nr. 36, 4. juni 2024-meersoq, nutaanik ilalersugaq 

malittaraat.

NAPPAATEQARLUNI SULIARTUNN-
GITSUNUT ILIUUSERISAT 

2024-mi pingaarnertut periusissiap ”Nukissiorfiit 2030-mi 

Patajaatsut” ilaatut sulisut aamma pisortat stressernermut 

attuumassutilinnik nappaatinik eqqugaanissaasa pinaveersin-

nissaannut, aammalu tamatuminnga pinaveersitsiniarnermik 

pisortaqarfinnik piginnaanngorsaanerup qanoq ikiorsii-

sinnaanerannik suussusersinissamik, aammalu sorlernik 

takussutissartaqarisanik, tulliatullu suliarisassanik pisarialinnik 

Nukissiorfiit alaatsinaataqarsimavoq.

Sumiiffigisami sullivinni isumannaallisaanermut aaqqissuus-

siffimmut qullersaqarfimmiittumut HR sulisunut siulersuis-

unut sakkussaq takkuttussaq nutaaq aasaanerani saqqum-

miuppaa, taannalu sulisunik pisortanillu stressernermik 

eqqorneqartunik isumaginninnissamut tunngavoq, aammalu 

sivisuumik napparsimareernermigut sulisup atorfimminut 

pitsaasumik uteqqinnissaata qanoq qularnaarnissaanut 

tunngalluni.

Nukissiorfiit iluani sullivimmi isumannaallisaanermik atugaris-

saarnermillu pitsanngorsaaniarluni unissanatik suliaqarnerni 

pinaveersaartitsineq pingaarutilittut ilaavoq, periusissialli 

ilaatut aamma sulisut suliffimminnut uteqqinneranni ikior-

neqarnissaasa alaatsinaaffiginissaannik isumaginninnissaq 

pingaartuusimavoq. Piaarpallaamik uteqqinneq, imaluun-

niit oqimaaqatigiissitaanngitsugut naatsorsuutigisanik 

pigisaqarneq inunni ataasiakkaani siunissamut tunngatillugu 

atugarissaarnermut aamma sullivimmi isumannaatsuutitsi-

nermut kinguneqarsinnaasut Nukissiorfiit sianigisarai.

Taamaattumik 2024-mi Nukissiorfiit suliffimmut uterluaqqin-

nissamut ilitsersuut nutaaq saqqummiuppaa. Tassaavorlu 

sulisunut sivisunerusumik nappaateqarnermik, imaluunniit 

stressernermik eqqugaasunut inuit ataasiakkaat pisariaqarti-

taannut naleqqussarneqartumik suliffimmut uteqqinnissamut 

sukkassuseqarlutik periarfissaqarnissaasa qulakkeernissarpiaa.

2024-mi kvartalip siulliup iluani qullersaqarfimmi Nukissi-

orfiit pisortaannut pisortaqarfimmi ataatsimiinnermut HR 

stresserneq pillugu tunngavissiamik saqqummiussaqarpoq. 

Tunngavissiap imarivai ulapaarluni stressernerup aamma 

peqqinnanngitsutut stressernerup akornanni assigiinngis-

sutaasut.

ILINNIARTUT, LÆRLINGIT AAMMA 
PRAKTIKKERTUT 

Siunissami sulisunik ilinniagaqartitsinermi Nukissiorfiit akisus-

saaqataaffimmik angisuumik tigummiaqarnissaq kissaatigaa, 

soorlulusooq Kalaallit Nunaanni ilinniagaqassutsip inissisi-

maffianik Nukissiorfiit kivitseqataallunilu siuarsaaqataanis-

samik kissaateqarluni. Ukiorpassuarni teknikkimut aamma 

allaffissorfittut ilinniagaqarnerit iluini Nukissiorfiit ilinniartunik, 

lærlinginik aamma praktikkertunik misilittagaqartuuvoq.

2020-mili sulisut 10 %-iisa ilinniagaqarnermik ingerlataqar-

nissaat pillugu Nukissiorfiit piffissamut sivisuumut angusas-

sarisaq piviusunngortippaa. 2024-mi Nukissiorfiit praktikker-

nermik ingerlatanut inuusuttunik, soorlulusooq inersimasunik 

ilinniagarisat makku iluinut inuttassarsiarisimavai: Innaal-

lagisserisoq, Skibsmontøri, Maskinmesteri, Datateknikeri, 

El-installatøri, VVS-montøri, AU-HR-mi, AU-OA-mi aamma 

TNI-mi allaffissornermi ilinniagaqarnerit. Tamakku saniatigut 

AU-ØR-it, aamma IT-supporterit iluini Nukissiorfiit ilinniar-

tuuteqarpoq.

2024-mi maskinmesteritut ilinniagaqarnerit, aamma 

Sisimiuni Danmarkimilu ilinniartuusut Nukissiorfiit immikkut 

ittumik alaatsinaatarisimavai. Sisimiuni Maskinmesteritut 

ilinniarfimmik, aamma danskit maskinmesteritut ilinniarfiinik 

suleqateqarluni Nukissiorfiit maskinmesteritut ilinniartut 

arlallit, sannavimmi ingerlatatut praktikkissanngikkunik 

suliaqarfinni ingerlatamiittussat inuttassarsiarisimavai.

Suliat killeqarfiinik qaangiilluni suleqatigiiffittut Nukissiorfiit 

suliffiusutut ilisarnaateqarpoq, tamaani sulisut nukittussuse-

qarfii aamma piginnaasaat atugaalersinneqarlutik, taamaat-

tumillu Kalaallit Nunaanni ilinniarfissamut aaqqissuussiffittut 

toqqammavissatsialannik pilersitsisuuvugut. Ilinniartup 

ilinniagaqarnermik ingerlataqarnermi nalaani sakkussanik, 

aamma ilinniartitaanissamut periarfissanik eqqortunik pissar-

sinissaa qularnaarniarlugu ilinniartup immikkoortoqarfinnut 

assigiinngitsunut aqqusaagaqartinnissaa, aammalu ilinniartut 

ataasiakkaat ilinniagaqarnermik ingerlatarisaannut tulluartuni 

aaqqiissutini assigiinngitsuni ilinniartitaanissaat assut pingaar-

tuutinneqarput.

Lærlinginik suliassaqarfik tamatigut allanngoriartortuuvoq, 

taamannallu aamma Nukissiorfiit. Ilinniartunik ineriartortit-

seqqinnissaq pillugu ingerlatsisoqarfik aamma qullersaqarfik 

qanimut suleqatigiipput, qulakkeerniarpaallu ilinniagaqarfiit 

tamatigut sakkussanik tamakkuninnga, aamma ilinniartita-

anissamut periarfissanik peqarnissaat, taamaalillutik ilinniartut 

ataasiakkaat Nukissiorfiit tamatigut anguniagaatut ilinniartita-

anermik torrallatamik pissarsisinnaassammata.

Kalaallini inuusuttuni aningaasaliineq nunatta siunissaanut 

aningaasaliinerusoq Nukissiorfiit isumaqarpoq. Taamaattumik 

nunami teknikki pillugu ilinniagaqarnerit ilusilersornerini 

suliaqarfigalugu peqataaqataavugut, kissaatigaarpullu 

ilinniartumut, Nukissiorfiit tungaanut, aamma inuiaqati-

giinnut iluaqutaasussatut pikkorissusilinnik pilersitsinissamut 

ilalersuuteqarnissarput.

Ataani grafi maskinmesteritut ilinniagaqarnermut 

sannavimmi praktikkertunut, kiisalu bacheloritut praktikker-

tunut tunngavoq.

ILINNIARTUSSARSIORNERIT 
NITTARSAASSIFFIILLU

Ukiumoortumik Ilulissani, Aasianni, Sisimiuni, Kangerlussu-

armi, Nuummi aamma Qaqortumi ilinniartussarsiornerni 

Nukissiorfiit 2024-mi ukiakkut peqataavoq, tamaanilu 

Nukissiorfiit neqeroorutigisaatut ilinniagassat tamakku, 

kiisalu Nukissiorfiit suliffittut qanoq iliuuseqarsinnaasarnera 

pillugit nunap immikkoortuinit ingerlatsinermut allaffinnilu 

sulisut ataasiakkaat aggerlutik inuusuttunut oqaluttuarput. 

Ingammik inuusuttut Nukissiorfiit nittarsaassiviatigoortut 

teknikkimut tunngasutut suliassaqarfiit iluini, ingammillu 

maskinmesteritut ilinniagaqarnermut soqutigisaqartuuneri 

maluginiarneqarpoq.

Tamakku saniatigut Aarhusimi aamma Københavnimi den 

Grønlandske Karrieremesse 2024-mi (Kalaallit Nunaata Ilin-

niartussarsiorfittut nittarsaassiffiani 2024-mi) pisumi Nukis-

siorfiit iluatsittumik peqataaqataavoq, tamaanilu Nukissiorfiit 

tungaanit sinniisut Nukissiorfiit ingerlataatut suliaqarnermik 

pingaarutilimmik pissanganartumillu oqaluttuarsinnaapput.

Speciale praktikant

0 1 2 3 4

Skibsmontørlærling

Værkstedspraktikant

Bachelorpraktikant

AMERLASSUSIAT

Skibsmonstørit

Speciale praktikertut

Bacheloritutpraktikertut

Saffiorfimmi praktikertut

KISITSISIT PINGAARNERIT 
AAMMA KISITSISIT 
NAJOQQUTASSAT

KISITSISIT PINGAARNERIT AAMMA KISITSISIT NAJOQQUTASSAT

Mio. kr. 2024 2023 2022 2021 2020

RESULTAT

Nettoomsætning  921,2      874,9      813,2      796,8      822,8     

Omk. t/råvarer og hjælpemidler -205,0     -188,1     -165,0     -184,9     -196,7     

Driftsudgifter -457,0     -436,8     -375,6     -382,0     -365,9     

Afskrivninger -256,7     -270,5     -172,8     -292,6     -334,4     

Finansielle indt & Omk. -62,6     -65,7     -70,7     -75,6     -78,6     

Årets resultat -60,2     -86,2      29,1     -138,3     -152,9     

BALANCE

Immaterielle anlægs aktiver  5,8      4,4      3,6      5,4      -       

Materielle anlægsaktiver  2.803,3      2.799,6      2.837,0      2.845,0      3.007,0     

Omsætningsaktiver  265,7      277,5      361,8      316,5      293,0     

Egenkapital  1.346,9      1.407,2      1.493,4      1.464,2      1.602,5     

Langfristet gæld  1.520,0      1.527,0      1.537,0      1.547,0      1.557,7     

Balancesum  3.074,8      3.081,5      3.202,4      3.166,9      3.300,0     

PENGESTRØMME

Driftsaktiviteter  244,7      110,6      184,6      192,8      147,8     

Investeringsaktiviteter -261,7     -233,9     -163,0     -136,0     -115,3     

Finansieringsaktiviteter  16,8      67,2      15,8     -103,9      24,5     

Ændring i likviditet -0,3     -56,1      37,4     -47,0      57,0     

*Inkl. Intern forbrug

Mio. kr. 2024 2023 2022 2021 2020

NØGLETAL

EBITDA  259,1      250,0      272,6      229,9      260,2     

Årets resultat -60,2     -86,2      29,1     -138,3     -152,9     

Afkastningsgrad 7,7% -0,7% 3,1% -1,9% -2,3%

Soliditet 43,8% 45,7% 46,6% 46,2% 48,6%

Nukissiorfiits netto likviditetspåvirkning i Landskassen -18,8     -69,3     -13,8      114,4     -25,2     

STATISTIK

Afsætning af el til amindelige forbrugere (GWh)*  229,0      234,0      218,0      210,0      207,0     

Afsætning af el til fiskeindustri (GWh)  38,0      38,0      35,0      35,0      34,0     

Afsætning af vand til amindelige forbrugere (mio. m3)*  2,6      2,7      2,9      2,6      2,6     

Afsætning af vand til fiskeindustri (mio. m3)  2,3      2,8      2,2      2,4      2,6     

Afsætning af el- og  fjernvarme (GWh)*  364,0      356,0      350,0      332,0      342,0     

Antal medarbejdere  (fuldtidsansatte)  411,0      400,5      393,0      416,0      437,0     

*Inkl. Intern forbrug

Ullumi ulloq Nukissiorfiit ukiumut naatsorsuusiorfiusumut 

1. januaari 2024-31. decembari 2024-mut ukiumoortumik 

nalunaarusiaat oqaluuseraagulu akuersissutigaarput. 

Ukiumoortumik nalunaarusiaq Namminersorlutik Oqartussat 

suliffeqarfiutaasa nammineertitat naatsorsuusiortarnerat 

pillugu Namminersorlutik Oqartussat nalunaarutaat nr. 24, 

22. december 2017-imeersoq naapertorlugu saqqummiun-

neqarpoq. Nalunaarusiap najoqqutassiaraa ukiumoortumik 

nalunaarusiaq qaqugukkulluunniit atuutsitatut Kalaallit 

Nunaanni ukiumut nalunaarusiortarnermut inatsit pillugu 

peqqussut najoqqutaralugu saqqummiunneqartassasoq, 

tassani sanioqqutitsinerit, inuiaqatigiinnut tunngasutut 

sianigisassat aallaavigalugit suliffeqarfittut, namminersor-

lutik oqartussanit pigineqartuunermigut immikkut ittutut 

inatsisaasut malillugit inatsisilersugaaneranit malitsigisaasut 

ilaallutik.

Matumuuna nalunaarutigaarput:

•	 Ukiumoortumik nalunaarusiaq eqqortumik takussutissiisoq, 

tassalu ukiumoortumik nalunaarusiaq pingaarutilinnik mi-

nitaqartoqaraniluunniit kukkusumik ilisimatitsinngitsuusoq,

•	 Iliuuserineqartut naatsorsuutit saqqummiunneqarnerannut 

ilaatinneqartut inatsisinik aamma najoqqutassanik allanik, 

kiisalu isumaqatigiissutinik aamma nalinginnaasumik ile-

qqunik naapertuisuusut,

AQUTSISUT OQAASEQAATAAT

Johan Danielsen 
CEO Energidirektørl

Nukissiorfiit

Jørgen T. Hammeken-Holm 
Departementschef

Nuuk, 15. april 2025

Departementet for Erhverv, Energi, 
Råstoffer, Justitsområdet og Ligestilling

•	 Suleriaatsinik pilersitsisoqarsimasoq, taakku ukiumut 

nalunaarusiami ilaasutut aningaasanik taakkuninnga 

aningaasaqarnermut tulluartumik aqutsisoqarnermik 

qularnaarisuullutik.

 

Inatsisartunit akuerisassanngorlugu ukiumut nalunaarusiaq 

innersuutigineqarpoq.

INATSISARTUNUT

Inerniliissut

Nukissiorfiit ukiumoortumik naatsorsuutaat ukiumut 

naatsorsuusiorfiusumut 01.01.2024-31.12.2024-mut kukku-

nersiorpagut, taakkununnga ilaapput naatsorsuutitigut 

angusat nalunaarsorneqarnerat, oqimaaqatigiissitsineq, 

aningaasanik kaaviiaartitsinerup nalunaarsorneqarnera 

aamma nassuiaatit, taakkununngalu ilaavoq naatsorsuusi-

ornermi periuseq atorneqartoq quppernerni 51-66-niittoq. 

Ukiumoortumik naatsorsuutit Namminersorlutik Oqartussat 

suliffeqarfiutaasa nammineertitat naatsorsuusiortarnerat 

pillugu Namminersorlutik Oqartussat nalunaarutaat nr. 

24, 22. december 2017-imeersoq (matuma kingorna-

tigut nalunaarut) naapertorlugu saqqummiunneqarput. 

Nalunaarusiap najoqqutassiaraa ukiumoortumik nalunaaru-

siaq qaqugukkulluunniit atuutsitatut Kalaallit Nunaanni 

ukiumut nalunaarusiortarnermut inatsit pillugu peqqussut 

najoqqutaralugu saqqummiunneqartassasoq, tassani 

sanioqqutitsinerit, inuiaqatigiinnut tunngasutut sianigisassat 

aallaavigalugit suliffeqarfittut, namminersorlutik oqartussanit 

pigineqartuunermigut immikkut ittutut inatsisaasut malillugit 

inatsisilersugaaneranit malitsigisaasut ilaallutik.

Isumaqarput malillugu ukiumoortumik naatsorsuutit 

ingerlatseqatigiiffiup pigisanik nalilinnik, akiitsuinik/nammineq 

aningaasaataanik aamma aningaasaqarnikkut inissisima-

neranik 31.12.2024 killigalugu eqqortumik takussutissiipput, 

aammattaaq ingerlatseqatigiiffiup ukiumi naatsorsuusiorfi-

usumi 01.01.2024-31.12.2024-mut ingerlatsinermini angusai 

Namminersorlutik Oqartussat suliffeqarfiutaasa nammineer-

titat naatsorsuusiortarnerat pillugu Namminersorlutik Oqar-

tussat nalunaarutaat nr. 24, 22. december 2017-imeersumut 

naapertuupput, tassani sanioqqutitsinerit, inuiaqatigiinnut 

tunngasutut sianigisassat aallaavigalugit suliffeqarfittut, 

namminersorlutik oqartussanit pigineqartuunermigut 

immikkut ittutut inatsisaasut malillugit inatsisilersugaaneranit 

malitsigisaasut ilaallutik.

Inerniliinermut tunngavigisaq

Nunat tamalaat akornanni kukkunersiuineq pillugu malerua-

gassat nalinginnaasut, aamma Kalaallit Nunaanni atuuttutut 

piumasaqaatit suli allat, kiisalu pisortanik kukkunersiuisar-

nermut najoqqutat malillugit kukkunersiuinerput suliaraarput, 

kukkunersiuineq ingerlanneqarmat Namminersorlutik 

Oqartussat suliffeqarfiutaasa nammineertitat naatsorsuusior-

tarnerat pillugu Namminersorlutik Oqartussat nalunaarutaat 

nr. 24, 22. december 2017-imeersumi piumasaqaatit malitta-

ralugit, tassani sanioqqutitsinerit, inuiaqatigiinnut tunngasutut 

sianigisassat aallaavigalugit suliffeqarfittut, namminersorlutik 

oqartussanit pigineqartuunermigut immikkut ittutut inat-

sisaasut malillugit inatsisilersugaaneranit malitsigisaasut 

ilaallutik.

Najoqqutassat piumasaqaatillu taakku malillugit akisussaaf-

figisarput kukkunersiuisut oqaaseqaataanni immikkoortumi 

”Kukkunersiuisut ukiumoortumik naatsorsuutinik kukkunersi-

uinerminni akisussaaffiat”-ni erseqqinnerusumik nassuiarne-

qarpoq.

Kukkunersiuisup ileqqorissaarnermut qanoq iliuuseris-

artagassaanut International Ethics Standards Board for 

Accountantsip (Nunat Tamalaani Kukkunersiuisartunut 

Ileqqorissaarnissamut Najoqqutassaatit) nunat tamalaani 

malittarisassiai (IESBA Code), aammalu Kalaallit Nunaanni 

atuuttutut ilassutaasutut ileqqorissaarnissamut piumasaqaatit 

tamakku malillugit ingerlatseqatigiiffimmit kiffaanngissuse-

qartuuvugut, soorlulusooq piumasaqaatinut taakkununnga, 

aamma IESBA Code najoqqutaralugu ileqqorissaarfissatut 

pisussaaffigisatta sinnerinik piviusunngortitsivigut. Kukkuner-

siuisutut uppernarsaassutitut angusaq taanna naammallunilu 

inerniliissutitsinni tunngavigisassatut atorsinnaassuseqarnera 

isummiussaraarput.

Kukkunersiuinermut tunngasutut pissutsinik 
erseqqissaanerit 

Nukissiorfiit naatsorsuutinut ilanngussat 1-2 ilannguppai. 

Ilanngussat taakku ukiumut naatsorsuusiarisanik kukkunersi-

ukkani ilaanngillat.

KUKKUNERSIUISUP NAMMINERSORTUP 
KUKKUNERSIUISARTUTUT OQAASEQAATAA

Aqutsisut ukiumoortumik naatsorsuutinut aki-
sussaaffiat

Ukiumoortumik naatsorsuusiortarnermut inatsit naapertor-

lugu ukiumoortumik naatsorsuusiorneq eqqortumik takutits-

isoq aqutsisut akisussaaffigaat. Tamanna peqquserlunnermik, 

imaluunniit kukkussuteqarnermik patsiseqassagaluarpat 

ukiumoortumik naatsorsuutit annertuunik kukkusunik paasis-

sutissartaqanngitsut suliarinissaannut pisortat pisariaqartitatut 

isigisaannik suliffiup iluani nakkutilliisarnissaq aqutsisut 

aamma akisussaaffigaat.

Ingerlatseqatigiiffiup akiliisinnaajunnaarluni unitsinnissaanik, 

ingerlatsinerup unitsinnissaanik, imaluunniit taamatut 

iliornissanut naleqqiullutik allanik piviusorpalaartunik qinigas-

saqanngikkunik ukiumoortumik naatsorsuutit suliarineranni 

ingerlatseqatigiiffiup ingerlataqarnermik nangitsisinnaassu-

sianik nalilersuinissamut, sutigut tamatuma attuumassute-

qarfigisaanni ingerlatsinerup nanginnissaanut tunngasutut 

pissutsit pillugit paasissutissiinissamut, kiisalu ingerlatsinerup 

nanginnissaa pillugu naatsorsuinermut tunngavigisamik 

tunngaveqarluni ukiumoortumik naatsorsuutinik suliaqarnis-

samut aqutsisut akisussaaffeqarput.

Kukkunersiuisut ukiumoortumik naatsorsuuti-
nik kukkunersiuinerminni akisussaaffiat

Tamanna peqquserlunnermik, imaluunniit kukkussuteqar-

nermik patsiseqassagaluarpat ukiumoortumik naatsorsuutit 

annertuunik kukkusunik paasissutissartaqannginneri pillugit 

annertussusilittut isumannaatsuussutsip anguneqarnissaa, 

aammalu inerniliissummik ilaqartumik kukkunersiuisutut 

oqaaseqaateqarnissaq tassaapput anguniakkavut. Annertus-

susilittut isumannaatsuussuseq tassaavoq isumannaatsuuf-

fiup qaffasissutut inissisimaffia, tamannali kukkunersiuinerup, 

nunat tamalaani kukkunersiuisarneq pillugu najoqqutassanik, 

aammalu Kalaallit Nunaanni ilassutitut piumasaqaatinik, 

kiisalu pisortanik kukkunersiuisarnermut najoqqutat atuut-

tutut tamakkuninnga naapertuutsitsilluni suliarineqartup 

tamatigut tamakkuninnga peqartoqassatillugu annertuunik 

kukkussutitut paasissutissanik qulaajaajuartartuunissaanut 

qularnaveeqqutaanngilaq. Kukkussutitut paasissutissiinerit 

peqquserlunnerit imaluunniit kukkussutit malitsigisaattut 

pinngorsinnaapput, aammalu taakku ataasiakkaarlutik, 

imaluunniit tamakkiisutut atuisartut ukiumoortumik naatsor-

suutinik tunngaveqarlutik aningaasaqarnermut tunngasutut 

aalajangiussarisaannut sunniuteqassanerat naammagi-

nartutut naatsorsuutigineqarsinnaassappat annertuutut 

isigineqarsinnaapput.

Nunat tamalaani kukkunersiuineq pillugu najoqqutas-

sanik, aamma Kalaallit Nunaanni atuuttutut ilassutitut 

piumasaqaatit taakku najoqqutaralugit kukkunersiuinerup 

suliarineqartup ilaatut suliamut tunngasutut nalilersui-

nernik suliaqarpugut, aammalu kukkunersiuinerup nalaani 

suleriaatsitsitut qularuteqartuuneq attallutigu: Ilaatillugit 

makkununnga tunngasut:

•	 Tamatuma peqquserlunnernik imaluunniit kukkussuteqar-

nernik patsiseqarneri apeqqutaatinnagit ukiumoortumik 

naatsorsuutini annertuunik kukkussutitut paasissutis-

siinissamut aarleqqutaasut suussusersivavut, aamma 

nalilersorpavut, aarleqqutinullu taakkununnga qisuariaati-

tut kukkunersiuisutut iliuutsinik ilusilersuivugut aamma 

suliaqarpugut, kiisalu inerniliinitsinnut tunngavigisassatut 

naammallunilu naleqquttumik kukkunersiuisutut oqaase-

qaat angusaraarput. Peqquserlunnernik tunngavilittut 

annertuunik kukkussuteqarluni paasisitsissutinik naam-

mattuugaqannginnissamut aarleqqutaasoq kukkussutinik 

tunngavilittut annertuumik kukkussuteqarluni paasis-

sutissanut naleqqiullugu annertuneruvoq, pissutigalugit 

peqquserlunnerni makku ilaasinnaaneri: peqatigiinniapilun-

nerit, peqquserlulluni allagaasiornerit, ilisimallugit ilanngus-

saqanngitsoornerit, salloqittaanerit, imaluunniit suliffiup 

iluani nakkutilliisitsinngitsoornerit.

•	 Pisoqarfiusunut naleqquttunik kukkunersiuinermi iliuuse-

risanik ilusilersuisinnaaniarluta kukkunersiuinermut attuu-

massutilimmik suliffiup iluani nakkutilliinermik paasisaqar-

neq anguarput, ingerlatseqatigiiffiulli suliffigisap ilumini 

nakkutilliisarnerata pitsaassusia pillugu inerniliinermik 

saqqummiussaqarniarata.

•	 Aqutsisunit atugaasutut naatsorsueriaaseq atorneqartoq 

naleqquttuunersoq isummerfigaarput, kiisalu aqutsisut suli-

arisaattut naatsorsuuserinermut tunngasutut missiliuuta-

asut tamakku, taakkununngalu attuumassutilittut paasis-

sutissat naammaginartuuneri isummerfigalutigit.

•	 Ingerlatsinerup nanginnissaa pillugu naatsorsuuserinermi 

tunngavigisamik tunngaveqarlutik aqutsisut ukiumoortumik 

nalunaarusiornerat, kiisalu ingerlatsinerup nanginnissaanut 

ingerlatseqatigiiffiup piginnaasaqarnera pillugu annertuu-

nik qularuteqarnermik pilersitsisinnaasutut pisoqarnernut 

imaluunniit pissutsinut attuumassutilinnik kukkunersi-

uinermut uppernarsaat anguneqartoq tunngavigalugu 

annertuunik nalorninartoqarnersoq inerniliissutigaavut. 

Annertuunik nalorninartoqartoq inerniliissutigissagutsi-

gu kukkunersiuisutut oqaaseqaatitsinni ukiumoortumik 

nalunaarusiami tamanna pillugu paasissutissaqartoq 

sianigeqqussavarput, imaluunniit paasissutissat taama ittut 

naammassanngippata inerniliissuterput allanngortillugu 

naleqqussassallutigu. Inerniliissutigut kukkunersiuisutut 

oqaaseqaatitsinnut ulloq taanna tikillugu kukkunersiuisutut 

uppernarsaammik tunngaveqarput. Taamaattorli siunis-

sami pisoqarfiit imaluunniit pissutsit ingerlatseqatigiiffiup 

ingerlatsinerminik nangitsiunnaarsinnaaneranik nassataqar-

sinnaapput.

•	 Ukiumoortumik naatsorsuutinik tamakkiisutut saqqum-

miussaqarneq, iluserisaq imarisarlu isummerfigaavut, 

ilanngullugit nalunaarsuutini paasissutissat, kiisalu ukiumo-

ortumik naatsorsuutit tunngavigisatut nioqquteqarnernik, 

aamma pisoqarfinnik eqqortumik takussutissiisutut iluse-

qarlutik takussutissiineri isummerfigalutigit.

Ilaatigut kukkunersiuinissap pilersaarutigisatut annertussu-

sissaa, aamma piffissamut tunngassutilittut inissisimaffigis-

assaa, kiisalu annertuutut kukkunersiuinermut tunngasutut 

paasisat, ilanngullugit kukkunersiuinerup nalaani suussusersi-

satsitut suliffiup iluani ajornanngippat annertuutut amigaata-

asut tamaasa pillugit siulersuisuni qullersaqarfiusumik 

attaveqaqatiginnippugut.

Aqutsisut nalunaarusiaat pillugu oqaaseqaat

Aqutsisut nalunaarusiaannut aqutsisut akisussaassuupput.

Ukiumoortumik naatsorsuutit pillugit inerniliinitsinni 

aqutsisut nalunaarusiaat ilaanngilaq, aqutsisullu nalunaaru-

siaannik qularutissartaqanngitsumik qanorluunniit ittumik 

inerniliinermik saqqummiussaqanngilagut.

Ukiumoortumik naatsorsuutinik kukkunersiuinitsinnut 

atatillugu aqutsisut nalunaarusiaannik atuarnissarput 

akisussaaffigaarput, tassungalu atatillugu ukiumoortumik 

naatsorsuutinut imaluunniit kukkunersiuinitsinni angusat-

situt ilisimasatsinnut aqutsisut nalunaarusiaat annertuumik 

naapertuutinnginnersoq, imaluunniit allatut ittumik anner-

tuumik kukkussutaasunik paasissutissiinernik imaqarpasin-

nersoq isumaliutigissavarput.

Inatsisaasunik attuumassutilinnik najoqqutaqarluni paasi-

ussutissanik piumasaqaataasunik aqutsisut nalunaarusiaata 

imaqarnera pillugu isumaliuteqarnissaq aamma akisussa-

affigaarput. Isumagineqartutut suliamik tunngaveqarluta 

aqutsisut nalunaarusiaat ukiumoortumik naatsorsuutinut 

naapertuuttoq isumaqarfigaarput, aammalu inatsisaasuni 

attuumassutilinni tamakkunani piumasaqaatinik naapertuut-

tumik suliarineqarsimasutut isumaqarfigalutigu.

Aqutsisut nalunaarusiaanni annertuunik kukkussutaasutut 

paasissutissanik nassaarsimanngilagut.

INATSIT AAMMA MALERUAGASSAT 
ALLAT NAAPERTORLUGIT 
UPPERNARSAANEQ

Inatsisilerinermik-naapertuutsitsisoqarnermik 
kukkunersiuinerit aamma aqutseriaatsimik kuk-
kunersiuinerit pillugit oqaaseqaatit

Iliuuserisat akiliuteqarfiusut, naatsorsuutinik saqqummius-

saqarnermi ilaasut nalunaarutigineqartutut aningaasaliis-

sutinut, inatsisaasunut, aamma najoqqutassanut allanut, 

kiisalu isumaqatigiissutinut atsiugaasunut, aamma ileqqo-

risartakkatut suliaqartarnernut naapertuuttuutinnissaannut 

aqutsisut akisussaaffeqarput. Nukissiorfiit ingerlanneranut, 

aamma ukiumoortumik naatsorsuutini ilaasutut aningaasa-

liissutinik taakkuninnga aqutsinermut pisussaaffigisassatut 

aningaasaqarnermi sianigisassanik aqutsisut aamma 

akisussaaffeqarput. Tamakkununnga atatillugit aaqqiissutinik, 

aamma ingerlatseriaatsinik, sipaarniarnermik, tunisassiorsin-

naassutsimik, aamma pitsaanerpaamik ingerlataqarsinnaas-

sutsimik tapersersuussutaasunik pilersitsinissamut aqutsisut 

akisussaaffeqarput.

Ukiumoortumik naatsorsuutinik kukkunersiuinitsinnut atatil-

lugu pisortat ingerlataannik kukkunersiuinermut najoqquta-

risanik naapertuisumik inatsisilerinermik-naapertuutsits-

isoqarnermik kukkunersiuinerup, aamma aqutseriaatsimik 

kukkunersiuinerup naammassinissaat akisussaaffigaavut. 

Naatsorsuutinik saqqummiussinermi ilaasutut atugarisaasuni 

tamakkunani annertuunik malittarisassianik, imaluunniit 

aqutsisut pilersissimasaattut aaqqiissutini ingerlattakkanilu 

annertuunik aqutsisoqarnermi amigaateqartoqarnermik 

aarleqqutaasunik nalilersuinissatsinnik tamanna nassataqar-

titsivoq. Aarleqqutaasunik nalilersuinermik tunngaveqarluta 

sammisat killilerneqarsimasut taakku, inatsisileriner-

mik-naapertuutsitsisoqarnermik kukkunersiugarisassat, 

aamma aqutseriaatsimik kukkunersiugarisassat aalajan-

gersorpavut.

Inatsisilerinermik-naapertuutsitsisoqarnermik kukkunersi-

uinermi sammisamut toqqagaasumut ilaasutut iliuuserisat 

aningaasaliissutinut, inatsisaasunut, aamma najoqqutassanut 

allanut, kiisalu isumaqatigiissutini isumaqatigiissutinut 

atsiugaasunut, aamma ileqqorisartakkatut suliaqartarnernut 

naapertuuttuuneri annertuumik isumannaassuseqartitsilluta 

misissuivugut. Aqutseriaatsimik kukkunersiuinermi sammi-

samut toqqagaasumut ilaasutut aaqqiissutit, ingerlattakkat, 

imaluunniit aningaasanik atugaqarnerit Nukissiorfiit ingerlan-

nerani pisussaaffigisatut aningaasaqarnermi sianigisassanik, 

aammalu ukiumoortumik naatsorsuutini ilaasutut aningaasa-

liissutinik taakkuninnga aqutsinermik tapersersuinersut 

annertuumik isumannaassuseqartitsilluta nalilersugaraavut.

Sammisanik toqqagaasunik ataasiakkaanik tamanik 

kukkunersiuinitsinni sammisaq pineqartoq taanna pillugu 

annertuumik isumannaassuseqartitsilluta inerniliinermut 

tunngavigisassatut naammattumik naleqquttumillu kukku-

nersiuinermut oqaaseqaatip angusarinissaa siunertaraarput. 

Kukkunersiuinermi malittarisassianik unioqqutitsinernik 

imaluunniit aqutsinermi amigaataasunik tamanik naammat-

tuugaqarnissamut tamakkiisumik isumannaassuseqartitsineq 

anguneqarsinnaanngilaq. Sammisanik toqqagarisanik 

taakkuninnga inatsisilerinermik-naapertuutsitsisoqarnermik, 

aamma aqutseriaatsimik kukkunersuinerit taamaallaat 

suliarisimagatsigit sammisat toqqagaasut taakku avataanni 

suliassaqarfinni annertuunik malittarisassianik unioqqutits-

isoqarsimassannginneranik, imaluunniit annertuunik aqutsi-

nermi amigaataasoqarsimaneranik isumannaassuseqartumik 

oqaaseqaateqarsinnaanngilagut.

Suliarisaq naammassisaq tunngavigalugu annertuunik 

pinngitsuugassaanngitsunik oqaaseqaateqarnissamut 

tunngavissaqarneranik inerniliissagutta tamanna pillugu 

oqaaseqaammi matumani nalunaaruteqassaagut.

Tassunga atatillugu annertuunik pinngitsuugassaanngitsunik 

oqaaseqaatinik nalunaarutissaqanngilagut.

Deloitte
Statsautoriseret Revisionspartnerselskab
CVR-nr. 33963556

Bo Colbe
Statsautoriseret revisor
MNE-nr. mne24634 

Lars Hillebrand 
Statsautoriseret revisor
MNE NR.: mne26712

København, ulloq 31. marts 2025

Ukiumi 2023-mi -86,2 mio. kr.-nut naleqqiullugit 2024-mi 

Nukissiorfiit angusai tassaapput -60,2 mio. kr. 2023-mi 250 

mio. kr.-nut naleqqiullugit erniat nalikilliliinerillu sioqqullugit 

angusaq (aningaasartuutit allat ilanngunnagit isertitat) 259,1 

mio. kr.-upput. 2023-mi 758,6 mio. kr.-nut naleqqiullugit 

pingaarnertut kaaviiaartitat tassaasimapput 796,5 mio. kr.

Akigititat ukiup ataatsip affaatalu allanngortinneqarsimanatik 

1. julimi innaallagissamut imermullu akigititat aki aamma 

akissarsiat 3,4 %-imik, aamma 3,5 %-imik iluarsineqarput.

Akigititanik allannguinerit 2024-mi 30 mio. kr.-inik isertitanut 

ilorraap tungaanut sunniuteqarsimapput.

Taamaalillutik ukiup siulianut naleqqiullugit innaallagissamik, 

imermik kiassaanermillu tunisinerni nikinganerit 7,8 mio. 

kr.-nik annertunermik kaaviiaartitsinermik nassataqartitsi-

simapput, tamatumunngalu ilaatigut Ilulissani mittarfilior-

nermut sarfamik pilersuinerit, aammalu 2024-mi Kanger-

lussuarmi uuttuissutit amerlanerit Nukissiorfiit tungaanut 

attaviligaanerinik patsisaapput.

Nalinginnarmik atuinernut, aqquserngit qulliinut, kiisalu 

suliffissuaqarfimmut tunisineq 1,5 %-inik annikitsumik 

qaffariarfiuvoq, aammalu kaaviiaartitsineq annertunerusoq 4 

%-it tikingajavillugu annertussusilik anguneqarluni. Atuis-

artunut nalinginnarnut tunisineq 2 %-inik qaffariartuuvoq, 

aqquserngilli qulliinut aamma suliffissuaqarfinnut tunisineq 

annikilleriarluni. Atuisoqarfimmi qaffariarnerit, aamma 

akigititanik allannguuteqarnerit 2023-mut naleqqiullugu 

innaallagissamut kaaviaartitsinermut 15,3 mio. kr.-nik anner-

tusitsisimapput.

Atuisartunut nalinginnarnut imermik tunisineq 2 %-it tikinga-

jallugit annertuseriarpoq, kaaviiaartitsineq 4 %-it qaangilaat-

siarlugit qaffalluni. Aalisakkanik suliffissuaqarfimmi tunisat 

18 %-ingajannik annikilleriarput, kaaviaartitsinerlu 15 %-it 

tikingajallugit annikilleriarluni. Ataatsimut isigalugu erngup 

tunisaanerani 8 %-imik annikilleriartoqarsimavoq, kaaviaartit-

sinermi 2,6 %-inik annikilleriartoqarluni, tamatumalu assigaa 

2,4 mio. kr.

2023-mut naleqqiullugu kiassaanermut siunertanut nukis-

samik tunisineq tamarmiusoq 2,5 %-ingajannik qaffariarpoq, 

kaaviiaartitsineq 24,2 mio. kr.-nik qaffariarluni. 2024-mi 

aalajangersimasutut innaallagissamik kiassaanermik, 

aamma qaminneqarsinnaasutut ungasianit kiassaanermik 

tunisaqarnerit annikilleriarput, qaminneqarsinnaasutulli 

innaallagissamik kiassaaneq, aamma ungasianit kiassaaneq 

nalinginnaasoq qaffariaateqarfiusimapput.

2024-mi suliffiup iluani tunisat 31 %-ingajannik annikilleri-

arput, tamaani annikillisoqarfimmi suliffiup iluani innaalla-

giaqarfik annertunerpaaffiulluni. 2023-mut naleqqiullugu 

kaaviiaartitsineq akigititat allanngornerinik tunngaveqarluni 

0,7 mio. kr.-nik annertuseriarpoq.

Kaaviiaartitat pingaaruteqarpallaanngitsut 8,4 mio. kr.-inik 

annertusipput. Kiffartuussinissamut isumaqatigiissut 3,6 mio. 

kr.-inik appartinneqarpoq. Aqquserngit qulliinik suliaqarneq 

annertunerusoq 1,5 mio. kr.-inik annertunerusumik akili-

uteqarnermik nassataqarpoq. Akileeqqusinermi akitsuutit, 

aamma uuttuissutit attartugarineri akiitsortinut akitsuutini 

1 mio. kr.-nik qaffariaataasumut pingaarnertut patsisaapput. 

2023-mut naleqqiullugu sanaartugassatut suliarisani 

nammineq tunisassiornerit suli annertunertut 1,0 mio. kr.-nik 

isertitanik nassataqartitsisimapput. Imermik pajuttuinermut 

akitsuutit 0,9 mio. kr.-inik amerleriaateqarput. Sulisunut 

inissiat attartukkat amerlanerit attartortitsinermi isertitani 

suli annermik 0,5 mio. kr.-nik isertitaqarfiupput. 2023-mut 

naleqqiullugu isertitat assigiinngitsut 5,2 mio. kr.-nik annertu-

nerupput. Attavilersuutinik aqqutissiuinerit amerlanerusut 0,5 

mio. kr.-nik isertitani annertunernik nassataqartitsipput.

Atortussiassanut ikiuutinullu aningaasartuutit 2024-mi 17,0 

mio. kr.-nik annertuseriarput, tamatumunnga ingammik 

uuliamik atuinermut aningaasartuutaasut 16,4 mio. kr.-nik 

annertusinerat patsisaalluni.

Aningaasarsianut sulisunillu suliassaqarfimmi aningaasar-

tuutit 31 mio. kr.-nik annertuseriarsimapput, taamaalillutik 

aningaasarsianut sulisunullu aningaasartuutit 15,7 %-inik 

qaffariaateqarlutik.

2024-mi sulisunut aningaasartuutaasut annertussuserisaat 

12,4 mio. kr.-nngorluni 1,3 mio. kr.-nik appariarpoq. Pikkoris-

sartitsinerni ataatsimiinnernilu 5,8 %-inik appariartoqarpoq.

Piginnaasaqarfinnut aningaasartuutini 228,7 mio. kr.-nik 

atugaqarnerit piviusunngortitaapput, assigaalu 2023-mut 

naleqqiullugu 10,7 mio. kr.-nik appariartitsineq. Appariar-

nermut patsisaasoq annertooq ingerlatsisarnermiippoq, 

tassani 2023-mut assersuutigisamik 19,7 mio. kr.-nik annikin-

nerisunik atuisoqarluni.

Piginnaasanik aningaasartuutaasunit ingerlatsinermik 

suliniutini annertussuseq 2023-mi 104,9 mio. kr.-nit 2024-mi 

110,5 mio. kr.-nngorluni 5,6 mio. kr.-nik annertusivoq. 

Ingerlatsinermi suliniutit tassaapput ingerlatsivittut pigisaasut 

iluarsaannerannut aserfallatsaaliugaanerannullu aningaasar-

tuutit. Pilersuinerup isumannaassusaa unissanngitsumik 

malittarisinnaaniarlugu iluarsaassinermik aserfallatsaaliui-

nermillu suliassat pilersaarusiorlugillu pingaarnersiortuar-

tarnissaat assut alaatsinaatarineqarput, tamaanilu ingammik 

tunisassiorfittut ingerlatsivinnik, aamma siammarterinermik 

ingerlatsivinnik aserfallatsaaliuisarnerit assut aningaasartuute-

qarfiusarput.

2024-mi naammassineqartutut ingerlatsinermik suliniutit 

anginerusut ilaatigut tassaasimapput: Ilulissani erngup 

nukinganik nukissiorfik 2,6 mio. kr., Aasianni Uummannamilu 

pingaarnertut innaallagissiorfiit, siulleq 2 mio. kr.-ilik, aappaalu 

2,7 mio. kr.-lik, kiisalu Nuummi attaveqarfittut stationi (netsta-

tioni) 1,7 mio. kr.-lik.

Innaallagissamut, imermut kiassaanermullu suliffiup iluani 

aningaasartuutit 1,1 mio. kr.-nik annertuseriarsimapput – 

pingaarnertut qerinnaveeqqutini innaallagissamut, aamma 

tunisassiornermut innaallagissamut, tamarmik immikkut 0,5 

mio. kr.-nik qaffariarlutik.

2023-mut naleqqiullugu katillugit 1,5 mio. kr.-nik annertune-

rusunik 2024-mi tunisassiornermi atortunut angallatinullu 

assakaasulinnut annikitsunik, sakkussanillu annertungaat-

siartunik pisiortortoqarpoq. Pissarsiani immikkut ittumik 

aningaasartuutit tungaasigut immikkuullarissutut ataasiakka-

anik peqanngilaq.

Allaffissorneq 1 mio. kr.-nik qaffariarfiuvoq, sillimmasiisarneq 

annertunerusunik allannguuteqarfiunani. 2023-mut naleqqi-

ullugu attaveqaqatigiinneq 3,1 mio. kr.-nik appariarsimavoq. 

Tamatumunngalu ingammik paasisitsiniaanerni, ussas-

saarutini aamma pilerisaarutini, kiisalu allakkanut portomut 

PBS-imullu atuinerit annikillisimanerat patsisaapput.

2024-mi ilanngaaseereerluni nalit appartinneri/qaffatsinneri 

256,7 mio. kr.-upput. 2023-mi aningaasartai 270,5 mio. kr.-ul-

lutik. Nalikilliliinerit 2023-mi 129,1 mio. kr.-nut naleqqiullugit 

137,3 mio. kr.-upput. 2023-mi 141,4 mio. kr.-nut naleqqiullutik 

ilanngaaseereerluni nalit appartinneri 119,4 mio. kr.-upput. 

Sumiiffinni maannakkut akigititaqarfigisatut ingerlatsiviit 

akilersinnaaffiginngisaanni nalit appartinneqartarput.

Ilanngaaseereerluni erniani aningaasartuutaasoq 62,6 mio. 

kr.-uvoq, taamaalillunilu 2023-mut naleqqiullugu 3,1 mio. 

kr.-nik appasinneruvoq. Ukiumi taarsigassarsiarisanut 63 

mio. kr.-nut taakkununnga naleqqiullugu taarsigassarsiani 

pisoqaanerusuni naafferartumik 70 mio. kr.-nik akilersuisoqar-

nermut appariarneq attuumassuteqarpoq. Taamaalisukkut 

aallaqqaani 6 %-itut ernialersugaasutut taarsigassarsiarisanit 

taarsigassarsianit pisoqaanernit taakkunanit erniat ukiumo-

ortumik 0,22 %-inik annikillisarneqartuarput. Tamannalu 

atuutissaaq inissisimaffik 3 %-inut killisimalernissaata tunga-

anut, taamatuttaarlu taarsigasassarsiat nutaat inissisimaffe-

qartillugit taarsigassarsiarineqartarput. 2023-mut naleqqiul-

lugit 2024-mi aningaaserivinni kontonit ernianit isertitat 0,5 

mio. kr.-nik ikileriarput. Sanaartugassanut taarsigassarsianut 

erniani aningaasartuutit 3,5 mio. kr.-nik ikileriarput.

2023-p naanerani 176,7 mio. kr.-unerinut naleqqiullugit 

akiligassallit 163,4 mio. kr.-nik akiligassaqarput. Appariarneq 

7,5 %-iuvoq.

2023-p naanerani 4,6 mio. kr.-nut naleqqiullugit aningaasat 

tigoriaannaat 4,3 mio. kr.-upput. Kattussatut oqimaaqatigiis-

sitsineq 3,1 mia. kr.-uvoq, taannalu 2023-p naaneranisulli 

assigatut inissisimaffeqarfimmiippoq.

NAATSORSUUSIORNERMI 
PERIUSEQ ATORNEQARTOQ
Ukiumoortumik naatsorsuutit saqqummiunneqarput 
Namminersorlutik Oqartussat sulifeqarfiutaasa nam-
mineertitat naatsorsuusiortarnerat pillugu Namminers-
orlutik Oqartussat nalunaarutaat nr. 24, 22. december 
2017-imeersoq naapertorlugu. Nalunaarummi Nukis-
siorfiit peqquneqarput danskit ukiumoortumik naats-
orsuusiortarnermut inatsisaat naapertorlugu naats-
orsuutiminik saqqummiussisassasut, tamatumunnga 
ilanngullugit ingammik sulifeqarfinnut C-mi inissisima-
sunut aalajangersakkat tunngavigalugit. Taamatut ilior-
toqarpoq Nukissiorfiit suliffeqarfiummat pilersuinermik 
ingerlatsisoq pisortanit pigineqartoq, akigitinneqartut 
aaqqiivigineqartarnerat politikikkut aqunneqarlutik.

Naatsorsuusiornermi inissisimaffik

Ukiumoortumik naatsorsuutit, ukiumoortumik naatsorsuusi-

ortarnermut inatsimmi aalajangersakkat naatsorsuusiornermi 

inissisimaffik C (angisooq) naapertorlugu suliarineqarput, 

naleqqussaanerit suliffeqarfiup suliffeqarfittut nammineerti-

tatut inissisimanerata malitsigisaanik inuiaqatigiit isiginiarlugit 

ingerlatsisussaammat, tamakkualu malittarisassaliorneqarput 

ukua Sanaartukkat innaallagissamut sakkortuumut atugassat 

atortullu innaallagiatortut pillugit Inatsisartut peqqussutaat 

nr. 12, 3. november 1994-imeersoq, aamma Nukissamik 

pilersuineq pillugu Inatsisartut peqqussutaat nr. 14, 6. 

november 1997-imeersoq tunngavigalugit. Namminersorlutik 

Oqartussat suliffeqarfiutaasa nammineertitat naatsorsuusior-

tarnerat pillugu Namminersorlutik Oqartussat nalunaarutaat 

nr. 24, 22. december 2017-imeersumi § 5 naapertorlugu 

ukiumoortumik naatsorsuusiortarnermut inatsisip aalajan-

gersagaanut sanilliullugu allaanerussutinik nassuiaasoqarpoq. 

Suliffeqarfik nammineq aningaasaatinik ingerlatseqatigiiffittut 

toqqammaveqartuunngilaq. Taamaammat nammineq 

aningaasaatit ingerlatseqatigiiffiup aningaasaataanut, 

naatsorsuutillu inernerisa nuunnerannut aggulunneqar-

sinnaanngillat, taamaammallu nammineq aningaasaatinut 

naatsorsuusiamik suliaqartoqanngilaq. Suliffeqarfik 

akileraartussaatitaanngilaq, taamaattumillu paasissutissat 

tamatumunnga tunngasut nalinginnaasumik naatsorsuutinut 

ilanngunneqartussaagaluartut ilanngunneqanngillat. Nalinik 

appartitsinissamut pisariaqartitat inoqarfimmit inoqarfimmut, 

kiisalu tunisassiamit tunisassiamut naliliussatut tunisinermi 

akip, naatsorsukkatullu tunisinermi akip assigiinngissutaatut 

naatsorsorneqarput. Siunissami akiliutigineqarumaartussat 

utertinneqarnerannut naatsorsuutinik suliffeqarfimmi erni-

amik ilaneqartumik utertitsisoqanngilaq. Suliffeqarfiup isumaa 

naapertorlugu inoqarfinni ataasiakkaani, suliffeqarfiup qanoq 

ittuunera, aqunneqarneranilu pisariaqartitai eqqarsaatigalugit 

naatsorsueriaaseq atorneqartoq eqqornerusumik takutits-

isuuvoq.

Naatsorsuutinut ilanngussisarneq aamma nali-
liisarneq tamatigoortumik

Isertitat isertitarineqarnerat ilutigalugit naatsorsuutitigut 

angusat nalunaarsornerannut ilanngunneqartarput. Suliffiup 

avataani aningaasartuutit ukiumoortumik naatsorsuutinut 

attuumassuteqarfigisaminnut inissinneqartarput. Pigisat 

nalillit oqimaaqatigiissitsinermut ilanngunneqartarput, tassani 

siunissami pisussat kingunerisaannik aningaasaqarnikkut 

suliffeqarfimmut iluaqutaasinnaanerat ilimagineqarsin-

naappat, aammalu pigisap nalillip nalinga tutsuiginartumik 

nalilerneqarsinnaappat. Tamatuma siunissami aningaasaqar-

niarnikkut iluaqutissartaasa suliffeqarfimmit ilanngaati-

gineqarnissaanera ilimagineqarsinnaappat pisussaaffiit 

oqimaaqatigiissitsinermut ilanngunneqartarput, aamma 

pisussaaffiup nalinga tutsuiginartumik nalilerneqarsinnaappat. 

Ilanngussinermi siullermi pigisat nalillit aamma pisussaaffiit 

pisiarineqarneranni akiviat tunngavigalugu nalilerneqartarput. 

Tamatuma tulliatut naatsorsuutini kisitsisit ataasiakkaat 

pillugit naliliutit aamma pisussaaffiit matuma kingulianiittuni 

allaaserineqartutut nalilerneqartarput. Ukiumoortumik 

nalunaarusiap saqqummiunneqannginnerani siulittuutigi-

neqarsinnaasutut annaasaqaatit aamma nalorninartorsi-

orfiusinnaasut, aammalu ullormi oqimaaqatigiissitsiffimmi 

tamaaneerseersunik pissutsinik uppernarsaasut, imaluunniit 

taamaannginnerannik takussutissiisut ilanngussinermi 

aamma naliliinermi sianigineqarput. Sanaartornermi pigisanik 

tigussaanngitsunik, aamma tigussaasunik naatsorsuu-

serinikkut naleqassutsit nalinginnartut nalikilliiisarnermi 

takuneqarsinnaasup saniatigut annertuumik naleqassutsinik 

annikillisaasoqarnissaanut takussutissaqarnera pillugu aalaj-

angiiniarluni ukiumoortumik misissorneqartarput.

Ilanngaaseereerluni kaaviiaartitsineq

Ilanngaaseereerluni kaaviiaartitani pingaarnertut ilaapput 

kaaviiaartitat, atuisartunut innaallagissamik, imermik kias-

sarnermillu akiligassaligaasutut nioqqutaasut. Nukissiorfiit 

pingaarnertut kaaviiaartitarisai, tassaasut innaallagissamik, 

imermik kiassarnermillu nioqqutgisat, siullertut pingaar-

nertullu atuinernik uuttuissutinik ungasianit atuaasarnerit 

aallaavigalugit naatsorsorneqartarput. Uuttuissutinut atta-

veqarfiit allanngorarsinnaammata, tamatigullu uuttuissutinit 

ataasiakkaanit atuagaasunit inernerisat pissarsiarineqarsin-

naasanngimmata uuttuissutini taakkunani atuinerit siuliatut 

atugaasimasut aallaavigalugit missiliuutigineqartarput. Uuttu-

issutit attaveqarfiginerat anguneqaqqikkaangat atuaanermi 

inernerisaq eqqortoq kaaviiaartitanut ilanngunneqartarpoq. 

Nalorninassutaasup taassuma ukiumoortumik naatsor-

suutinik annertuumik sunniivigissagaa nalilersuutaanngilaq.

Ingerlatsinermi isertitat allat

Ingerlatsinermi isertitani allaniipput ilaatigut kiffartuussinis-

samik isumaqatigiissut malillugu akiliutit, akitsuutit, kiisalu 

kaaviiaartitat sinneri.

Nioqqutissiassanut aamma atortussianut 
iluaqutissanut aningaasartuutit

Nioqqutissiassanut aamma atortussianut iluaqutissanut 

aningaasartuutinut ilaapput nioqqutissiassanik atortussanut 

aamma atortussianik iluaqutissanut atuinerit, taakku ukiumi 

pineqartumi ilanngaaseereerluni kaaviiaartitsineq anguniar-

lugu atugaasimallutik.

Suliffiup avataani aningaasartuutit allat

Suliffiup avataani aningaasartuutinut allanut ilaapput 

aningaasartuutit suliffeqarfiup suliarisaanut pingaarnermut 

tunngasut, taakkununnga ilaallutik ingerlatsiviit ingerlanne-

rinut tunngasutut aningaasartuutit toqqaannartut, sumiif-

figisani aningaasartuutit, allaffinni atortuutinut aningaasar-

tuutit, nioqquteqarnermik siuarsaanermut aningaasartuutit 

il.il. Naatsorsuutini taakkunani aamma ilaapput pisassare-

riikkanik nalikilliliinerit, nioqqutissanik kiffartuussissutinillu 

nioqquteqarnernit pisassarisanut ilanngussorneqartut.

Sulisoqarnermut aningaasartuutit

Sulisoqarnermut aningaasartuutinut ilaapput aningaasarsiat, 

aamma akissarsiat, soorlulusooq suliffeqarfimmi sulisunut 

tunngasutut inuuniarnermi sillimmasiinermut, soraarnerus-

sutisiassanut assigisaannullu aningaasartuutit.

Nalikilliliinerit aamma nalinik appartitsinerit

Pigisanit tigussaasunit aamma tigussaassuunngitsunik 

nalikilliliinerit, aamma nalinik appartitsinerit ukiumi naats-

orsuiffimmi nalikilliiliinernit, aamma nalinik appartitsinernit, 

aammalu pigisanik tigussaasunik aamma tigussaasuunn-

gitsunik nioqquteqarnerni iluanaarutinit annaasaanillu 

iluseqartuupput. Aningaasaqarnermi inissisimaffinniipput 

ernianit isertitat aamma erniani aningaasartuutit. Erniani 

aningaasartuutit pingaarnertut Namminersorlutik Oqartus-

sanut akiliutinut tunngapput, aammalu ilanngunneqarfiatut 

piffissami ilanngussorneqartarput. Pigisani sanaartugaasutut 

nalilinni tigussaasuni aamma tigussaanngitsuni: Illuutit, 

tunisassiornermik ingerlatsiviit, aamma maskiinat, kiisalu 

ingerlatsiviit allat, ingerlatsinermut atortut, aamma pequtit, 

annertusiartortutut nalikilliliinerit aamma nalinik appartit-

sinerit ilanngaateqarfigalugit pisiarineranni akigisaannut 

naatsorsugaasarput. Pisarinerani akimiipput pissarsiarine-

ranuit akiusoq, pissarsiarineranut toqqaannartumik attuu-

massutilittut aningaasartuutit, aamma naliliutip atornissaata 

piareerfiatut piffissaq tikillugu naliliutip piareersarneranut 

aningaasartuutit. Ingerlatsivinnik atuutsitsinermut pingaar-

nertut tunngavigisaq tassaavoq ingerlatsiviit qaammammi 

tassani atorneqalerfianni atuutsilerneri, tamatuma kingorna 

nalikilliliineq aallartittarluni. Nammineq tunisassiorneq 

IPO ilanngullugu suliarisap akianut naatsorsugaasarpoq. 

Ingerlatsiviit misileraanermik suliniutitut ittut, aammalu 

ingerlatsivimmik aningaasaliissutaasumut atugarilerfiata 

nalaani akilersinnaanngitsut aningaasartuutitut nalunaarsor-

neqarput. Atortunut assakaasulinnut pequtinullu nalikilli-

liinerit pissarsiarinerisa kingornatigutr qaammatip tullianit 

aallartinneqartarput. Illuutit maskiinallu naatsorsuutigisatut 

qanoq atorneqarsinnaanissaannik naatsorsuutigineqartunut 

naleqqiullugit nalikilliligaasarput. IT-lerinermut (qarasaasia-

lerinermut) pisiarisat pingaarnertut malittarisassiaqarluni 

aningaasartuutitut nalunaarsugaasarput, ukiut arlerlugit 

atorneqarsinnaanissaannik naatsorsuuteqarluni IT-leraluni 

(qarasaasialeraluni) suliniummi anginerusumi kattussami 

ilaassanngikkunik, taamaassappallu ingerlatsivinni suliarisatut 

tigussaanngitsutut ilanngullugit naatsorsugaassapput. 

Nalillit atorsinnaanerinik naatsorsuutigisanik tullinnguuttutut 

nalilersuinermik tunngaveqartumik kipisitaanngitsunik 

nalikilliliisoqartarpoq:

•	 Illuutit aamma ingerlatsiviit, siammarterinermut attaveqar-

fiit ilanngullugit ukiut 5-80

•	 Atortut assakaasullit aamma maskiinat ukiut 4-10

•	 IT-mi suliniutit aamma ERP-software (programmit - inger-

latissutit) ukiut 3-5

Naliliutit immikkoortukkuutaanut 50.000 kr.-t ataallugit 

pisiarinerini akillit ukiumi pisiarinini tamakkiisutut aningaasar-

tuuteqarfigisatut nalunaarsugaasarput. Atorsinnaassusaannut 

naatsorsuutigisat, aamma sinnilittut nalingi ukiumoortumik 

nalileqqinneqartarput. Naliliutit tigussaasut pissarsiareqqin-

nissaata nalinganut nalikillineqartarput, taassuma naatsor-

suuserinermut tunngasutut nalingisaasumut naleqqiullugu 

nalinga appasinnerussappat.

Naligitinneqartut apparsimanerannik 
misilittaaneq

Sumiiffikkaani, aammalu tunisassiornermi immikkoor-

tukkaani suliffimmi illuutinut ingerlatsivinnullu tamanut 

naligitinneqartut apparsimanerinik misileraarivigineqartarput, 

taamaaliornikkut ingerlatsiviit naleqqussagaanissaannut 

tunngavissiisuuneri suussusersiniarlugit. Naatsorsuutinut 

suliffimmi aningaasartuutai aamma suliffeqarfiup tamarmi-

usup kaaviiaartitai tamaasa ilanngunneqarput. Ajornann-

gippat ilusaasuni allannguutaannarnut, kiisalu atajuartussatut 

iluseqanngitsunut immikkut illuinnartutu pisoqarfinnut 

taamaallaat naleqqussaasoqartarpoq. Naleqqussaanerit 

naatsorsornerinut aallaavigisaq “Innaallagissamut, imermut 

ataatsimoortumillu kiassarnermut il.il. akigititat aalajanger-

saasarneq pillugu Namminersorlutik Oqartussat nalunaaru-

taat nr. 22, 22. december 2017-imeersoq”-mi, kapitali 3-mit 

7-imut Nukissiorfiit immikkoortukkuutaanut aningaasartuutai 

aamma agguataakkanut naatsorsuutit pillugit naatsorsui-

nissaq malillugu pisarpoq. Ingerlatsivikkaanut immikkoortuk-

kuutaanut aningaasartuutit, aamma tunisassiani ataasiakkaat 

ingerlatsiviup maannakkut oqimaqatigiissitatut agguaqati-

giissilluni akigititat taakku aallaavigalugit kaaviiaartitsinermik 

piliaqarsinnaassusaanut sanilliunneqassapput. Aamma 

agguaqatigiissilluni akigititat oqimaaqatigiissitatajornann-

gippat iluserisani allannguutinut naleqqussarneqassapput, 

soorlu kiffartuussinermut isumaqatigiissummi akiliutaasumi 

allannguummut, akigititanik qaffaanertut ilanngullugu 

naatsorneqartoq. Tamatuma kingornatigut naatsorsuutit 

saqqummiunneqarput, taakkulu sumiiffikkaanit aalajanger-

neqarlutillu immikkoortunut agguataagaapput, takutippaallu 

maannakkut ukiumoortumik naatsorsuutigisat aallaavi-

galugit Nukissiorfiit sinneqartooruteqarnersoq, imaluunniit 

amigartooruteqarnersoq. Agguataakkanut naatsorsuutit 

ilanngussatut kakkiunneqarpoq. Taamaalilluni suliffeqarfimmi 

ingerlatsivinnik naleqartuutitatut pigisat suliffeqarfimmi 

iluserisatut isertitaqarsinnaassusaanut, aamma iluserisatut 

aningaasartuutitigut inissisimaffigisaanut sanilliullugit 

isigisaqarnermik alaatsinaataqarneq qularnaarneqarpoq. 

Ingerlatsivinnut sanaartukkanut nalikilliliinerit ingerlatsiviup 

naammassisap qanoq ittuunerani nalikillilisaassanerata 

naatsorsuutigineqarneranik nalilersuinermik aallaaveqarluni 

ingerlanneqartuarput.

Nalinik appartitsinerit suliarineqartarnerat

Atajuartussatut iluseqartussatut naliliissutaasutut amigar-

toorutit sumiiffinni amigartoorfiusuni ingerlatsivinni nalillit 

nutaamik nalikillisinnerinik tunngavissiissapput, taamaalil-

lutillu inernerisamik sunniisuussapput.

Nalinik appartinneqarsimasunik kingumut uter-
titsisarnerup suliarineqartarnera

Nalikilliliisoqarsimanngikkaluarpat nalillup naatsorsuutinut 

tunngasutut nalerisimasaraluata anguneqarnissaa tikillugu 

nalillit ukiup siuliini nalinik appartitsinissamik misiliinerni 

naleqqussarneqartut, aammalu maannakkut naatsorsuutinut 

ilanngussamut naleqqiullugu annertunerusumik naleqar-

toorpasittut nalinik appartitsinissamik misiliinerni nutaani 

sinneqartoorutit paasineqartut kingunerissavaat nalikilliliis-

sutit suliarisaasimasut utertitseqqinnissaat. Sanaartornermut 

aningaasaliissutinik nalikillisaasunik utertitsinerit angusanik 

nalunaarsuinikkut utertinneqassapput.

•	 Aningaasatigut aningaasartuutaasut 

Aningaasatigut aningaasartuutini pingaarnertut ilaapput 

Nunatta Karsiatigut taarsigassarsiarisatut sanaartornissamut 

taarsigassarsiani erniat, ajornanngippallu tigusisinnaassut-

sikkut tigusinermut tunngasutut erniat ilanngussorneqar-

simasut.

•	 Aningaasatigut isertitat 

Aningaasatigut isertitani pingaarnertut ilaapput aningaase-

rivinni kontoni pigisani erniat, ajornanngippallu tigusisin-

naassutsimi pigisat.

Atortussiassat aamma ikiorsiissutitut atortut

Atortussiassat aamma ikiorsiissutitut atortut assartornerinut 

aningaasartuutinik ilaligaallutik agguaqatigiissitsinermik tunn-

gavigisaq malillugu akiviannut naatsorsorlugit naleqassusaat 

inissinneqartarput, taamaattorli gasuuliamut toqqorsivinni 

uninngasuutigisat ilanngunnagit. Toqqorsiviit kingullertut 

taasat akiviannut naleqassusaasigut inissinneqartarput. 

Taassuma pisiarinerani akianut naleqqiullugu nalikinner-

ugaangat ilanngaaseereerluni pissarsiarinerata nalinganut 

nalikilliliisoqartarpoq. Gasuulia aamma sillimmatissat 

toqqorsivimmi naleqartitaallutik ilaasarput, takuuk nioqqutis-

saatinut nalunaarsuut. 2025-mi ERP-mik aaqqiissummik 

atugaqalernermut atatillugu toqqorsivimmi tunngavigisatut 

FIFO-mik atuisoqalerpoq.

Nioqquteqarnermi pissarsiarisassat 

Annaasaqarnissaq ingalassimaniarlugu immikkoortitanik 

ilanngaateqartitsilluni nioqquteqarnermi pissarsiarisassat 

allassimasutut nalingannut naleqassusaat inissinneqartarput. 

Pissarsiarisassanik ataasiakkaanik taakkuninnga ataasiakkaar-

tumik nalilersuinermik tunngaveqarluni annaasaqarnissamut 

immikkoortitat naatsorsorneqartarput.

Aningaasat tigoriaannaat

Aningaasani tigoriaannarniipput tigussaasutut aningaasaatit, 

aamma aningaaserivinni uninngasuutit.

Aningaasaliissutit aalajangersimasut

Aningaasaliissutit aalajangersimasut aningaasartaat qanga 

pisut tunngavigalugit naatsorsorneqarsimapput, tassungalu 

siunertaq tassaavoq tunngaviusumik aningaasaateqarnerup 

ersersinnissaa.

Ingerlatsiviit nalinginik naleqqusaanerit

Suliffeqarfiup ingerlatsivinni naleqartuutaasa nalingannik 

naleqqussaanernik piviusunngortitanik ilaqanngillat. 1998-imi 

suliffeqarfik aningaasartuutinik tunngavilinnit naatsorsuu-

serinermi aningaasartuutaasunut tunngavilittut tunngave-

qarnernut ikaarsaariarpoq. Tassunga atatillugu suliffeqarfiup 

ingerlatsiviini naleqartut nalingat ukiut siuliini sanaartor-

nermut aningaasartuutit nalingisut naatsorsorneqarput, 

ilanngaatigineqarlutik naatsorsukkatut annertusiartortutut 

nalikilliliissutit. Kingornatigut nammineq aningaasaatigisanut 

taakkununnga illua’tungeqartitsilluni suliffeqarfiup ingerlatsi-

vinni naliliutaanik naleqassutsinik naleqqussaanernik allanik 

suliaqartoqarsimavoq. Ukiumoortumik naatsorsuutinut 

inatsit malillugu siamasissutut tunngavigisanut assingusunik 

uuttuisarnermik tunngavigisanut suliffeqarfiup 2018-imi 

ikaarsaariarneranut atatillugu nalikilliliinermik misiliut suliari-

neqarpoq. Tunngavimmik taarsiinermut atatillugu naleqqus-

saaneq pineqarmat taamatuttaaq nammineq aningaasaatini 

taakkunani nalinik naleqqussaaneq inissinneqarpoq.

Aningaasatigut pisussaaffiusut allat 

Aningaasatigut pisussaaffiusut allat nalinginnarmik taaguuti-

giinnakkatut nalinganut assingusumik akivianut aalajangersi-

masumik ilanngaavigineqartartumut naatsorsorneqartarput.

Aningaasat kaaviiaarnerisa nalunaarsornerat

Aningaasat kaaviiaarnerisa nalunaarsornerat periuseq 

toqqaannartuunngitsoq malillugu saqqummiunneqarpoq, 

aningaasallu kaaviiaarneri takutinneqartut ingerlatsinermut, 

aningasaliissutinut, aamma aningaasalersuinermut tunn-

gapput, kiisalu suliffeqarfiup ukiup aallartinnerani naaneranilu 

aningaasaatai tigoriaannaat takutippaat. Ingerlatsinermik 

suliaqarnernut tunngasutut aningaasat kaaviiaarneri inger-

latsinermi inissiivinni aningaasanik nuussiviunngitsunut 

naleqqussagaasutut ingerlatsinermut inernerisatut, ingerlatsi-

nermi aningaasaatini allannguutitut, kiisalu Namminersorlutik 

Oqartussanit ingerlatsinermut aningaasaliissutitut inerne-

risanut naatsorsuutinut ilaatinneqanngitsutut nalunaarsor-

neqartarput. Aningaasalersuinernut suliarisanut tunngasutut 

aningaasat kaaviiaarneriniipput ingerlatsivinni nalilinnik 

tigussaanngitsunik, aamma tigussaasunik pisiortornernut 

nioqquteqarnernullu atatillugit akiliutit. Aningaasaliinernik 

suliarisarisanut tunngasutut aningaasat kaaviiaarneriniipput 

taarsigassarsiaqarnerit, taarsigassarsianut ernialigaasunut 

naafferartumik akilersuinerit, aamma Namminersorlutik 

Oqartussani aningaasanik tigusisinnaassutsimi allannguinerit. 

Aningaasani tigoriaannarniipput suliffeqarfiup aningaase-

rivimmi uninngasuutai, aamma aningaasat tigussaasut 

karsiniittut.

Kisitsisit najoqqutat

Kisitsisit najoqqutat Finansforeningip (Aningaasaqarneq 

pillugu Peqatigiiffiup) ilitsersuutaanut ”Anbefaling og Nøgletal” 

(”Inassuteqaat aamma Kisitsisit najoqqutat”) malittaralugu 

suliarineqarput. Kisitsisinik najoqqutanik ataasiakkaanik 

taakkuninnga naatsorsuinissamut najoqqutassamut (forme-

limut) tunngatillugu kisitsisinut pingaarnernut najoqqutanullu 

ataatsimut isiginniffik innersuutigineqassaaq. Kisitsisinut 

najoqqutanut najoqqutassat: Iluanaarutaasut annertussusiat: 

Ingerlatsinermi inernerisaq oqimaaqatigiissitatut kisitsimmi 

%-itut. Qajannaassuseq: Nammineq aningaasaatit oqimaaqa-

tigiissitatut kisitsimmi %-itut.

NAATSORSUUTITIGUT ANGUSAT NALUNAARSORNEQARNERAT 
1.000 kr.

Nassuiaat 31.12.2024 31.12.2023

 Ilanngaasereerluni kaaviiaartitat

1  Ilanngaasereerluni kaaviiaartitat 796.502 758.544

Nammineq akilikkatut suliat, aamma nalilinni suliat 8.906 7.896

2 Ingerlatsinermi isertitat allat 115.767 108.411

KAAVIIAARTITAT KATILLUGIT 921.175 874.851

Atortussiassanut ikiuutinullu aningaasartuutit (205.041) (188.058)

Suliffiup avataani aningaasartuutit allat (228.650) (239.400)

ANGUSAT ILANNGAASERNEQANNGITSUT 487.484 447.393

3 Sulisoqarnermut aningaasartuutit (228.375) (197.377)

4 Nalillit naliinik nalikilliliinerit aamma appartitsinerit (256.730) (270.496)

INGERLATSINERMI ANGUSAT 2.379 (20.480)

5 Aningaasatigut isertitat 1.160 1.563

6 Aningaasatigut aningaasartuutaasut (63.776) (67.277)

7 UKIUMI ANGUSAT (60.237) (86.195)

OQIMAAQATIGIISSITAT
Nalillit Aningaasartuutit

Nassuiaat 31.12.2024 31.12.2023

8 Software 5.808 4.445

Ingerlatsivinni nalillit tigussaanngitsut katillugit 5.808 4.445

9 Ingerlatsivinni nalillit tigussaasut 2.803.296 2.799.646

Ingerlatsivinni nalillit katillugit 2.809.104 2.804.091

 

10 Atortussiassat ikiuutillu 92.574 94.957

Atortussiassat ikiuutillu katillugit 92.574 94.957

11 Nioqquteqarnerni kiffartuussinernilu pissarsia-
risassat 163.423 176.715

Nunatta Karsianit pissarsiarisassat 0 0

12 Pissarsiarisassat allat 5.388 1.173

Pissarsiarisassat katillugit 168.811 177.888

Aningaasaatit tigoriaannaat  4.324 4.605

Kaaviiaartitsinermi nalillit katillugit 265.709 277.450

Nalillit katillugit 3.074.813 3.081.541

Nassuiaat 31.12.2024 31.12.2023

Nammineq aningaasaatit

Aningaasaliissutit aalajangersimasut 37.160 37.160

Ingerlatsiviit nalinginik naleqqussaanerit 1.314.768 1.314.768

Ukiut siuliinit nuussat 55.241 141.437

Ukiumi naatsorsuutini angusanit nuussat (60.237) (86.195)

Nammineq aningaasaatit katillugit 1.346.933 1.407.170

13 Taarsigassarsiat piffissami sivisuumi akilersu-
gassat 1.520.002 1.527.002

Taarsigassarsiat piffissami sivisuumi akilersu-
gassat katillugit 1.520.002 1.527.002

Taarsigassarsiat piffissami sivikitsumi 
akilersugassat

14 Taarsigassarsiat piffissami sivisuumi akilersu-
gassat ilaat piffissami sivikitsumi akilersugassat 70.670 70.670

Nunatta Karsianut akiitsut 33.088 9.313

Nioqqutissanik kiffartuussinernillu pilersuisartut 52.436 33.819

15 Taarsigassarsiat allat 45.914 27.596

Piffissamut killilikkamut inissitat 5.771 5.970

Taarsigassarsiat piffissami sivikitsumi akiler-
sugassaatit katillugit 207.879 147.368

Aningaasartuutit katillugit 3.074.813 3.081.541

1.000 kr. 1000 kr.

ANINGAASAT KAAVIIAARTUT 
NALUNAARSORNERI

Nassuiaat
Realiseret
31.12.2024

Realiseret
31.12.2023

Ingerlataqarfiusumi angusat (60.237) (86.195)

Ingerlatsivinni nalilinnik nalikilliliinerit, nalillu appartinneri 256.730 270.496

16 Ingerlatsinermi aningaasaatini allannguut 48.196 (73.734)

Ukiumi ilanngaaseereerluni aningaasaliissutit 0 0

Ingerlatsiviup aningaasanut tigoriaannarnut sunniutaa 244.689 110.568

Ingerlatsinermut nalilinnik pisiat (261.706) (234.006)

Ingerlatsinermut nalilinnik tunisinerit 10 64

Aningaasaliinermut tunngassutilittut aningaasat kaaviiaarneri allat (50) 0

Aningaasaliissutaasup aningaasanut tigoriaannarnut sunniutaa (261.746) (233.942)

17 Piffissamut sivisuumut akilersugassatut taarsigassarsiarisat 63.000 60.000

17 Taarsigassarsiat piffissamut sivisuumut akilersugassat naafferartumik akilersorneri (70.000) (70.000)

17 Tigusaqarsinnaatitaaffimmi allannguut 23.776 77.230

Aningaasaliinerup aningaasanut tigoriaannarnut sunniutaa 16.776 67.230

Ingerlataqarfiusumi aningaasanut tigoriaannarnut sunniutaa tamarmiusoq (281) (56.144)

Aningaasat tigoriaannaat ukiup aallartinnerani 4.605 60.747

Aningaasat tigoriaannaat ukiup naanerani 4.324 4.605

Aningaasani tigoriaannarni ilaapput:

Karsimiittuutit 0 0

Aningaaserivimmiittuutit 4.324 4.605

Aningaasat tigoriaannaat katillugit 4.324 4.605

1.000 kr.

2024-MI QAAMMATIKKAANI NAATSORSUUTINUT NASSUIAATIT

Nassuiaat 1  Ilanngaaseereerluni kaaviiaartitat 31.12.2024 31.12.2023

Innaallagissamik nioqquteqarneq 524.624 501.464

Imermik nioqquteqarneq 91.360 95.210

Kiassaanermik nioqquteqarneq 180.208 161.561

Kiassaanermik sinneruttumik nioqquteqarneq 310 309

Ilanngaaseereerluni kaaviiaartitat katillugit 796.502 758.544

Nassuiaat 2  Ingerlatsinermi isertitat allat 31.12.2024 31.12.2023

Uuttuissutinik attartugaqarnerit 18.421 17.895

Akitsuutit attaviligaanermullu akiliut 14.038 12.397

Aqqusinermi qulliit aserfallatsaaliugaaneri, ilanngaaseereerluni 9.997 8.471

Kiffartuussinissamik isumaqatigiissut malillugu akiliut 56.566 60.158

Isertitat sinneri 16.745 9.489

Ingerlatsinermi isertitat allat katillugit 115.767 108.411

1.000 kr.

Nassuiaat 3  Sulisoqarnermut aningaasartuutit 31.12.2024 31.12.2023

Sulisoqarnermut aningaasartuutit imatut immikkoortitersinnaapput:

Akissarsiat aamma aningaasarsiat 195.970 167.162

Soraarnerussutisiat 16.158 12.904

Inooqatigiiffimmi isumannaarinissamut aningaasartuutit allat 16.247 17.311

228.375 197.377

Piffissami tamarmiusumi sulisut amerlassusaat agguaqatigiissillugit 410,90 400,50

555.792 492.826

Aningaasarsiat, ilaallutik akilikkamik oqarasuaateqarneq, soraarnerussutisit, 
aamma feeriaqarnersiutit

Pisortatut akissarsiat 2024, t.kr. Pisortatut akissarsiat 2023, t.kr.

Aqutsisooqatigiit 1.761 1.146

Nassuiaat 4  Nalilinni naleerutsitsinerit, aamma 
nalingisa appartinneri 31.12.2024 31.12.2023

Ingerlatsivinni nalilinni tigussaanngitsuni nalikilliliinerit 3.956 1.994

Ingerlatsivinni nalilinni tigussaasuni nalikilliliinerit 133.376 127.100

Ingerlatsivinni nalilinni tigussaanngitsuni nalit appartinneri 0 0

Ingerlatsivinni nalilinni tigussaasuni nalit appartinneri 119.398 141.403

256.730 270.496

1.000 kr.

Ukiumoortumik naatsorsuutit  2024 67 / 68



Nassuiaat 5  Aningaasatigut isertitat 31.12.2024 31.12.2023

Ernianit isertitat aningaaseriviit 911 1.424

Ernianit isertitat akiitsullit 249 139

Aningaasat nalingisa allanngoriartornerinit iluanaarutit 0 0

Aningaasatigut isertitat katillugit 1.160 1.563

Nassuiaat 7  Ukiumi angusat 31.12.2024 31.12.2023

UKIUMI ANGUSAT (60.237) (86.195)

Angusat nuussat (60.237) (86.195)

Nassuiaat 6  Aningaasatigut aningaasartuutit 31.12.2024 31.12.2023

Erniatigut aningaasartuutit Nunatta Karsia (95) 0

Erniat sanaartugassanut taarsigassarsiat Nunatta Karsianut (63.679) (67.230)

Erniatigut aningaasartuutit aningaaseriviit 0 0

Aningaasat nalingisa allanngoriartornerinit annaasat 0 0

Ernianut aningaasartuutit assigiinngitsut (2) (47)

Aningaasatigut aningaasartuutit (63.776) (67.277)

1.000 kr.

Nassuiaat 8  Ingerlatsivinni nalillit tigussaanngitsut 31.12.2024

Pisiaqarnermi aki

Ukiup aallartinnera - Primo 52.762

Ukiumi pissarsiarisat 0

Ingerlatsivinnit sanaartugaasunit nuussat 5.320

Ukiumi tunisat (2.281)

Pisiaqarnermi aki ukiup naanerani 55.801

Nalikilliliinerit

Nalikilliliinerit ukiup aallartinnerani (48.317)

Ukiumi nalikilliliinerit 0

Ukiumi tunisanit nalikilliliinerit utertitat 0

Nalikilliliinerit ukiup naanerani (48.317)

Nalit appartinneri aamma nalikilliliinerit

Nalit appartinneri ukiup aallartinnerani 0

Ukiumi nalini appartitat (3.956)

Ukiumi tunisani nalikilliliinerit utertitat 2.281

Nalikilliliineritu ukiup naanerani (1.675)

Ull. 31. decembarimi nali naatsorsuutinut ilanngussaq 5.808

Nassuiaat 9 
Ingerlatsivinni nalillit tigussaasut Illuutit & Ingerlatsiviit Qamutit assakaasullit Pequtit

Pisiaqarnermi aki

Ukiup aallartinnera – Primo 7.845.199 95.268 7.096

Ukiumi pissarsiarisat 766 10.365 0

Ingerlatsivinnit sanaartugaasunit nuussat 184.652 0 0

Ukiumi tunisat (86.695) (4.815) 0

Pisiaqarnermi aki ukiup naanerani 7.943.922 100.818 7.096

Nalikilliliinerit

Nalikilliliinerit ukiup aallartinnerani (1.612.461) 0 0

Ukiumi nalikilliliinerit (130.071) 0 0

Ukiumi tunisanit nalikilliliinerit utertitat 30.508 0 0

Nalikilliliinerit ukiup naanerani (1.712.024) 0 0

Nalit appartinneri

Nalit appartinneri ukiup aallartinnerani (3.490.908) (73.191) (7.096)

Ukiumi nalini appartitat (126.668) (6.277) 0

Ukiumi tunisani nalinit appartitanit utertitat 55.794 4.815 0

Nalit appartitat ukiup naanerani (3.561.781) (74.653) (7.096)

Ull. 31. decembarimi nali naatsorsuutinut 
ilanngussaq 2.670.117 26.165 0

1.000 kr.

Ingerlatsiviit sanaartugaasut

Pisiaqarnermi aki

Ukiup aallartinnera – Primo 218.884

Ukiumi pissarsiarisat 254.264

Ingerlatsivinni nalinut nuussat (189.972)

Ingerlataqarfimmut nuussat (3.689)

Pisiaqarnermi aki ukiup 
naanerani 279.487

Nalikilliliinerit

Nalikilliliinerit ukiup aallartinnerani (183.146)

Ukiumi nalikilliliinerit (122.857)

Siuliani nalikilliliinernit utertitat 133.530

Nalikilliliinerit ukiup naanerani (172.473)

-

-

-

-

Ull. 31. decembarimi nali 
naatsorsuutinut ilanngussaq 107.015

Nassuiaat 10  Atortussiassat ikiuutillu 31.12.2024 31.12.2023

Orsussaq uulia 23.474 21.526

Uulia ikummatissaq 5.012 3.598

Uulia perrassaat 64.088 69.833

I alt 92.574 94.957

Nassuiaat 11  Nioqqutinit kiffartuussinernillu pissarsiarisassat 31.12.2024 31.12.2023

Ilanngaateqanngitsumik aki 163,4 mio. kr. akiligassalinni tutsuiginanngitsuni 
annaasat matussusernissaannut 5,3 mio. kr.-nik naleqqussagaavoq.

Naleqqussaaneq assingusoq 2023-mi ukiup naanerani tassaavoq 6,4 mio. kr. 
Naleqqussaaneq akiligassalinnit katinnerinik pisoqaanernik ilanngaavigisaavoq.

Pisoqaassutsit agguataarner (1.000 kr.)

Ullut 0-30-t 157.800 173.050

Ullut 30-t - ukiup affaa 4.896 2.850

Ukiup affaa - ukioq ataaseq 727 630

Ældre 0 185

Katillugit 163.423 176.715

1.000 kr.

Ukiumoortumik naatsorsuutit  2024 71 / 68



Nassuiaat 12  Pissarsiarisassat allat

Pissarsiarisassani allaniittut pingaarnertut sillimmasiinernit pissarsiarisassatut iluseqarput.

1.000 kr.

Nassuiaat 13  Ukiut tallimat qaangiunnerini akiligassanngortussatut 
taarsigassarsiat piffissamut sivisuumut akilersugassat Nassuiaat 31.12.2024 31.12.2023

Namminersorlutik Oqartussani ukiumi taarsigassarsiarisat 13 63.000 60.000

Namminersorlutik Oqartussani ukiut siuliini taarsigassarsiarisat 13 1.527.002 1.537.002

Ukiup ingerlanerani naafferartumik akilersuinerit (70.000) (70.000)

Nunatta Karsianit taarsigassarsiat katillugit 1.520.002 1.527.002

Ukiut tallimat qaangiunnerini akiligassanngortussatut taarsigassarsiat piffissamut 
sivisuumut akilersugassat 1.270 mio. kr.-upput. 2023-mi aningaasat tassaapput 
1.278 mio. kr.

Piffissamut killilersukkatut inissitat tassaapput 2023-mut ingerlatsivinni nalilinnik 
saqqummiussaasut, taakkulu ukiut 30-t ingerlaneranni naleerutsitaassapput.

Ukiut tallimat kingornatigut akiligassanngortussanik attartugaqarnernik, tamak-
kununngalu pisussaaffigisat ilanngullugit naatsorsorneqanngillat.

Nassuiaat 14  Pisussaafnngorsinnaasut/pisassareriikkat aamma isumaqatigiissuteqarsimanikkut pisussaafit

Sulisut soraarnerini pigisanik assartugaqarnissamut pisussaaffigisat nalunaarsugaanngillat.

Isumaqatigiissutinut tunngasutut pisussaaffiit annertuut:

Aningaasanut Inatsisikkut aningaasaliiffigineqartunut, imaluunniit sanaartornissamik suliniutit nammineq aningaasaliiffiginissaannut Namminersorlutik 
Oqartussanit akuersissutaasunut tunngasunik isumaqatigiissutitigut pisussaaffinnik annertuunik atsiuisoqartuartarpoq.

Ataatsimoorussatut aningaasartuutit agguataarneqarnissaannut tungnatillugu isumaqatigiissuteqarfigisanik kommuninik suleqateqarluni ataatsi-
moorussatut sanaartorfigissaanermik suliniutini Nukissiorfiit peqataaqataajuarpoq. Suliarisani taakkunani kinguartitsisoqarsinnaavoq, imaluunniit 
suliarinerani kukkussuteqartoqarluni, tamakkulu aningaasatigut sunniuteqarfiusinnaapput.

Nassuiaat 15  Taarsigassarsiat allat 31.12.2024 31.12.2023

Feeriaqarnersiutit aamma aningaasarsiat akiliutaasussat 35.291 21.249

Taarsigassarsiat allat 10.623 6.347

45.914 27.596

Nassuiaat 16  Ingerlatsinermi aningaasaatini allannguutit 31.12.2024 31.12.2023

Nioqqutissaatini allannguutit 2.383 (7.467)

Pissarsiarisassani allannguutit 9.077 (32.273)

Ingerlatsinermi aningaasaatini allannguutit 36.736 (33.994)

48.196 (73.734)

Nassuiaat 17  Nunatta Karsianut aamma tassanngaanniit akiliutit 31.12.2024 31.12.2023

Nunatta Karsianut Nukissiorfiit akiliutai

Piffissamut sivisuumut akilersugassatut taarsigassarsiarisanut naafferartumik 
akilersuinerit 70.000 70.000

Sanaartukkanut taarsigassarsiani erniat 63.679 67.230

Tigusaqarsinnaassutsimi erniat 95 0

Nunatta Karsiani ilorraap tungaanut IST-mi sunniut 133.774 137.230

 

Tigusisinnaassutsimi inernerisami allannguut 0 0 

Nunatta Karsiani ilorraap tungaanut tigoriaannakkani sunniut 133.774 137.230

Nunatta Karsianit Nukissiorfinnut akiliutit

Ukiumi ilanngaaseereerluni aningaasaliissutit (59.138) (62.736)

Sanaartugassatut suliniutinut aningaasaliissutit 0 0

Piffissamut sivisuumut akilersugassatut taarsigassarsiarisat (63.000) (60.000)

Aqquserngup qulliinut Nunatta Karsiata akiligassai (6.613) (6.611)

 

Nunatta Karsiani killup tungaanut IST-mi sunniut (128.751) (129.347)

 

Tigusaqarsinnaassutsimi inernerisami allannguut (23.776) (77.230)

Nunatta Karsiani killup tungaanut tigoriaannakkani sunniutu (152.527) (206.577) 

 

Nunatta Karsiani Nukissiorfiit ilanngaaseereerluni IST-mi sunniutaa 5.023 7.883

 

Nunatta Karsiani Nukissiorfiit ilanngaaseereerluni tigusaqarsinnaanerani 
sunngiutaa (18.753) (69.347)

1.000 kr.

Nassuiaat 18  Aalajangiisutut sunniuteqartutut qanigisatut illua’tungerisat

Departement for Landbrug, Selvforsyning, Energi og Miljø - Nunalerinermut, Imminut Pilersornermut, Nukissiutinut Avatangiisinullu Naalakkersu-
isoqarfik

Nassuiaat 19  Aalajangiisutut sunniuteqartutut qanigisatut illua’tungerisat peqatigalugit niueqatigiinnerit

Assigiinnik akinut tunngavigisat malillugit polikkikkut aalajangersakkatut akigititat atorlugit Nukissiorfiit akiliuteqartarpoq

ILANNGUSSAQ 1  
AGGUAASSINERMUT NAATSORSUUTIT

Agguaassinermut naatsorsuutit Deloittemit kukkuner-
siugaapput, taakkulu agguaassinernut naatsorsuutit 
kukkunersiuisup oqaaseqaataanik immikkoortitamik 
pilersorpaat.

Sumiiffinni ataasiakkaani innaallagissamik, imermik kiassar-

nermillu tunisassiornermut pilersuinermullu Nukissiorfiit 

sorlernik aningaasartuuteqarnera Nukissiorfiit ukiumoortumik 

agguaassinernut naatsorsuutaani takuneqarsinnaavoq. 

Immikkoortukkuutaanut innaallagissamut, imermut kiassar-

nermullu aningaasartuutit immikkoortukkuutaanut, tassalu 

imermut m3-kkaanut, innaallagissamut kWh-ikkaanut, 

aamma kiassaanermut MWh-ikkaanut aningaasartuutit 

tamarmiusut nalunaarpaat. Immikkoortukkuutaanut 

aningaasartuutiniipput nioqqutinik atugarisanut aningaasar-

tuutit, sulisoqarnermut aningaasartuutit, piginnaasatigut 

aningaasartuutit, nalikilliliinerit erniallu. Aningaasartuutit 

sumiiffimmit sumiiffimmut assut assigiinngissuseqarput. 

Tunisassioriaatsip assigiinngiiaarneranik, aammalu sumiiffinni 

aalajangersimasuni tunisaqarnerup assut annikitsuuneranik 

tamanna ilaatigut patsiseqarpoq, tamakkulu immikkoortuk-

kuutaani annertuunik aningaasartuuteqarfiupput. Sumiiffinni 

taakkunani, annikingaatsiartunik nukissamik imermillu 

annertussusilimmik tunisisoqarfinni immikkoortukkuutaanut 

aningaasartuutinik naatsorsuinermi assut aningaasartuutini 

malussarissuseqarfeqarpoq.

Atuisartut pisariaqartitaannik aallaaveqarluni Nukissiorfiit 

ingerlatsivini angissusilersortarpai, tamannalu sumiiffikkaani 

inuinnarnit aamma inuussutissarsiorfinnit piumasarisas-

satut naatsorsuutigisanit takussutissaqartarluni, ilaavorlu 

aalisakkanik suliffissuaqarfik, akuttunngitsukkut ingerlatsiviit 

angissusaannut aalajangiisuusartoq.

Tamatigoorluinnartutut immikkoortukkuutaanut aningaasar-

tuutit, aamma piumasaqarnerup, kiisalu angisuunik 

ingerlatsinikkut iluaqutaasut akornanni ilorraap tungaanut 

ataqatigiissoqarpoq, tamatuma nassataralugu inuiaqatigiit 

aalisakkanik suliffissuaqarfiup assut piummasaqarneranit 

akuttunngitsukkut iluaquteqartarnera, naak aalisakkanik 

suliffissuaqarfeqarani pisoqarnissamut naleqqiullugu 

ingerlatsivinnik anginerusunik pigisaqartitsissagaluartoq. 

Pisoqarfiup qanoq issusiatigut 2018-imi 1,6 mia. kr.-nik nalinik 

appartitsineq agguaassinermut naatsorsuutinut annertuumik 

allannguisitsisimavoq.

Ingerlatsivinni aningaasaliissutaasunut aningaasartuutinut 

taakkununnga ataqatigiinneq attanniarlugu, taamatullu 

iliornikkut sumiiffikkaanut tunisassiornermi aningaasar-

tuutinik akivinnik paasisaqartitsiniarluni immikkoortukkuuta-

anut aningaasartuutit nalinik appartinneqarsimanngitsunik 

ilaqartillugit naatsorsorneqarput, taamaalillutik immikkoor-

tukkuutaanut aningaasartuutini takutinneqartuni taakkunani 

tamakkiisutut aallaqqaataatigut nalikilliliinerit ilaassammata. 

Quppernerup tulliani takussutissiami 2024-mi sumiiffinnut 

tamarmiusunut Nukissiorfiit pilersuiffigisaanut immikko-

ortukkuutaanut aningaasartuutit takuneqarsinnaapput. 

Innaallagissamut, imermut ataatsimoortumillu kiassarnermut 

akigititanik aalajangersaasarneq pillugu Namminersorlutik 

Oqartussat nalunaarutaat nr. 22, 22. december 2017-imeer-

sumi aalajangersagaasutut tunngavigisat aallaavigalugit 

agguaassinermut naatsorsuutit naatsorsorneqarput.

Illoqarfik/Nunaqarfik  

Innaallagiaq 
Kr. / kWh

imeq 
Kr. / M³

Kiassaaneq 
Kr. / MWh

010 NANORTALIK 5,62 71,13 1.057,83

012 Aappilattoq 7,14 527,44

013 Narsaq Kujalleq 6,29 5.747,14

014 Tasiusaq 10,26 4.672,62

016 Ammassivik 12,13 1.247,27

018 Alluitsup Paa 6,51 828,94

020 QAQORTOQ 1,75 34,55 919,59

021 Saarloq 18,45 3.491,47

022 Eqalugaarsuit 10,70 2.673,89

024 Qassimiut 12,75 2.254,76

030 NARSAQ 1,75 40,78 44,04

032 Igaliku 18,64 391,68

033 Narsarsuaq 1,97 5,60 437,16

035 Qassiarsuk 7,60 460,56

050 PAAMIUT 4,01 51,95 717,22

051 Arsuk 6,47 380,18

060 NUUK 0,81 13,22 228,46

061 Qeqertarsuatsiaat 4,72 281,27 16,51

065 Kapisillit 6,54 593,15

070 MANIITSOQ 3,02 23,32 609,14

071 Atammik 6,76 411,77

072 Napasoq 13,65 897,19

073 Kangaamiut 5,20 156,80

080 SISIMIUT 0,88 10,97 592,14

081 Itilleq 7,44 901,30

082 Kangerlussuaq 3,75 16,61 183,89

083 Sarfannguit 4,30 1.810,05

090 KANGAATSIAQ 3,73 125,31

092 Attu 6,55 451,85

095 Iginniarfik 11,67 594,78

096 Niaqornaarsuk 7,33 383,31

098 Ikerasaarsuk 10,21 374,67

100 AASIAAT 3,76 28,62 633,66

103 Akunnaaq 6,09 250,66

104 Kitsissuarsuit 10,74 1.060,18

110 QASIGIANNGUIT 3,72 51,17 516,49

111 Ikamiut 7,30 886,06

120 ILULISSAT 1,20 12,44 494,81

Illoqarfik/Nunaqarfik  

Innaallagiaq 
Kr. / kWh

imeq 
Kr. / M³

Kiassaaneq 
Kr. / MWh

121 Oqaatsut 15,20 289,26

122 Qeqertaq 4,33 292,25

123 Saqqaq 4,49 218,05

124 Ilimanaq 5,34 178,43

140 QEQERTARSUAQ 3,58 140,08

143 Kangerluk 13,25 1.029,65

150 UUMMANNAQ 3,99 89,15 851,86

151 Niaqornat 8,20 543,86

152 Qaarsut 3,76 417,29

153 Ikerasak 3,84 61,63

154 Saattut 3,86 221,00

155 Ukkusissat 4,25 196,82

160 UPERNAVIK 4,08 231,05 2.039,92

161 Upernavik Kujalleq 4,83 79,14

162 Kangersuatsiaq 9,15 781,93

163 Aappilattoq 4,47 126,94

164 Nutaarmiut 20,63

165 Tasiusaq 3,59 232,77

166 Nuussuaq 4,61 100,03

167 Kullorsuaq 4,54 560,09

168 Naajaat 20,64

169 Innaarsuit 3,86 113,98

170 QAANAAQ 5,49 473,18 418,00

171 Savissivik 11,50 1.222,60

174 Siorapaluk 5,97 2.805,37

177 Qeqertat 70,97

180 TASIILAQ 2,73 62,51 1.048,90

182 Sermiligaaq 5,06 254,04

183 Isortoq 11,91 227,02

184 Kulusuk 5,06 104,61 62,79

185 Tiniteqilaaq 5,36 621,51

186 Kuummiut 4,95 467,36

190 ITTOQQORTOORMIIT 4,71 217,09

Illoqarfik/Nunaqarfik  

Innaallagiaq 
Kr. / kWh

imeq 
Kr. / M³

Kiassaaneq 
Kr. / MWh

Illoqarfik/Nunaqarfik  

Innaallagiaq 
Kr. / kWh

imeq 
Kr. / M³

Kiassaaneq 
Kr. / MWh

Sumiiffinnut paasissutissartaqanngitsunut pissuta-
avoq sumiiffimmi Nukissiorfiit nioqqutissiamik 
pineqartumik nioqquteqannginnerat.

BILAG 2 
 INNAALLAGISSAMIK KIASSARNERMILLU TUNISASSIORNERMUT 
DIESELIMUT (SOLAARIMUT), AAMMA CO

2
-MUT NAATSORSUUTIT

Nukissiorfiit dieselimut (solaarimut), aamma CO
2
-mut naats-

orsuutaani sumiiffinni ataasiakkaani tamakkunani innaallagis-

samik kiassarnermillu pilersuinermut atatillugu Nukissiorfiit 

dieselimik qanoq annertutigisumik atugaqarnera, kiisalu 

pilersuinikkut tassuuna CO
2
-p qanoq annertutigisup aniati-

taanera takuneqarsinnaapput. Dieselip atugaasup annertus-

susia, taamaalillunilu aamma CO
2
-p aniatitap annertussusia 

sumiiffimmit sumiiffimmut assigiinngiiaarput. Dieselimut 

CO
2
-mullu naatsorsuutinit illoqarfinni erngup nukinganik, 

aamma nukissaqarfinnit atajuartunit allanit pilinni Nukissiorfiit 

assut dieselimik annikinneerarsuarmik atuisuunera takus-

sutissiaraat. Dieselimut CO
2
-mullu naatsorsuutit Nukissiorfiit 

ukiumoortumik naatsorsuutaani ilaanngillat, taamaattumillu 

kukkunersiugaanngillat. Aamma inoqarfinni annikitsumik 

tunisisarnermik tunngaveqarluni kisitsisini nalorninartor-

taqarsinnaavoq. Uuliap sinnerinik nalunaarsuinerni eqqoqqis-

saanngitsut paasissutissanut eqqortianernik nassataqarput, 

taamaalillutillu CO
2
-mut kisitsisisaasut nikerarsinnaapput.

Illoqarfik/Nunaqarfik  

Innaallagiaq Kiassaaneq

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

010 NANORTALIK 0,291 0,775

012 Aappilattoq 0,357 0,95

013 Narsaq Kujalleq 0,201 0,536

014 Tasiusaq 0,367 0,976

016 Ammassivik 0,279 0,742

018 Alluitsup Paa 0,325 0,865

020 QAQORTOQ 0,003 0,007 0,049 0,131

021 Saarloq 0,446 1,186

022 Eqalugaarsuit 0,376 0,999

024 Qassimiut 0,436 1,16

030 NARSAQ 0,006 0,016

032 Igaliku 0,096 0,256

033 Narsarsuaq 0,254 0,675 0,063 0,167

035 Qassiarsuk 0,285 0,758

050 PAAMIUT 0,287 0,763 0,057 0,152

051 Arsuk 0,287 0,764

060 NUUK 0,002 0,005 0,011 0,029

061 Qeqertarsuatsiaat 0,25 0,664

065 Kapisillit 0,313 0,832

070 MANIITSOQ 0,265 0,704 0,064 0,169

071 Atammik 0,243 0,645

072 Napasoq 0,361 0,961

073 Kangaamiut 0,265 0,705

080 SISIMIUT 0 -0,001 0,026 0,07

081 Itilleq 0,275 0,733

082 Kangerlussuaq 0,42 1,117 0,058 0,154

083 Sarfannguit 0,243 0,646

090 KANGAATSIAQ 0,271 0,721

092 Attu 0,313 0,832

095 Iginniarfik 0,316 0,841

096 Niaqornaarsuk 0,307 0,817

098 Ikerasaarsuk 0,302 0,803

100 AASIAAT 0,311 0,826 0,094 0,25

103 Akunnaaq 0,333 0,885

104 Kitsissuarsuit 0,31 0,824

110 QASIGIANNGUIT 0,28 0,744 0,055 0,146

111 Ikamiut 0,312 0,829

Illoqarfik/Nunaqarfik  

Innaallagiaq Kiassaaneq

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Ukiumoortumik naatsorsuutit  2024 80 / 68



120 ILULISSAT 0 -0,001 0 -0,001

121 Oqaatsut 0,539 1,435

122 Qeqertaq 0,249 0,662

123 Saqqaq 0,248 0,659

124 Ilimanaq 0,271 0,72

140 QEQERTARSUAQ 0,297 0,79

143 Kangerluk 0,415 1,104

150 UUMMANNAQ 0,282 0,749

151 Niaqornat 0,067 0,178

152 Qaarsut 0,365 0,972

153 Ikerasak 0,21 0,559

154 Saattut 0,322 0,856

155 Ukkusissat 0,275 0,731

160 UPERNAVIK 0,284 0,756

161 Upernavik Kujalleq 0,295 0,786

162 Kangersuatsiaq 0,35 0,931

163 Aappilattoq 0,251 0,668

164 Nutaarmiut 0,869 2,313

165 Tasiusaq 0,311 0,828

166 Nuussuaq 0,262 0,698

167 Kullorsuaq 0,313 0,832

168 Naajaat 0,809 2,151

169 Innaarsuit 0,266 0,708

170 QAANAAQ 0,32 0,851 0,037 0,098

171 Savissivik 0,396 1,053

174 Siorapaluk 0,146 0,388

177 Qeqertat 0,975 2,595

180 TASIILAQ 0,006 0,017

182 Sermiligaaq 0,293 0,778

183 Isortoq 0,27 0,718

184 Kulusuk 0,253 0,674

185 Tiniteqilaaq 0,29 0,771

186 Kuummiut 0,275 0,732

190 ITTOQQORTOORMIIT 0,288 0,767

Illoqarfik/Nunaqarfik  

Innaallagiaq Kiassaaneq

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Illoqarfik/Nunaqarfik  

Innaallagiaq Kiassaaneq

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Uulia literi 
kWh-mut 

ataatsimut

CO
₂
 kg. 

kWh-mut 
ataatsimut

Sumiiffinnut paasissutissartaqanngitsunut pissuta-
avoq sumiiffimmi Nukissiorfiit nioqqutissiamik 
pineqartumik nioqquteqannginnerat.

